
NATIONAL ASSEMBLY OF 
SEYCHELLES 

 
Tuesday 10th May 2022 

The Assembly met at 09.01 am 

National Anthem 

Moment of Reflection 

Mr Speaker in the Chair 

 
MR SPEAKER 

Mersi.  Bonzour tou Manm 
Onorab.  Bonzour nou 
personnel administrasyon ki 
avek nou.  Bonzour nou manm 
piblik ki pe swiv nou ozordi.   

Byenveni tou dimoun pou 
komansman nou travay pou 
dezyenm trimes pou 2022.   I en 
plezir pou war zot ankor.   

Mon a pran en pti moman 
dan kominikasyon pou mon dir 
en pti mo.  Mon a felisit 2 nou 
Manm ki’n ganny elekte koman 
Chairperson dan Komite (SADC) 
South African Development 
Cooperation Parliamentary 
Forum.   

Mon’n dir felisitasyon, me 
selman sa ki mon pou vreman 
dir se remersiman e sipor.  Akoz 
zot in pran en responsabilite ki 
pou demann zefor, zot letan e 
zot travay.   

Mon ti a kontan zis donn 
sa 2 Manm en pti moman pou 
zis dir avek nou, ki 
responsabilite ki zot in pran e ki 
mannyer zot war sa 
responsabilite.  Premye Onorab 
Rosie Bistoquet. 
 
HON ROSIE BISTOQUET 

Bonzour Mr Speaker.  
Bonzour tou Manm.  Bonzour 
tou bann dimoun ki pe ekoute. 

  Mr Speaker pou asir 
fonksyonnman e performans 
Parlmanter SADC, plizyer 
Komite Parlmanter permanan 
in ganny etablir par Lasanble 
Plenyer dapre Lartik 14 son 
Konstitisyon.   

Sak Manm parlmanter i 
ganny reprezante lo sak sa 
bann komite permanan, par 
rotasyon pou en peryod 2an.  
Komite i rankontre regilyerman, 
sirtou vertyel, pour sa 2an akoz 
ti annan COVID.   

Enn parmi sa bann komite 
permanan i apel Human and 
Social Development and Special 
Programs e an Kreol i apel 
Devlopman Imen, Sosyal e 
progranm spesifik ki son 
manda i plizoumwen travay lo 
sityasyon, lo devlopman imen e 
sosyal relye avek lasante, 
konbat kont drog, konbat kont 
VIH-SIDA, devlopman resours 
imen, enkli training pou bann 
profesyonnel dan sa domenn, 

ledikasyon, travay ek lanplwa, 
sport ek kiltir, lasyans teknolozi 
e lezot size imaniter.   

Pou asire ki rezon SADC i 
akonplir endikater lo lasante 
liniversyel (UHC), ouswa 
devlopman soutenab goal 3, 
ouswa SDGs.   

Peryod pou sa komite i 
ekspire an 2022 e nouvo 
eleksyon ti ganny fer fizikman le 
01 Me lo sa komite Sid Lafrik.  2 
pei ti ganny nominen Sesel ek 
Mozambique.   

E mon ti ganny sans pou 
ganny nominen e konteste dan 
eleksyon.  Kot mon ti ganny 
elekte koman Chairperson avek 
70poursan vot anba paviyon 
Sesel, parmi 9 pei ki bann 
kandida ti annan drwa pou met 
zot kandidatir.   

Pou sa Mr Speaker, mon 
byen apresye akoz mon’n ganny 
apresyasyon, apre mon’n ganny 
sipor avek tou bann Manm, 
sirtou Sekretarya, ou menm Mr 
Speaker avek bann koleg 
Onorab.  E mon dir zot mersi 
bokou. 
 

(APPLAUSE) 
 
MR SPEAKER 

Mersi Onorab Bistoquet.  
Mon ti ava envit Onorab 
Esparon pou dir en mo lo son 
komite silvouple. 
 

HON REGINA ESPARON 
Mersi Mr Speaker.  

Bonzour tou dimoun a lekout.  
Mr Speaker sa Komite ki mon 
pe reprezante, i apel (RWPC) ki 
Regional Roman Parliamentary 
Caucus ki regroup tou bann 
Chairperson ek bann madanm 
lo nivo sa 14 pei SADC.   

Sa Komite i annan pou bi 
promouvwar lentegrite bann 
madanm lo tou nivo.  Lo zot 
drwa, lo legalite parmi lezot.  E 
nou pe travay pou ki bann 
madanm dan rezyon Lafrik, i 
rekonnet zot drwa koman bann 
madanm vizavi bann zonm.  

 E pou promouvwar 
lentegrite bann madanm lo tou 
nivo parey mon’n dir.  E sa 
komite mon’n ganny elekte 
pour 2an.   

E mon eleksyon ti fasil, 
parski ti napa personn ki ti oule 
konteste avek Sesel.  E i fer 
premye fwa ki Sesel i ganny 
Chairmanship sa Komite bann 
Madanm dan la rezyon SADC.  
Mersi. 
 

(APPLAUSE) 
 
 
MR SPEAKER 

Mersi Onorab Esparon.  
Nou swet zot tou de bon.  Nou a 
pran prosen item lo nou Order 
Paper, Prezantasyon Papye, 
Madanm Deputy Clerk. 

MADAM DEPUTY CLERK 
 Mersi Mr Speaker.  
Bonzour tou bann Manm 
Onorab e tou dimoun a lekout.  
Prezantasyon Papye i en pe 
long.  
 S.I. 38 of 2022 Seychelles 
Pension Fund (Membership and 
Contribution) (Amendment) 
Regulations, 2022.   
 S.I.39 of 2022 
International Corporate Service 
Providers (Amendment of 
Schedule) Regulations, 2022.   
 S.I.40 of 2022
 Notification of Proposed 
Reclamation at Cascade under 
section 6(2) and (3) of Cap 106.   

S.I.41 of 2022 Land 
Reclamation (Retrospective 
Authority) (No.3) Order, 2022.   

S.I.42 of 2022 Land 
Reclamation (Retrospective 
Authority) (No.4) Order, 2022.   

S.I.44 of 2022 Physical 
Planning Act, 2021 
(Commencement) Notice, 2022.   

S.I.45 of 2022 Physical 
Planning (Appeals Rules of 
Procedure) Regulations, 2022.   

S.I.46 of 2022 Physical 
Planning (Rules and Procedures 
of Board Meeting) Regulations, 
2022.   

S.I.47 of 2022, Notification 
of Proposed Reclamation at 
Cascade under section 6(2) and 
(3) of Cap 106.  

S.I.48 of 2022 Seychelles 
Qualification Authority Act, 
2021 (Commencement) Notice, 
2022.   

S.I.49 of 2022 Tertiary 
Education (Amendment) Act 
(Commencement) Notice, 2022. 

S.I.50 of 2022 Change of 
Title of Director General of 
Immigration Notice, 2022.   

S.I.51 of 2022 Agency for 
Social Protection 
(Supplementary Income) 
Regulations, 2022.   

S.I.52 of 2022  Financial 
Consumer Protection Act 
(Commencement) Notice, 2022.   

S.I.53 of 2022 Inquest 
into Death Act 2021 
(Commencement) Notice 2022.   

S.I.54 of 2022 Inquest 
into Death (Conduct of 
Proceedings) Regulations 2022.   

S.I.55 of 2022  Civil 
Status (Amendment) Act 2021 
(Commencement) Notice, 2022.   

S.I.56 of 2022 Civil Status 
(Medical Certificate of Cause of 
Death) Regulations 2022.  

 S.I.57 of 2022 Civil 
Status (Notification of Birth and 
Death Forms) Regulations 2022.   

E finalman The Financial 
Intelligence Unit – Annual Report 
of 2021.  Mersi Mr Speaker. 
 
MR SPEAKER 
 Mersi Madanm Deputy 
Clerk.  Madanm Deputy Clerk 

tan ki ou annan laparol la, nou 
a proceed avek Third Reading 
Bills. 
 
MADAM DEPUTY CLERK 
 Mersi Mr Speaker.  
Premye Bill se,  
 This Act may be cited as 
the Statute Law Revision 
(Miscellaneous Amendments) 
Act, 2022. 

Dezyenm,  
This Act may be cited as 

the Constitution of the Republic 
of Seychelles (Tenth 
Amendment) Act 2022 and shall 
be read together with the 
Constitution of the Republic of 
Seychelles (Cap 42) as 
amended. 

  Which is hereafter 
referred to as the Constitution.  
Trwazyenm,  

This Act may be cited as 
the Excise Tax Act 2022.  This 
Act applies to excisable goods 
imported into or manufactured 
in Seychelles. 

  This Act may be cited as 
Anti-Corruption Amendment Act 
2022 and amends the Anti-
Corruption Act, 2016 – (Act of 2 
of 2016) as last amended by Act 
58 of 2021.   

Which is hereinafter 
referred to as the Principal Act.  
Finalman,  

This Act may be cited as 
the National Awards Act, 2022.  
Mersi Mr Speaker. 
 
MR SPEAKER 
 Mersi Madanm Deputy 
Clerk.  Onorab Johan Loze in 
demann mwan pou relev en 
matter of privilege, mon a set 
aside lezot biznes pou le 
moman anba Order 25(2).   
 E mon a permet Onorab 
Loze pou met son matter of 
privilege.  Onorab Loze. 
 
HON JOHAN LOZE 
 Mersi Mr Speaker.  
Bonzour Mr Speaker.  Bonzour 
tou dimoun a lekout, enkli 
bann koleg Manm.  Mr Speaker 
ou’n rule en Urgent Question ki 
mon ti’n anvoye, ki ou’n rule, ki 
ou pa’n vwar lirzans.   

Mon napa okenn kestyon 
lo ou ruling mwan Mr Speaker.  
Me selman kestyon ti Minis 
Zafer Entern, ti pe demann li an 
relasyon avek sa manifestasyon 
ki bann Sri Lankan ti fer kot 
Lorloz. 

  Minis pou Zafer Entern ti 
donn langazman Lasanble, ki 
pou annan lenvestigasyon pou 
determinen si sa manifestasyon 
ti legal.  Eski Minis i kapab 
donn nou Lasanble ki rezilta 
son lenvestigasyon?   

Mr Speaker mon’n 
demann ou en matter of 

privilege, lo privilez Lasanble, 
pa mwan personnelman koman 
en Manm.   

Akoz mon annan serten 
dezapwentman vizavi Zafer 
Entern.  Pa neseserman Minis li 
menm.   

A sak fwa ki Lapolis i vin 
dan Lasanble, okenn kestyon ki 
ganny raised, Lapolis i dir ou i 
pe al fer lenvestigasyon, apre 
zanmen nou tann nanryen 
ankor!   

Prezan li Minis ki asiz 
devan avek zot, i pran 
komitman lo floor Lasanble, i 
angaz son lekor avek Lasanble 
pou li prodwir rezilta e rapor 
lenvestigasyon ki Lasanble pa 
ganny zanmen!  E sa i en keksoz 
ki repete toultan avek Lapolis.   

So mon matter of privilege, 
senpleman mon ti’n met devan 
ou as a prayer Mr Speaker, ki 
posibleman Minis Zafer Entern 
e lezot Minis, si zot kapab be 
mindful of langazman ki zot 
pran avek Lasanble lo floor 
Lasanble, an relasyon avek zot 
bann bodies ki zot oversee 
koman Minister tutelle sa bann 
diferan bodies.  

 Akoz apre letan sa bann 
bodies i fail pou prodwir, sa 
bann dokiman ek Lasanble, 
Minis in fer en langazman, ki 
Lasanble natirelman i bezwen 
pursue one way or another.  
Mersi Mr Speaker. 

 
MR SPEAKER 
 Mersi Onorab Loze.  Mon’n 
ekout sa matter of privilege.  
Mon pou permet mon lekor 
revwar minutes Lasanble, 
verbatim Lasanble pou mwan 
war ki langazman Minis ti 
donnen e si i annan en dele 
letan.   

E mon ava antre an 
kontak avek sa Minis 
konsernen, pou regarde si i 
annan en repons lo sa 
lenvestigasyon.   

An sa ki konsern lezot size 
ki kekfwa i donn komanter, ki si 
en Minis i donn en langazman, 
mon ava zis envit bann Manm, 
pour ler zot in vwar poudir i en 
timely manner, zot kapab 
notifye mwan pou nou regarde 
si en repons in pare.   

Mersi, sa mon ruling lo 
matter of privilege Onorab Loze.  
Nou a prosede avek leres item lo 
nou Order Paper.  E nou ava al 
lo Private Notice Question. 

Mon ava demann madanm 
raporter pou apel Minis ki 
konsernen silvouple.  Bonzour e 
byenveni Minis Flavien Joubert, 
Minis pou Lagrikiltir, Sanzman 
Klima e Lanvironnman.   

E dan delegasyon Minis 
egalman Mr Joel Valmont CEO 
PUC e Mr Michel Zialor, Chief 
Commercial Officer PUC.  E zot 
avek nou pou reponn Private 

Notice Question Leader 
Lopozisyon.   

Onorab Pillay Leader 
Lopozisyon, mon ava envit ou 
pou poz ou Private Notice 
Question. 
 
HON SEBASTIEN PILLAY 
 Mersi Mr Speaker.  
Bonzour Mr Speaker.  Bonzour 
tou dimoun ki a lekout.  
Bonzour tou koleg Onorab e 
bonzour Minis ek son 
delegasyon.   

Mr Speaker sa kestyon i 
en kestyon ki’n soulev plizyer 
konsern parmi nou popilasyon.   

Eski Minis responsab pou 
Lenerzi i kapab donn en 
lesplikasyon Lasanble, lo akoz 
ki bann bill PUC ti’n mont sitan 
bokou pandan sa mwan ki’n 
pase?  Mersi Mr Speaker. 
 
MR SPEAKER 
Mersi Onorab Pillay.  Minis mon 
ava envit ou reponn kestyon. 
 
MINISTER FLAVIEN 
JOUBERT 
 Bonzour Mr Speaker.  
Bonzour bann manm Lasanble 
Nasyonal e osi bann piblik ki pe 
ekoute. Mersi Onorab pou sa 
kestyon.   

Mr Speaker, mon ti a 
voudre enform Onorab ki tarif 
elektrisite pa’n sanze an Avril sa 
lannen.   

Dernyen sanzman lo tarif 
ti le 01 Zanvye 2022, kot i ti 
annan en logmantasyon 13 sou 
dan tou kategori.  Osi Mr 
Speaker, i bon fer resorti ki 
dernyen fwa ki tarif delo ti 
sanze, ti le 01 Septanm 2018. 

  Fodre fer remarke ki 
Avril in en mwan ki’n tre so, in 
annan logmantasyon dan 
konsonmasyon elektrisite an 
zeneral.   

E sa i relye avek, sirtou 
litilizasyon aircon parmi bann 
konsonmater.  Lenformasyon ki 
mon’n gannyen avek PUC i 
montre ki sa logmantasyon in 
anviron 6 a 10 poursan.   

Me sa Mr Speaker i pa 
vedir en logmantasyon dan tarif 
elektrisite, me plito en sanzman 
dan lakantite elektrisite ki 
ganny konsonmen dan pei.   

Pou adres kestyon Leader 
Lopozisyon Mr Speaker 
direkteman, PUC i rekonnet ki 
in annan serten retar dan son 
bann aktivite lir meter pandan 
mwan Avril.   

Ki’n fer ki serten group 
konsonmater in vwar en 
sanzman dan zot bill pou sa 
mwan.  Mr Speaker normalman 
PUC i bill son konsonmater lo 
en baz 30 zour an mwayenn. 

  Par kont i annan 
sirkonstans kot sa pa posib, e 
mon a donn bann rezon akoz sa 
pa’n posib.   

Bann mwan parey 
Desanm, Zanvye, Avril e Zen, e 
Out kot i annan plizyer zour 
konze piblik, i fer ki progranm 
PUC pou lir meter i ganny afekte 
baze lo zour ki sa bann konze i 
tonbe.   

I annan osi de ka kot gro 
lapli e move kondisyon letan in 
persiste pou detrwa zour e sa in 
afekte progranm lir meter.  Dan 
bann tel sirkonstans kot meter i 
ganny lir plis ki 30 zour, 
konsonmasyon i fer ki sa bill i 
enn, i en pe plis ki bann sarz 
labitid.   

En tel sityasyon ti arive 
Avril sa lannen, kot ti annan 3 
zour konze piblik dan 
lasemenn.  E ki mannyer konze 
Pak in tonbe, bann landrwa ki’n 
mwan ki mon’n mansyonnen an 
avan, progranm PUC pou lir 
meter in an retar o mwayenn 
par 4 a 7 zour.   

Mr Speaker pou adres sa 
sityasyon PUC in rekalkil bill 
bann kliyan ki’n vin devan, e 
met sa lo en baz 30 zour an 
mwayenn.  E osi pou bann lezot 
kliyan ki PUC i antisipe zot in 
ganny retar avek zot meter, sa 
bann PUC pe adres direkteman 
e pe fer ki zot bill i retourn lo en 
baz 30 zour.  Pou ki zot pa war 
zot mont dan sa bracket pli o.   

Sa bann landrwa kot sa 
problenm pe ganny adrese i 
Perseverance, La Gogue, serten 

rezyon Glacis, serten rezyon 
dan Beau Vallon, Les Canelles e 
osi serten rezyon dan Anse 
Boileau e Takamaka.  Mersi Mr 
Speaker. 
 
MR SPEAKER 
Mersi.  Yes Onorab Pillay. 
 
HON SEBASTIEN PILLAY 
 Mersi Mr Speaker.  Mr 
Speaker mon konnen ou pe al 
donn lezot Manm sans.  Zis pou 
nou benefis, Minis in lir sa 
bann distrik byen vit.   
 Be si i posib pou li kapab 
zis repet sa bann landrwa kot 
sa pe ganny adrese, avek ou 
permisyon. Mersi. 
 
MR SPEAKER 
Wi, silvouple, Minis ou a repete 
koumsa bann Manm a ganny 
sans note si zot bezwen. 
 
MINISTER FLAVIEN 
JOUBERT 
 Ok, mersi Mr Speaker, 
mon a lir li pli dousman.  Bann 
landrwa kot PUC pe adres bann 
problenm ki’n arive lo kote 
meter, i Perseverance, La Gogue 
e osi serten rezyon Glacis. 
 Serten rezyon dan Beau 
Vallon, Les Canelles e serten 
rezyon dan Anse Boileau avek 
Takamaka.  Mersi. 
 
MR SPEAKER 

Mersi.  Nou a pran detrwa 
siplemanter sorti kot lezot 
Manm pou letan ki permet.  E 
nou a komans avek Onorab 
Vidot. 
 
HON AUDREY VIDOT 

Mersi Mr Speaker. 
Bbonzour Mr Speaker, tou 
Manm Onorab, Minis avek ou 
delegasyon e tou manm piblik 
ki a lekout.   

En bonzour spesyal pou 
zabitan Roche Caiman.  Minis 
mon’n ekout en pe bann rezon 
ki PUC zot in dir pe anpes zot 
petet adres en pti pe sa - pou zot 
kapab pran bann bill, bann 
issues bann dimoun ki annan 
pou zot kapab donn en bill 
normal avek bann kliyan.   

Mon pa tro, tro pe aksepte 
sa bann leskiz, eskiz mwan 
Minis ek tou respe,  akoz bokou 
dimoun pe konplent ki PUC i 
ankor pe estimate zot bann bill.   

E bill i kontinyelman 
monte, menm si ou’n dir napa 
logmantasyon.   

I annan dimoun ki dir ou, 
ler ou pas kot zot, kantite 
sakrifis ki zot pe sey fer, pou zot 
redwir zot kou elektrisite, me 
still zot pe ganny zot bann gro, 
gro bill, menm pou delo osi 
parey.   

Alors, lekel bann rezyon ki 
PUC ankor dan zot sistenm 
ankor pe estimate bann bill.  

Menm si ou’n dir for dan Nor 
avek Sid ki i annan bann serten 
konstrent ek meters.   

E akoz ki i ankor annan sa 
bann ka ki bill i ankor pe ganny 
estimate?  E eski zis rezon ki ou 
pe dir i annan problenm ek sa 
meter?   

Ok, sa ti pou dir pou delo, 
what about elektrisite, akoz i pe 
kontinyelman ganny estimate 
dan serten ka?  Mersi Mr 
Speaker. 
 
MR SPEAKER 
Mersi Onorab.  Minis ou 
repons. 
 
MINISTER FLAVIEN 
JOUBERT 

Mersi Mr Speaker.  
Onorab sa kestyon ki ou’n leve, 
parey mon’n dir, dan sa lalis ki 
mon’n mansyonnen, i pa bann 
landrwa kot estimasyon pe 
ganny fer, i bann landrwa kot 
PUC pe adres e pe koriz bann 
problenm ki in vwar avek meter. 

  Kot sa bann dimoun in 
ganny bill lo plis ki 34 a 37 zour.  
Ki fer ki prezan zot bracket ki 
zot tonm ladan i pli o e alor zot 
pey plis.  Sa i bann landrwa kot 
PUC pe adrese aktivman deza.   

Akoz ki PUC i ankor pe 
estimate, CEO PUC in eksplik 

mwan ki estimasyon i ganny fer 
dan bann landrwa kot akse 
avek meter i pa posib.   

I pa en pratik toultan, me 
i annan de ka kot PUC pa ganny 
akse avek meter, e la i annan 
estimasyon ki ganny fer.  Mersi. 
 
MR SPEAKER 
Si ou oule klarifye ek sa pwen 
Onorab Vidot silvouple wi. 
 
HON AUDREY VIDOT 

Wi Mr Speaker.  Mr 
Speaker Minis pa’n reponn mon 
kestyon li.  Mon’n demann li 
lekel bann rezyon ki zot ankor 
pe estimate?   

E Minis ou’n dir, zis 
poudir i annan serten landrwa 
kot pa arive.  Minis i annan 
landrwa ki mwan mon konnen 
Roche Caiman, ki kler dimoun i 
kapab ganny akse pou vin pran 
meter, dimoun ankor pe ganny 
estimasyon.   

I annan lezot landrwa 
ankor dan rezyon lavil kot 
dimoun ankor pe konplent, 
zofisye, travayer PUC i kapab 
arive kot meter li, pe ankor pe 
ganny estimate.   

E bill i ankor pe pey 2 fwa 
plis ki zot ti abitye pey zot 
dernyen bill.  Mersi. 
 
MR SPEAKER 

Mersi.  Mon krwar Minis 
in reponn sa kestyon.  Mon 
krwar Minis i a note sa pwen ki 
ou’n fer ki i annan ankor 
estimasyon ki pe ganny fer. 

  Minis amwen ki ou 
annan nouvo klarifikasyon nou 
a move on to next person.  Nou 
a tenir, ok.  Onorab Arissol ou 
kestyon. 
 
HON SANDY ARISSOL 

Mersi Mr Speaker.  
Bonzour Mr Speaker.  Bonzour 
Minis ek ou delegasyon, 
bonzour tou bann Manm e tou 
dimoun ki a lekout.   

Mr Speaker mon annan 2 
pti kestyon pou Minis.  Mon 
premye kestyon mon ti a 
kontan demann Minis, mon 
rapel dan Cabinet Office Press 
Release Merkredi le 9 Mars 
2022.   

‘Cabinet was informed 
that 300 more families will 
benefit from electricity tarif 
rebates in their bills.’   

Mon ti a kontan demann 
Minis ozordi, nou le 10 Me, dir 
nou ki’n arive ek sa bann tarif, 
sa bann rebate?  Lekel bann - ? 
Kantite fanmir ki’n vin devan? 
Kantite fanmir ki’n benefisye 
avek sa?  Kote nou ete avek sa 
travay?   

Dezyenmman, mon ti a 
kontan demann Minis Mr 
Speaker, eski i annan en travay 
ki PUC pe fer apard nou vin pey 
nou bill kot zot,  eski i annan en 
travay ki bann travayer PUC zot 
al lo teren, zot vizit bann fanmir 
pou get zot bann lekipman 

elektronik par egzanp, get zot 
bann rakor delo?   

Konmsi pou asire ki bann 
fanmir pa pe zis ganny bann gro 
bill, me zot bill ki zot pe gannyen 
i rezonnab depandan lo kalite 
lekipman ki zot annan dan 
lakour.   

E depandan 
konsonmasyon ki zot annan 
olye nou tann bann estimasyon 
parey nou pe dir.  

 Eski i annan en travay ki 
pe ganny fer par PUC la ki 
COVID in larg en pe, zisteman 
pou zot kapab soulaz bann 
fanmir e advise zot byen an 
relasyon avek zot 
konsonmasyon?  Mersi Mr 
Speaker. 
 
MR SPEAKER 
Mersi.  Minis ou ava adres sa 23 
pwen silvouple.   
 
MINISTER FLAVIEN 
JOUBERT 

Mersi Mr Speaker.  Mersi 
Onorab pou sa 2 kestyon.  
Onorab mon krwar sa enn kot i 
konsern sa size rebate, mon 
krwar i enportan pou fer sorti 
lenformasyon piblik ankor enn 
fwa.   

Desizyon sete, i annan 
plas pou plis ki 300 kliyan pou 
ganny en rebate, sirtou bann ki 
an difikilte.  Me ki nou vwar, 
Sosyal, nou’n fer zot, ki 

normalman zot responsabilite, 
pou zot idantifye sa bann 
dimoun ki ti sipoze benefisye 
avek sa bann rebate.  Me dan 
bokou ka, i annan bann kliyan 
ki pa oule enterese pou zot 
aksepte sa rebate.   

E plito i annan ki’n menm 
demann sa diferans cash.  Me 
nou pa pe donnen cash, nou pe 
donn en rebate lo ou bill 
elektrisite ki kapab ganny servi 
pou benefisye pou fanmir e non 
pa cash.   

Ozordi i annan mwens ki 
100 kliyan ki lo sa Scheme.  
Mon napa sif egzakt, mon a 
donn ou sa sif - non, i annan 
plas pou 300.  Me-  

Sorry, ok.  Wi mon a koriz 
mon lekor la Onorab, petet 
mon’n fer en fot avek 
lenformasyon.  Nou annan plas 
pou 500, me nou annan 300 lo 
sa Scheme.   

E nou pa ankor kapab fini 
ranpli sa kantite plas ki nou 
annan.  E i enportan ki dimoun 
i kapab konpran poudir i annan 
en benefis ki zot kapab gannyen 
la, zot kapab vin devan e zot a 
ganny en benefis lo zot bill 
elektrisite.   

Sirtou si zot dan sa 
bracket vilnerab.  Me pa tou 
kliyan ki pe enterese pou vin 
devan.  Alor i ankor annan 
omwen 200 kliyan ki kapab 

benefisye from sa Scheme li 
menm.   

Kot i konsern travayer 
PUC, CEO PUC in enform mwan 
ki kot i annan bann problenm, 
PUC i toultan antre e i konsey 
dimoun, sirtou kot i annan 
bann konplent ki bill i o.   

PUC i annan dimoun ki 
kapab teknikman konsey bann 
piblik, e i annan son lekip ki la 
pou travay avek bann zabitan, 
pou konsey zot lo diferan fason 
pou zot aranz zot sistenm.   

E pou fer ki danze ek risk 
avek zot sistenm i ganny redwir.  
E osi zot kapab osi manage 
konsonmasyon dan zot lakour,  
pou ki zot pa ganny sa 
problenm bill ki o.   

Alor PUC i pe deza fer en 
travay lo teren.  I angaze pou li 
asiste nenport ki dimoun ki 
bezwen lasistans.  E i kapab ed 
en kantite dimoun ki vreman 
vwar zot lekor avek bann bill ki 
tro o.  Mersi. 
 
MR SPEAKER 
Klarifikasyon Onorab Arissol 
please direk.   
 
HON SANDY ARISSOL 

Mersi Minis.  Mersi Mr 
Speaker.  Minis mersi pou ou 
larepons.  Mon ti anvi demann 
ou, an vi ki ou dir nou i annan 
500 plas pou bann fanmir vin 
devan.   

Me malerezman la ou dir 
mon i annan 300 ki’n ganny 
plas.  Savedir i reste nou 
anviron 200.   

Eski bann dimoun ki pe 
ekout nou ozordi zot konnen? 
Eski in advertise? Eski i ganny 
fer atraver Sosyal par egzanp?  
Kote sa dimoun i konnen kote i 
ale, zis pou li kapab ganny sa 
rediksyon lo son elektrisite ki 
Gouvernman in ofer?  Sa i enn.   

Dezyenmman, eski sa i 
pou zis dimoun Mahe sa, 
oubyen i pou Praslin ek La 
Digue osi?  Mersi bokou Mr 
Speaker. 
 
MR SPEAKER 
Mersi.  Minis ou a klarifye sa 
pwen silvouple. 
 
MINISTER FLAVIEN 
JOUBERT 

Mersi Mr Speaker.  Sa 
legzersis pou idantifye sa bann 
dimoun parey mon’n dir, i dan 
lanmen Minister ki responsab 
Sosyal.   

E nou nou’n demann zot 
pou zot idantifye tou bann 
dimoun ki dan zot sistenm ki 
zot in idantifye.  E tou bann ki 
dan sa bracket vilnerab zot 
kapab ganny konsidere, baze lo 
bann kriter ki Sosyal i servi. 

  Akoz nou, nou pa oule 
antre dan sa seleksyon.  E PUC 
i pa oule antre dan sa 

seleksyon.  I plito sa Minister ki 
abitye fer bann triyaz parmi 
bann diferan dimoun, diferan 
fanmir,  pou konpran lekel ki 
bezwen lasistans oubyen non.   

Alor sa travay i avek zot, 
me solman sa ki nou konnen, se 
ki zot pe fer tou zot posib pou 
zot kapab idantifye tou bann 
dimoun ki dan bezwen, pou 
kapab anmenn zot devan pou 
fer zot ganny en benefis.   

E sa benefis i ase 
signifikan.  Akoz i tir pres R300 
lo ou bill.  Prezan eski sa 
Scheme i available pou tou 
dimoun?  Wi.   

I available pou tou 
dimoun ki lo network PUC 
Mahé, Praslin avek La Digue.  E 
menm si sa sistenm ki pe 
provide sa benefis, sa sistenm i 
lo Romainville, me son benefis i 
ganny partaze an antye atraver 
rezo PUC.   

E tou konsonmater ki pe 
servi kouran, ki dan en 
sityasyon vilnerab i merit kapab 
ganny asiste avek sa servis.  
Mersi. 
 
MR SPEAKER 
Mersi Minis.  Mon a pran 
kestyon Onorab Gabriel. 
 
HON CONRAD GABRIEL 
Mersi Mr Speaker. Bonzour tou 
dimoun a lekout espesyalman 
zabitan Pointe Larue. Welcome 

Minis ek ou panel.  Dabor mon 
a profit lokazyon pou remersye 
Mr Zialor ki'n tann nou ler bann 
dimoun in vini ek zot bann gro, 
gro problenm elektrisite ek delo, 
zot in nobou at least fer en 
keksoz pou rezourd problenm.  
 Dabor mon ti a kontan zis 
demann Minis, ki PUC pe fer an 
plis pou amelyor sa sityasyon 
espesyalman bann  meter 
reading - meter reader.  E lo sa 
not mon ti a kontan konnen 
konbyen meter reader i annan 
an zeneral?  E eski zot pe fer sa 
louvraz parey i devret? 
 E dezyenmman eski Minis 
i kapab donn en lasirans sa 
Lasanble ki PUC pou adres sa 
problenm, e dan bann mwan ki 
vini konsonmater pou vwar en 
amelyorasyon dan sistenm? 
Mersi.  
 
MR SPEAKER 
Mersi. Minis mon a les ou 
reponn kestyon.  
 
MINISTER FLAVIEN 
JOUBERT 
Mersi Mr Speaker. Mersi 
Onorab pou ou kestyon. Mr 
Speaker ki PUC pe fer pou 
amelyor sa sistenm meter 
reading li menm? 
 PUC pe travay lo overtime 
pou bann meter readers pou fer 
sir ki nou kapab kouver plis 
lespas, aporsyonnman, 

konsonmasyon 30zour avan ki 
bil i ganny delivre olye ki bil i 
ariv kot kliyan apre kliyan i 
ganny retournen i bezwen fer 
koreksyon lo la.  
 PUC pe osi aksepte meter 
reading par WhatsApp oubyen 
par email, lo dat ki meter i 
abitye ganny lir.  E 
konsonmater an retour i ganny 
anvoye lo WhatsApp oubyen 
email pou konfirm son bil 
elektrisite.  

E osi PUC pe viz smart 
metering dan le fitir ki ava fasilit 
bokou plis sa travay e anpese ki 
nou annan sa problenm vizit 
dan bann propriyete pou lir 
meter.  
 Kot i konsern meter 
readers Mr Speaker i annan 
aktyelman 50 meter readers 
pou kouver en popilasyon 40mil 
popilasyon elektrisite e 35mil 
konsonmater delo.  E PUC pe fer 
tou son posib byensir Mr 
Speaker pou ede, pou fer sir ki 
i annan sa bon kouvertir. 
 Me parey ou vwar i annan 
en gro travay pou bann meter 
readers fer e i pou pran en 
kantite zefor pou asire ki tou sa 
bann keksoz i ganny fer.  
 E la nou demann osi 
korperasyon bann kliyan pou 
enform PUC kot zot kapab, si 
zot kapab anvoy zot 
lenformasyon meter anvoye.  E 
osi i zot war problenm ede pou 

fer ki sityasyon i vin bokou pli 
normal pou tou dimoun.  E ki 
nou kapab kontinyen benefisye 
avek sa servis san ki nou war 
nou pe fer ale retour avek PUC. 
Mersi. 
 
MR SPEAKER 
Mersi. Minis mon a pran 
kestyon Onorab Bastienne.  
 
HON DESHEILA BASTIENNE 
Mersi Mr Speaker. Bonzour 
Minis, bonzour tou bann Manm 
Onorab.  Bonzour tou dimoun a 
lekout espesyalman bann 
dimoun dan Perseverance.  
 Mr Speaker boner letan 
Minis in fer son lentervansyon 
in elabor en pe lo sa problenm, 
e in mansyonn spesifikman 
Perseverance ki wi i annan en 
gro problenm lo lir meter e mon 
byen apresye ki ou'n eksplik sa 
byen e mon espere sa bann 
dimoun laba pe ekoute.  
 E mon pou osi dir ou 
mersi Mr Zialor pou ou bann 
sipor ki ou'n anmennen pou 
nou bann dimoun Perseverance 
- mon krwar letan mon pe koze 
ou konnen.  
 Mon kestyon Minis mon ti 
a kontan, vi ki i annan 
problenm,- Perseverance i 
annan en gro problenm 
estimasyon, i en landrwa plat, 
napa zannimo, napa lisyen ki 
pou anpes meter reader koste. 

 Mon ti a kontan konnen 
bann lakour kot napa akse pou 
meter reader arive pou lir meter 
- e mon krwar zot konn 
problenm ki pe fer sa - si PUC i 
pe annan en dyalog avek sa 
bann konsonmater - sa bann 
dimoun ki kot zot napa akse 
pou ariv kot zot bann meter i ete 
ditou? Mersi.  
 
MR SPEAKER 
Mersi Onorab. Minis ou repons.  
 
MINISTER FLAVIEN 
JOUBERT 
Mersi Mr Speaker. Mersi 
Onorab pou ou kestyon e osi 
pou rekonnet bann zefor ki 
travayer PUC pe fer.  
 Mr Speaker kot i konsern 
bann lakour, PUC pe eseye pou 
antre an kontak avek tou 
dimoun, e nou konnen par 
egzanp Perseverance i annan 
bokou dimoun konmela ki'n bar 
zot lakour e pa toultan ki posib 
pou travayer PUC antre.  
 Me sa dyalog ki'n ganny 
rekomande par Onorab byensir 
i kapab ganny fer e 
lenformasyon i kapab ganny 
mete pli byen, pour ki bann 
dimoun i a kapab konnen kan 
meter readers i pas kot zot, e ki 
bann demars zot bezwen fer 
pou zot kapab asire ki PUC i lir 
lo meter a ler.  

 Me parey mon'n dir osi i 
annan lezot fasilite ki bann 
dimoun i kapab servi, sirtou 
bann ki'n bar se zot e ki pa 
toultan oule ki nenport ki 
dimoun i antre, i annan fasilite 
pou zot anvoy zot bann 
lenformasyon kot PUC.  E zot a 
kapab ganny zot bil a ler san ki 
i annan sa problenm 
estimasyon, ouswa problenm 
bil par lao 30zour ki apre i vin 
en difikilte pou zot.  
 So PUC i ava fer en travay 
en pe pli detaye avek bann 
landrwa parey Perseverance, 
pou vreman ed bann rezidan 
pou zot kapab trouv en solisyon 
pou sa problenm meter readers 
akoz nou konnen i en landrwa 
ki ase fasil pou akse e i pa merit 
annan sa gran problenm lo kote 
akse ek meter. Mersi.  
 
MR SPEAKER 
Mersi. Minis mon a pran 
kestyon Onorab Gill.   
 
HON CHURCHILL GILL 
Mersi Mr Speaker. Bonzour 
Minis ek ou delegasyon. 
Bonzour tou Manm e tou 
dimoun e lekout. Vin ki Minis in 
kapab donn nou sa statistik 
300 lo sa 500, eski Minis i 
annan lenformasyon pou dir 
nou dan sa 300 konbyen 
Praslin i reprezante dan sa 
300?  

 Mon dezyenm kestyon, 
ou'n dir ki i annan dimoun ki pe 
ganny bil 37zour dan plas 
30zour, vi ki sa problenm 
estimasyon i en problenm PUC i 
pa en problenm okenn 
konsonmater, eski PUC i 
konsider donn sa bann dimoun 
ki ganny afekte avek sa, en 
posibilite pou fer en repayment 
schedule? 
 Vi ki natirelman i an deor 
zot Bidze akoz i pa 30 zour, eski 
zot pe konsider fer sa pou bann 
dimoun ki santi i en challenge 
pou zot kapab pey son bil vi ki 
ler lot reading i pran ki sa 
lazisteman i ganny fer. Mersi.  
 
MR SPEAKER 
Mersi Onorab. Minis.  
 
MINISTER FLAVIEN 
JOUBERT 
Mersi Mr Speaker. Mersi 
Onorab pou ou 2 kestyon. Mr 
Speaker kot i konsern Praslin 
nou napa sa sonm konbyen 
konsonmater Praslin ki lo sa 
Rebate Scheme. Me PUC i la ek 
sa bann lenformasyon e zot 
kapab akse li atraver CEO PUC. 
 Kot i konsern sa size 
30zour, 37zour, Mr Speaker 
nou pa pe anvizaze en sityasyon 
kot sa dimoun pe ganny 
demande pou pey sa bil pou 
37zour.  

Parey mon’n eksplike PUC 
i pe re kalkil bann bil lo 30zour, 
akoz si i met ou bil lo 37zour ou 
pou sorti dan bracket kot ou pe 
pey R1.57 pou mont dan 
bracket kot ou pe pey R1.86 e 
an montan.  
 E ki PUC pe fer, se pran ou 
premye 30zour, donn ou en bil 
pou sa 30zour e pran ou lot 7 
zour remet li dan sa lot bil ki 
swiv e fer li vin en lot 30zour. 
En fason ki ou pa tonm dan sa 
bracket pli o e ou pa pey pli ser.  

Alor sa size payment 
schedule i pa antre akoz PUC pe 
remet ou dan ou bracket kot ou 
sipoze ete e non pa pous ou dan 
en bracket pli o, apre demann 
ou pou vin peye dan en peryod 
letan. Mersi.  
 
MR SPEAKER 
Mersi. Klarifikasyon.  Vitman 
silvouple Onorab Gill.   
 
HON CHURCHILL GILL 
Mersi Mr Speaker.  Mersi Minis. 
Minis si mon'n konpran ou 
byen ler ou'n eksplike ou'n dir 
wi i annan problenm kot 
dimoun pe ganny bil plis ki 
30zour, sa akoz serten konsern 
entern, swa kantite travayer 
oubyen i annan ki malad pou 
rezon lasante zot pa'n kapab lir. 
 Dan sa sans koumsa ki 
mon pe demande. Ki bann 
dimoun i ganny sa bil avan ler 

ki sa legzersis azisteman i 
ganny fer. Mersi.  
 
MR SPEAKER 
Mersi. Minis si ou kapab 
klarifye. 
 
MINISTER FLAVIEN 
JOUBERT 
Mersi Mr Speaker. Enn bann 
rekomandasyon ki parey mon 
met devan ki PUC i pe travay lo 
la Mr Speaker se ki PUC i oule 
koriz bil, avan i ganny anvoye 
kot konsonmater.  
 PUC i rekonnet ki letan ou 
anvoy en bil 37zour ouswa 
34zour kot en konsonmater, i 
kre en problenm ki apre ou 
bezwen retournen e vin koriz sa 
bil.  E sa i kre en kantite 
fristrasyon ek sa bann dimoun.  
E an mezir ki ou pe fer sa 
tranzaksyon letan i pase, ou'n 
fini ariv lanmwatye sa lot mwan 
ki pe vini apre.  
 Alor parey mon'n dir PUC 
li lapros ki i pou pran se koriz 
avan i anvoye, koriz sa bil avan 
i issue sa bil avek sa dimoun, ki 
fer ki sa dimoun i pa ava 
apersevwar en bil ki'n sote tou 
fason li, i apersevwar en bil ki 
tonm dan 30zour e napa sa 
problenm ki leve.  
 So se sa lapros ki pe ganny 
pran.  E mon mazinen avek sa 
lapros i pou evite ki nou pou 
ganny sa bann fristrasyon avek 

konsonmater ek bann rapor ki i 
annan en kantite ogmantasyon 
dan bil elektrisite kan 
aktyelman i pa leka. Mersi.  
 
MR SPEAKER 
Mersi. Mon a pran kestyon 
Onorab Hoareau.  
 
HON JOHN HOAREAU 
Mersi Mr Speaker. Bonzour Mr 
Speaker. Bonzour Minis ek ou 
lekip. Bonzour tou dimoun a 
lekout.  
 Mr Speaker mon ti ava 
kontan konnen, an vi ki Minis 
in elabor en pti pe lo bann zafer 
fotovoltaik eski PUC atraver son 
lebra Energy Commission zot pe 
konstate pou anmenn en 
Scheme pli favorab pou bann 
dimoun ki vilnerab pou zot 
kapab enstal fotovoltaik? 
 E osi mon ti ava kontan 
konnen si zot annan en 
shortage lo meter, lo la kantite 
meter, si zot annan nouvo batch 
meter ki pe rantre dan pei pou 
kapab retir sa bann ki faulty, 
oubyen bann ki annan 
problenm avek pou kapab 
sanze Mr Speaker. Mersi.  
 
MR SPEAKER 
Mersi. Minis annou pa al tro 
long lo voltaik akoz sa i depas 
en pe size nou kestyon. Selman 
ou kapab adrese si i pou 



Verbatim Report NAS Sitting Tuesday 10th May 2022 

17 
 

anmenn en rediksyon e osi lo 
meter. Minis ou re[ns silvouple.  
 
MINISTER FLAVIEN 
JOUBERT 
Mersi Mr Speaker. Mersi 
Onorab pou sa 2 pwen. Wi 
Onorab nou bezwen toultan pe 
pouse pou nou annan plis 
lenerzi renouvlab dan lakantite 
ki nou pe servi ozordi, akoz i ede 
lo kote Bidze e osi i ede lo kote 
pei depans ki nou fer 
nasyonalman pour fuel. 
 I annan serten travay ki 
nou pe fer pou nou get sa lot 
staz ki pou vin apre, kot nou ete 
ozordi la ki lot staz ki nou pou 
vin avek pou PUC kapab 
accommodate bann diferan 
linisyativ kot i konsern 
fotovoltaik.  

Sa i pou enplik bann 
sanzman dan tarif e re balans 
tarif ek bann diferan travay ki 
bezwen ganny fer pou amelyor 
kapasite sistenm li menm, sa 
network li menm pou li abzorb 
sa kantite lenerzi. 
 Akoz en dimoun ki lo 
fotovoltaik i pa endepandan lo 
PUC me i konekte e i enterakte 
dapre son meter avek sa 
sistenm PUC.  E alor nou 
bezwen fer en pe travay lo la.  
Me i en keksoz ki nou bezwen 
pran koman enn bann demars 
ki nou bezwen fer dan lavenir.  

 Sa sistenm ki pe donn nou 
sa benefis ozordi zot bann 
kliyan pe ganny benefis atraver 
internet i pe ganny benefis 
atraver zot rebate, i en 
lanmwatye en proze ki ti ganny 
fer pou enstal fotovoltaik lo 
bann batiman e lot in ganny 
enstale lo en nivo santral.  
 E nou krwar ki 
evantyelman nou devret pe osi 
get en nouvo sistenm en pe 
parey, kot ou annan serten 
konponan ki santral, me serten 
konponan ki distribye lo bann 
lenstitisyon dan bann lakour, 
pou asire ki tou dimoun i kapab 
benefisye e koup zot bil.  
 Kot i konsern shortage 
meter mon pou demann CEO 
PUC en pti moman pou donn 
mwan en pe update lo la 
silvouple.  
 
MR SPEAKER 
Yes. 
 
CEO PUC JOEL VALMONT  
Ok Mr Speaker zis pou reponn 
dezyenm kestyon Onorab 
Hoareau.  
 Napa problenm meter 
elektrik dan pei, problenm ti 
annan retar avek meter delo, me 
PUC in konfirmen ki sa pe 
ganny rezourd e nou ekspekte 
ki nou pou kapab dan en 
pozisyon pou met tou bann 
problenm meter anba kontrol 

an mezir ki letan i ale.  E ki PUC 
i kontinyen avek son progranm 
pou ranplas bann meter ki 
faulty. Mersi.  
 
MR SPEAKER 
Mersi Minis. Mon regrete mon 
napa letan pou kestyon lezot 
Manm. Mon a pas lo 
siplemanter Onorab Pillay loter 
kestyon. Mersi. Mon a pran 
kestyon siplemanter Onorab 
Pillay silvouple.  
 
HON SEBASTIEN PILLAY  
Mersi Mr Speaker. Mr Speaker 
pa ki mon pe prezimen pou dir 
ou ki mannyer pou fer ou 
louvraz. 
 Me selman sa size i en size 
enportan pou piblik e nou ti 
kapab al ankor en 13minit lo sa 
size ziska 10er, me ou'n pran 
desizyon e mon ti a kontan 
piblik i note ki be se bann 
Manm lo kote parti mazoriter 
LDS ki pe konplent ler nou pe 
dir pran plis letan pou demann 
kestyon, se zot lot kote ki pe 
konplent. 
 
MR SPEAKER 
Ale.  
 
HON SEBASTIEN PILLAY  
E apre zot vini zot blanm nou 
Lopozisyon zot dir nou pa pe 
travay. So-  
 

MR SPEAKER 
Pa al gran diskour silvouple 
Onorab Pillay.  Annou ale ek ou 
kestyon.  
 
HON SEBASTIEN PILLAY  
So, mon krwar dimoun i bezwen 
realize zot in donn mazorite lot 
kote apre zot oule nou 
Lopozisyon fer tou travay.  
 
MR SPEAKER 
Onorab Pillay ou kestyon.  
 
HON SEBASTIEN PILLAY  
Mr Speaker Minis in dir 
koumsa poudir - e mon ti a 
kontan Minis ki ou fer sir ou 
ganny byen bann lenformasyon 
ki ou pe donn nou korek.  Akoz 
ou'n komanse par dir nou Avril 
ti so e dimoun in servi bokou 
aircon.  E apre pou admet, apre 
ou'n admet poudir problenm in 
avek billing, e se sa ki'n kre 
problenm.  
 So napa naryen pou fer 
avek aircon.  Dan sirkonstans 
kot aircon in vin en problenm sa 
nou konpran sa dimoun in met 
son aircon, be bann dimoun ki'n 
ganny sa bann bil napa aircon. 
La mon annan en madanm i 
text mwan, in messenger mwan 
la in dir mwan, en msye i dir 
mwan koumsa poudir, (Onorab 
Georges relax ou lekor, si ou pa 
anvi demann kestyon pou 

dimoun Les Mamelles reste ou 
trankil) ok?   
 

(Off-Mic) 
 
MR SPEAKER 
Onorab silvouple! 
 
HON SEBASTIEN PILLAY  
Si ou annan ou problenm relax 
ou, mon pe demann kestyon 
pou dimoun mwan ok ?  So 
relax les mwan fer mon-  
 
MR SPEAKER 
Onorab Pillay proceed avek - 
 
HON SEBASTIEN PILLAY  
Mersi Mr Speaker. Sa madanm 
in dir mwan son bil in sorti 
1200 in mont 2011, apre in 
mont 2055. 2 mwan konsekitiv, 
pa zis en mwan ok?  Mon annan 
en lot msye ki dir mwan preski 
menm parey identical en bil 
1200 e in mont parey.  E ou'n 
nonm sa bann landrwa kot sa 
bann dimoun i reste. 
 So mon premye 
klarifikasyon ki mon ti a kontan 
demann ou, dan sa mezir ki ou 
pe pran pou re balans sa billing 
la kot sa dimoun ki'n ganny son 
bil 37 zour, son bil in ariv 
R2055, ler ou pou kalkil sa bout 
an plis, eski ou pou kalkil li lo 
rate normal, oubyen i pou 
ganny kalkile lo sa rate pli o, 

apre ou pou pran sa pou pas lo 
sa lot bil?  
 Eski ou konpran ki mon 
pe dir la Minis, sa i premye 
kestyon ki mon i a kontan 
klarifye.  

Dezyenmman ou'n koz lo 
sa bann dimoun ki sipoze 
ganny sa rebate, ou'n dir sa 
bann dimoun i al kot Welfare 
me selman zot pa oule pran sa 
rebate.  
 Eski PUC pou angaz li pou 
al vwar si sa sistenm ki pas 
atraver Welfare pou donn sa 
rebate i en sistenm ki permet 
dimoun vin rod akse ek sa 
rebate, vizavi bann 
konsonmater? Akoz ki ASP ti 
fer, ASP ti pe call bann distrik 
pe demande lekel dan bann 
distrik ki annan problenm e ki 
kouran in koupe?  
 Ok, e mon krwar i vin en 
problenm pou dimoun al kot 
atraver sa sistenm.  So mon 
krwar nou bezwen gete how 
effective sa sistenm i vini. 
Prezan ler nou vin lo sa bann 
distrik ki'n ganny afekte nou 
koz Perseverance, La Gogue, 
Glacis, Beau Vallon, Les 
Cannelles e Takamaka. 
 E nou pe koz lo meter 
reader ou dir ou annan 50meter 
reader, lenformasyon ki mwan 
mon'n gannyen i annan 
problenm osi avek kondisyon 
travay bann meter reader. Akoz 

ler ou get sa larout ki zot 
bezwen pran pou al fer sa 
reading, sa bann dimoun pe dir 
poudir be sa i en kantite travay 
ki zot bezwen fer. 
 Eski Minis pou angaze 
atraver PUC, pou vwar si zot 
kapab rezourd problenm ki ava 
fer pou kre kondisyon ouswa 
PUC i anploy plis meter reader, 
pou sa plis ki 40mil 
konsonmater elektrisite,  e 
35mil konsonmater delo e ki 
ava fer ki bann endividi bann 
dimoun pa ava ganny zot bann 
bil 37zour?  
 E mon dernyen pwen Mr 
Speaker mon konnen i ti 
enportan, ler Minis i koz lo 
smart billing bann pansyoner 
bokou bann retrete, napa bann 
posibilite pou al lo WhatsApp 
oubyen pou fer billing par email. 
E sa bann ki mon pe koz lo la i 
bann sanmenm sa bann 
dimoun ki'n ganny afekte plis 
sa. 
 So eski nou kapab ganny 
en langazman avek PUC, ki dan 
sa konteks sa bann dimoun ki 
la zot pou fer en zefor, en travay 
avek bann distrik pou etablir, 
sirtou dan sa bann distrik 
swivan; Perseverance, La 
Gogue, Glacis, Beau Vallon, Les 
Cannelles, Takamaka?  
 E si i annan lezot distrik 
zot ava vin devan zot ava vin 
demande, pou fer ki dan sa 

bann distrik dan sirkonstans 
bann dimoun ki bann retrete e 
ki pa kapab ganny en akse ek 
bann sistenm smart billings, sa 
bann endividi pa pe war zot pe 
pey sa bann kalite bil dan sa 
mwan ki pe vini. Mersi Mr 
Speaker.  
 
MR SPEAKER 
Mersi. Minis nou a proceed lo sa 
bann pwen silvouple.  
 
MINISTER FLAVIEN 
JOUBERT 
Mersi Mr Speaker. Onorab in 
prezant 4 pwen devan nou. Mr 
Speaker, premye pwen se eski 
sa bann dimoun pou ganny bil 
sa bann zour adisyonnel lo sa 
rate ouswa lo sa tarif pli o?  
Non, Mr Speaker.  
 Parey mon'n dir PUC 
legzersis ki i pe fer se ki pou 
retourn zot bil lo 30zour ki fer 
ki zot reste dan bracket pli ba, 
si zot pa sot sa kantite 
konsonmasyon byensir. 
 Dezyenm, se ki konsern 
efikasite mon krwar si mon, 
kondisyon travay bann meter 
readers ok? PUC in endike ki 
son lentansyon son plan se pou 
fer monte kantite meter readers 
par apepre 10, e son kondisyon 
travay menm bann meter 
readers i annan pou fer avek 
review bann Scheme of Service 
eksetera.  

 E sa i form parti progranm 
normal PUC ki i bezwen fer, 
letan son bann resours i permet 
e sa PUC i kontinyelman angaze 
ladan.  Son Board nou'n diskite 
lo bann sityasyon travayer dan 
PUC e zot pe kontinyelman gete 
ki mannyer zot kapab organiz 
travay ki bann dimoun i fer dan 
PUC, pou fer ki ban kondisyon 
travay i reste normal.  
 Me selman Mr Speaker 
parey nou konnen, tou sa bann 
keksoz i depan lo resours ki 
annan pou PUC travay avek, e 
an mezir letan i ale PUC i 
bezwen fer sir ki son kont i 
balanse, e ki resours i annan 
pou li kapab siport sa bann 
kalite aktivite.  
 Eski PUC pe fer zefor pou 
fer bann ki bann retrete pou 
bann dimoun ki pe ganny 
difikilte pou anvoy zot 
lenformasyon kot PUC, pou 
konekte avek zot? Mr Speaker 
PUC in toultan la son bann 
Zofisye in toultan la pare pou 
asiste bann dimoun i dan 
difikilte.  
 E si i annan okenn 
problenm avek okenn kliyan 
partikilye, e zot vwar ki zot pa 
pe kapab anvoy lenformasyon, 
akoz konmela tou dimoun i 
annan WhatsApp, tou dimoun i 
servi medya sosyal, e i posib 
pou bann fanmir ouswa bann 

lezot dimoun asiste, zot kapab 
fer sa.  
 Me selman mon ti a 
voudre klarifye en keksoz Mr 
Speaker. Smart billing i pa sa li.  
Sa ki mon pe koz lo la, la i en 
sistenm kot ou kapab anvoy ou 
lenformasyon kot PUC e PUC i 
rann ou en repons e fer ki ou 
kapab ganny ou bil a ler pour ki 
ou pa ganny sa problenm 
overpayment.   
 Smart billing i en sistenm 
ki PUC pe evalye pour ki meter 
li menm i anvoy lenformasyon 
kot PUC, san ki okenn dimoun i 
bezwen vizit sa meter. E sa i 
ganny fer san lentervansyon sa 
kliyan.  Alor smart billing i en 
keksoz ki bokou pli avanse ki 
sa, e i pa pou bezwen annan en 
sityasyon kot nou pou bezwen 
dir sa dimoun anvoy son 
lenformasyon.  
 Me PUC li menm i kapab 
anmas sa lenformasyon, san ki 
i bezwen vizit okenn premises e 
la prezan ou a kapab ganny en 
sistenm ki bokou pli azour. Mon 
pou retourn lo sa dezyenm 
pwen Mr Speaker, petet mon 
ti'n mal konpran li.  
 Se eski PUC i kapab antre 
pou re evalye efikasite sa 
sistenm rebate parmi bann 
dimoun ki pe benefisye. Sa 
sistenm rebate parey nou'n dir, 

PUC i pa son spesyalizasyon 

pou al evalye dimoun pou met li 
lo en Scheme.  
 PUC i resevwar 
lenformasyon sorti kot bann 
Lazans ki zot louvraz se evalye 
bann dimoun vilnerab, e 
allocate bann scores e 
determinen si sa bann dimoun i 
bezwen lasistans.  

Mon pa krwar si PUC i pou 
dan son rol pou li al fer sa kalite 
travay e pou li al vreman fouray 
dan sa bann lenformasyon, 
akoz la prezan PUC pou enterfer 
dan en keksoz ki pa vreman son 
rol, son rol se asiste sa ki ganny 
met devan li dapre bann kriter 
ki ganny servi.  
 E alors si nou, nou krwar 
ki i annan en problenm avek sa 
sistenm, nou bezwen demann 
Sosyal pou li zistifye la fason ki 
i pe evalye e aprezan nou ava 
konpran vreman si i pe byen fer 
oubyen non. Me malerezman 
Onorab PUC i pa pou kapab fer 
sa li.  I pa son louvraz e i posib 
i pou fer plizyer fot, i pou ganny 
plizyer lakizasyon osi si i al esey 
fer en keksoz parey. Mersi.  
 
MR SPEAKER 
Nou a termin avek ou bann 
kestyon silvouple Onorab 
Pillay. Si oule kalifikasyon lo en 
pwen ki ou'n demande.  
 
HON SEBASTIEN PILLAY  

Mersi Mr Speaker. Mr Speaker 
mon pwen ki mon oule fer se 
anba nou Standing Orders mon 
oule press Minis pou aksyon e 
mon oule ganny lenformasyon. 
 So aksyon ki mon pe 
demann Minis; eski Minis i 
kapab donn Lasanble en 
lasistans ki dan sa mwan ki pe 
vini la bann bil bann dimoun, 
bann bil Seselwa, bann bil nou 
popilasyon, bann bil nou bann 
constituents ki'n met nou dan 
sa Lasanble, zot bann bil pa 
pou ganny anvoye lo 37zour e ki 
tou dimoun pou dan bracket 
kot zot sipoze ete? Sa i mon 
premye kestyon. 
 E mon dezyenm kestyon i 
en pwen klarifikasyon. Minis 
eski pa i korek ki PUC i annan 
zis 35meter reader e la sa 
larestan 15 ou annan bann 
labourers ek bann driver? E ki 
napa 50 meter reader per se? 
Mersi Mr Speaker.  
 
MINISTER FLAVIEN 
JOUBERT 
Mersi Mr Speaker. Mersi 
Onorab pou sa 2 lezot pwen 
ankor. Mr Speaker mon'n 
ganny demande pou donn en 
lasirans Lasanble lo ki bann 
dimoun zot bil pa pou ganny 
anvoye apre 30zour. I difisil pou 
mwan donn sa kalite lasirans.  
 PUC byensir i pou bezwen 
fer tou son posib pou koriz 

bann problenm ki annan la 
aktyelman e pou travay avek 
son bann dimoun ki i annan la 
lo teren, pou fer sir ki la kantite 
dimoun ki dan difikilte i redwir. 
Me i vreman difisil pou kapab 
asir Lasanble 100poursan ki 
pou napa personn ki pa pou 
ganny en bil apre 30zour. 
 Akoz i preski enposib e 
nenport ki kalite keksoz 
sirkonstans i kapab arive ki pou 
afekte letan ki en dimoun i 
ganny en bil. E sa Onorab i en 
keksoz ki ou kapab manage, me 
i en keksoz ki ou pa kapab 
ganny lasirans lo la, swa donn 
en garanti lo la.  

Lakantite meter readers 
PUC in donn mwan son kantite 
meter readers e i i annan 35 
parey ou pe dir sa i en figure ki 
PUC i ava konfirmen. 
 Me selman parey mon dir 
ou PUC in enform mwan ki i 
annan en bon pe meter readers 
pou fer sa louvraz, me i ti a 
voudre ogmant ankor prenon 
kont ki parey mon dir i annan 
40mil elektrisite e 35mil delo 
pou zot lir tou le mwan, meter 
pou zot lir tou le mwan. 
 E mon krwar sa i en 
keksoz ki bezwen amelyore lo 
kote PUC.  Me lo kote bann 
limero sa PUC i ava konfirm 
egzakteman konbyen i annan, e 
apre nou ava deside si vreman i 

en problenm oubyen non. 
Mersi.  
 
MR SPEAKER 
Mersi. Eski, atann, annou 
permet Minis in envit PUC pou 
klarifye son sif egzakt, PUC ou 
dan en pozisyon pou klarifye sa 
CEO? 
 
MINISTER FLAVIEN 
JOUBERT 
Ok Mr Speaker CEO napa sa, 
PUC i annan, me selman CEO 
napa sa sonm sif egzakt 
konbyen dimoun i annan dan 
tel ou tel pozisyon, ki pe fer 
meter reading. E CEO i ava 
donn atraver ou lofis sa 
lenformasyon e apre sa si i 
annan kestyon PUC i ava 
reponn lezot kestyon lo sa size. 
Mersi.  
 
MR SPEAKER 
Mersi. Wi nou a terminen. Ou'n 
dir point of order Onorab Pillay? 
Yes, what point of order?  
 
HON SEBASTIEN PILLAY  
Mersi Mr Speaker. Mr Speaker 
mon point of order i relate to the 
fact ki ler Minis i venture en 
larepons, ou sipoze fer sir ki sa 
larepons ki in donn nou i korek 
sirtou vizavi en sif.  
 Minis i pe mislead the 
House akoz Minis in dir nou i 
annan 50meter reader, me apre 

la Minis pa kapab konfirmen si 
i annan 50.  E mon pwen Mr 
Speaker mon pwen pou 
Lasanble Nasyonal e mon pa pe 
fer sa a en pwen politik pou 
antre dan en largiman avek ou 
mwan, sa size bil in en gro 
problenm pou en kantite 
dimoun sa !  E i annan dimoun 
akoz zot in plan zot depans 
mwan pase in war li difisil.  
 So mon bezwen met 
presyon lo Gouvernman pou li 
adres sa problenm! Be bann 
Minis ler i vin dan Lasanble i 
bezwen donn nou lenformasyon 
ki korek, mon pa anvi antre dan 
en largiman ek ou e i pa mon 
lentansyon pou antre dan en 
largiman avek ou.   E sa ki mon 
ti a kontan.  
 Mon ti a kontan ganny ou 
sipor e ganny sipor sa mazorite 
sirtou ou Leader Zafer 
Gouvernman, mate fer ou 
travay ou osi !  
 

(APPLAUSE) 
 
MR SPEAKER 
Ale Onorab Pillay nou'n tann - 
mon ekout.  
 
HON SEBASTIEN PILLAY  
Silvouple, pa les mon pous sa 
saret lo mon tousel!  
 
MR SPEAKER 

Mon'n ekout ou point of order 
silvouple! 
 
HON SEBASTIEN PILLAY  
Zot donn mwan minorite apre 
zot oule mon fer louvraz 
mazorite Mr Speaker!  Be 
kantmenm dir?  Mersi.  
 
MR SPEAKER 
Lo son point of order mon sizere 
ki wi i neseser ki Minis i donn 
nou sif korek, me selman si i 
ariv en moman ki Minis napa sa 
lenformasyon avek li sa mon 
bezwen kapab konpran. Alors 
nou a terminen lo la, Minis. 
Onorab Georges en point of 
order, kwa?  
 
HON BERNARD GEORGES   
 Wi en point of order, Mr 
Speaker. Onorab Leader 
Lopozisyon, in enterpel mwan 
bomaten. E mon ti a kontan 
reponn, son lenterpelasyon. Si 
li Leader Lopozisyon, i anvi 
konnen konbyen meter reader i 
annan, demann en kestyon, 
konbyen meter reader i annan.  
 Son kestyon i pa lo 
konbyen meter reader i annan 
apre i le lager avek Minis. Si i 
anvi konnen demann sa 
kestyon, Minis i a vin avek sa 
leksplikasyon.  
 

(APPLAUSE) 

MR SPEAKER 
Mersi. Ale.  
 
HON SEBASTIEN PILLAY  
Minis fodre pran aksyon. 
Dimoun pa …!          
 
(Mic switched off) 
 

(Interruption) 
 
MR SPEAKER 
Order! Nou'n terminen lo sa 
pwen. I vre, i vre sa ki Onorab 
Georges in dir. Mon pou siport 
li la. Si oule en larepons spesifik 
lo en pwen, met ou kestyon lo 
sa pwen. E nou a fer sir ki Minis 
i ganny larepons. Nou'n 
terminen silvouple, Onorab 
Pillay. Mersi.    
 Bann Onorab mersi pou 
zot kestyon. Minis mon pou 
remersye ou ek ou panel pou 
zot partisipasyon.  Mon swet zot 
bon depar, e bonne journée. 
Mersi.     
 Mon ava apel pou 
sanitizing break, silvouple.  
 

(technical break)  
       

   
MR SPEAKER 
Bon bonzour Minis Peggy Vidot.  
Minis pou Lasante, e bonzour e 
byenveni egalman Dr Jude 
Gedeon, Public Health 
Commissioner.  Mrs Kathleen 

Cecile, Deputy CEO Health 
Care Agency e Dr Susanne 
Fock-Tave, Chief Medical 
Officer e Acting Principal 
Secretary.  
 Nou a pran kestyon pou 
Minis. Nou komans avek 
kestyon Onorab Gervais Henrie.  
 
HON GERVAIS HENRIE  
Mersi Mr Speaker. Premye 
kestyon pou Minis i lir 
koumsa:- 

Pou demann Minis pour 
Lasante si lakantite travayer ki 
lo GOP dan sekter farmasi pa en 
konsern pou Lotorite, e ki 
aksyon pe mazin pran pou 
adres sa sityasyon par donn 
plis loportinite lanplwa bann 
Seselwa?  Mersi.  
 
MR SPEAKER  
Mersi Onorab. Minis.  
 
MINISTER PEGGY VIDOT        
Bonzour Mr Speaker. Bonzour 
Leader Lopozisyon, Leader 
Zafer Gouvernman. Bonzour 
tou Manm Lasanble Nasyonal e 
tou telespektater.  

Mr Speaker dan Minister 
Lasante i annan de travayer 
dann sekter farmasi, ki lo GOP. 
Enn i dan Health Care Agency, 
e lot i en lecturer kot NIHSS.  
Dan farmasi prive, i annan 28 
farmasyen ki lo GOP.  

 Lalwa Farmasi, i   oblize 
ki tou farmasi prive i annan en 
o mwen, en farmasyen 
profesyonnel dan zot farmasi. 
Sekter piblik, i osi annan 46 
teknisyen farmasi, e dan prive i 
annan 19.  Ladan 7 i etranze. 
Alors zot lo GOP. 

Farmasi i en domenn 
spesyalize. e letid pou en 
dimoun vin en farmasyen, i 
normalman 4an.  E 1 a 2an si 
zot pou spesyalize.  Letid pou en 
teknisyen, ki si nou fer nou 
lokalman, i 3an.  

Minister Lasante, i 
kontinyen ankouraz tou bann 
zenn Seselwa pou pran en 
karyer dan lasante, sirtou enn 
dan domenn farmasi.     

Domenn farmasi i deza en 
domenn, priyoriter pou labours, 
kot Lazans pou Devlopman 
Resours Imen. An se moman 
nou annan 2 etidyan Seselwa ki 
pe swiv letid farmasyen 
aletranze.  Sa se 2 teknisyen ki 
ti deza pe travay avek Health 
Care Agency, ki'n swiv zot letid 
teknisyen isi Sesel.  

E ki'n demontre kapasite e 
lanvi pou kontinyen zot letid, 
pou vin en farmasyen.  E alor 
zot in ganny labours pou zot, 
kapab fer sa. I osi demontre ki 
annan loportinite pou bann 
teknisyen progrese dan zot 
karyer si zot annan sa lanvi, e 

sa komitman pou zot fer plis 
letid.   

Wi i toultan reste en 
konsern, pou Minister Lasante, 
akoz nou annan en gran 
depandans lo travayer etranze. 
Dann domenn farmas, a sak 
fwa ki nou vwar en farmasi 
prive i ouver ki napa en 
farmasyen Seselwa i fer ki en lot 
farmasyen i bezwen antre lo en 
GOP.  

Sa mon sipoze i pou leka, 
ziske ler ki nou pou kapab 
ganny plis farmasyen Seselwa. 
Alor la nou pou kapab koup lo 
GOP dan sa sekter. Me pour 
lemoman, le fe ki i annan tre pe 
Seselwa, ki'n ganny antrennen 
dan sa domenn, sa i reste 
koman en problenm. Mersi Mr 
Speaker.   
 
MR SPEAKER   
Mersi Minis. Siplemanter 
Onorab Henrie. 
 
HON GERVAIS HENRIE   
Mersi Mr Speaker. Minis mersi 
pou ou larepons.  Mon premye 
kestyon, baze lo lannen ki 
NIHSS in komans ofer kour 
pour bann teknisyen dan 
farmasi, eski depi sa in annan, 
en letid ouswa en survey, pou 
etablir lakantite poursantaz, 
ansyen etidyan NIHSS ki'n reste 
dan sa sekter, koman setadir 
koman bann teknisyen 

farmasi? Sa i mon premye 
kestyon. 
 Dezyenmman, akoz nou 
pe permet annan teknisyen 
farmasi, teknisyen farmasi lo 
GOP, letan i annan sifizaman 
Seselwa ki'n kalifye dan sa 
sekter? E enn pti kestyon an 
pasan Mr Speaker,  Minis in dir 
poudir i annan lespas pou, 
bann etidyan kontinyen zot 
letid dan sa sekter.  

E mon’n aprann poudir, i 
annan pei par egzanp Malaisie 
ki permet en etidyan ki annan 
en diplonm, fer en letid farmasi. 
So, zot pa bezwen, neseserman 
al fer A Levels. Me avek en 
Diploma, savedir straight from 

NIHSS, zot kapab al dan serten 
liniversite, dan serten pei.  

Eski alor sa i en opsyon, ki 
Minister i kapab konsidere? 
Mersi.  
 
MR SPEAKER   
Mersi Onorab. Minis repons 
please.    

 
MINISTER PEGGY VIDOT        
Mersi Onorab pou ou kestyon. 
Nou pa ankor fer en letid, pou 
nou vwar si i annan, ki attrition 
rate i annan parmi bann 
teknisyen farmasyen. Me sa ki 
nou konnen, depi ki i annan 
plis farmasi prive ki'n ouver, 
nou'n perdi plis teknisyen ki'n 

al dan prive. Me en letid 
konkret pa ankor fer lo sa size.  

Nou realize poudir i annan 
demann dan sa domenn. E si 
bann farmasi prive, i pa pe 
kapab ganny bann teknisyen 
lokalman, definitivman zot pou 
pe ale, pou al rod en GOP. Me sa 
ki mon, mon konnen poudir 
bann teknisyen, i annan ki’n 
bouze.   
 Par egzanp dan sa bann 
graduate lannen pase. Mon 
konpran i annan 4 ki'n al dan 
prive. E ki i zot choix, kote zot 
pe kapab travay. Lo ou kestyon 
lo option, pou nou kapab train 
plis farmasyen. Parey mon’n 
dir, nou'n fer en diskisyon avek 
Lazans pou Devlopman Imen, 
pou fer sir ki farmasi i vin en 
domenn priyoriter.  
 E nou'n komanse avek sa 
2, e nou pe vwar.  I pou toutafe, 
menm si opsyon i la i pou depan 
lo sa dimoun li menm. Si i 
annan sa lanvi, si i annan sa 
komitman, pour li al fer en lot 
letid. 
 Akoz sa ki nou'n vwar, 
whilst in aksepte pran zot, zot 
konesans ek zot leksperyans ki 
zot in fer ziska prezan, Zot pa pe 
ganny en bridging program. Zot 
bezwen al fer zot full 3an - 4an 
letid. Me alors, sa kekfwa i osi 
en pti deterrent pou bann 
dimoun pou zot al fer tou sa.     

 Me nou, nou ankouraze. I 
en keksoz ki nou pe 
kontinyelman, aktivman 
ankouraze.  Mersi.  
 
MR SPEAKER   
Mersi. Mon a pran kestyon 
Onorab Vidot. Please.  
 
HON AUDREY VIDOT  
Mersi Mr Speaker. Bonzour 
Minis avek ou delegasyon. Mr 
Speaker mon kestyon pou 
Minis; Minis resaman nou'n 
tann STC, in antre dan sekter 
farmasi. E zot pe rod travayer 
Seselwa koman etranze.  
 Eski sa Lotorite ki Onorab 
Henrie, pe fer resorti dan son 
kestyon, eski sa lotorite pa’n 
vwar, pa’n prevwar poudir 
definitivman logmantasyon dan 
GOP, pou ogmante dan sa 
sekter?   

E dezyenmman, atraver 
ou Mr Speaker, letan Onorab   
Henrie in demann son kestyon, 
i klerman montre - e avek 
repons ki Minis in donn li, ki 
Gouvernman pa pe neseserman 
fer ase, dan sa sekter, zot kapab 
fer plis.  
 E nou vwar poudir napa 
en bon direksyon ki nou pe ale 
ladan. Alors Minis ki ou pe fer 
Cabinet of Ministers? Akoz sa 
sekter kot i konsern farmasi 
definitivman ou pou bezwen 
GOP. Ou napa ase travayer 

Seselwa.  E i tous ou Minister. 
E alors, ou koman Minis lo 
Cabinet, ki ou pe fer an plis pou 
kapab met presyon pour ki ou 
Gouvernman, i adres sa size 
GOP?  

Espesyalman pa 
neseserman zis lo laspe 
Minister, me osi ou vwar ki i 
debord avek lezot Minister ki 
form par Cabinet Minis.  Mersi.   
 
MR SPEAKER   
Mersi Onorab. Minis.  
 
HON AUDREY VIDOT  
Onorab mersi pou ou kestyon. 
Mon krwar i kler, e in ganny dir 
diferan fwa par Lanplwa, e par 
Imigrasyon, kan mannyer zot 
pe adres, ki zot stratezi pou 
adres GOP. E sa mon krwar i 
dan zot domenn e mon ti a 
prefere les sa bout, avek zot pou 
zot eksplik stratezi.  
 Me sa ki mwan mon a 
reponn, se stratezi Minister 
Lasante, pou nou adres kestyon 
ki devan nou lo GOP pou dan 
sekter farmasi.  Parey nou'n dir, 
Sesel in ouver, e i les farmasi 
prive ouver.  E nou, nou konnen 
poudir dan sekter piblik nou 
napa sa kantite farmasyen.  

Si ou regarde over the 
years, in napa bokou 
farmasyen ki'n ganny train, ki'n 
ganny pou al fer progranm 
aletranze. Kot nou dan Minister 

Lasante, nou annan zis 7 
farmasyen ki'n train.  
 I en mank dan pei ki date, 
en kantite lannen.  I en mank 
akoz en kantite dimoun, en 
kantite zenn pa pe lans zot dan 
sa domenn. Menm si i annan 
lankourazman, kekfwa, pou 
diferan rezon, zot pa pe pran sa 
karyer.   

Sa ki nou, nou pe fer dan 
Lasante, se esey ankouraz bann 
zenn, montre zot poudir sa i osi 
en karyer dan Lasante, ki i ti a 
bon pourswiv, ti ava bon 
devlope.  

Alors si ou pe koz lo STC. 
STC parey nenport ki landrwa i 
kapab ouver. E se a zot pou 
deside, si zot pou rod GOP, ou 
si non si zot pa pou rod GOP 
pou zot travayer.   Mersi Mr 
Speaker.  
 
MR SPEAKER   
Mersi. Ou oule klarifye keksoz 
silvouple. Klarifye, mon annan 
lezot Manm  ki pe atann.  
 
HON AUDREY VIDOT  
Mersi Mr Speaker, mersi pou ou 
pasyans. Minis egzakteman, ou 
pe dir i annan loportinite pou 
ouver plis farmasi. Me ou'n 
byen avek repons dan ou 
kestyon ki Onorab Henrie in 
dir, ou'n dir poudir zot, zot pa’n, 
zot pa'n fer okenn resers zot.  

Be selman zot konnen poudir i 
annan sa problenm.  

So akoz ki zot bezwen pran 
tou sa letan. Zot kapab fer 
keksoz an plis, pou zot kapab 
vwar ki mannyer zot kapab kree 
loportinite pou bann zenn,   
kapab ganny otan training pou 
zot kapab, pran plas etranze. 
Letan nou pe donn loportinite, 
pou nenport ki ankor, pou 
ouver ankor farmasi. Sa ki mon 
pe sey fer sorti.  
 
MR SPEAKER   
Minis, ou kapab klarifye son 
pwen.  
 
MINISTER PEGGY VIDOT        
Onorab   mersi. Parey mon’n dir 
poudir, i premye fwa ki nou 
annan etidyan ki'n fer sa letid 
teknisyen ki pe swiv en 
progranm, pou zot vin 
farmasyen, profesyonnel. Ok? 
 I annan en bon pe lannen 
depi ler nou pe train teknisyen 
isi lokal.  La nou'n arive rod en 
opsyon pou nou donn zot sa 
devlopman. E pou nou kapab 
meet demann pei, akoz nou 
vwar i annan plis farmasi prive 
e demann pou farmasyen pli 
bokou.  

Nou'n deza komans, en 
demars ladan. Ki mon’n dir, 
nou pe pourswiv, e ki nou'n 
menm met a latansyon, 
Ledikasyon kot labours i ganny 

donnen, pou nou fer li vin en 
priyorite. 
 Mon krwar lo nivo lasante, 
nou pe travay dan laliny ki ou 
pe dir nou, nou merit pe travay.  
Mersi. 
 
MR SPEAKER   
Mersi. Mon a pran kestyon 
Onorab Monthy.  
 
HON PHILIP MONTHY      
Mersi Mr Speaker. Bonzour, 
Minis ek ou delegasyon. 
Bonzour tou lezot koleg. Minis 
mon kestyon i konsern en pe 
kalifikasyon sa bann teknisyen 
farmasyen.   
 Eski i annan 
kolaborasyon, ant ou Minister 
avek Seychelles Qualification 
Authority, pou asire sa bann ti 
pe fer sa louvraz. Zot vreman 
kalifye, e ki zot sertifika i 
vreman, otantik. E nou pa pe 
vwar bann dimoun, ki vini ek 
bann fo sertifika, pe donn 
dimoun latizann dan bann 
farmasi?  Mersi.  
 
MR SPEAKER   
Mersi Onorab.  Minis.   
 
MINISTER PEGGY VIDOT        
Mersi Onorab pou ou kestyon. 
Onorab tou farmasyen, parey 
lezot profesyonnel lasante, ler 
zot pe apply pou vin travay isi, 
zot bezwen ganny register avek 

en Konsey.  E la i Konsey pou 
bann Health Professional, ki 
avan ler zot kapab ganny 
anplwaye, sa Konsey i bezwen 
satisfer zot poudir i pe meet 
kriter. E souvan, zot anvoy 
bann transcript kot SQA, pou 
fer verifikasyon pou regarde se 
sa si akseptab.  

E sel dimoun ki ganny a 
anrezistre par sa Konsey, se 
dimoun ki'n meet tou kriter.  
Ki'n ganny mete, par sa Konsey 
Health Professionals.  E si zot 
pa fer, e i menm arive 
annandler ki zot bezwen antre 
an diskisyon direk avek sa 
letablisman, kot i dir sa dimoun 
in   ganny son letid.  

So lo kote Konsey zot fer 
tou sa ki fodre, pou fer sir   ki 
sa dimoun ki pe demande, pou 
anrezistre e pou travay isi, i 
meet kriter ki zot, zot in set. 
Mersi.   
 
MR SPEAKER   
Mersi Minis. Bon pou rezon 
letan, mon pou prosed avek 
prosen kestyon 41. Onorab 
Richard Labrosse ou kestyon.  
 
HON RICHARD LABROSSE  
Mersi Mr Speaker.  Bonzour Mr 
Speaker.  Bonzour tou dimoun 
ki a lekout. Bonzour Minis ek 
ou delegasyon, espesyalman 
bann zabitan Plaisance, sa 

kestyon i sorti kot nou. Minis 
kestyon 41 i al comme swivan: -  

Eski Minis pour Lasante i 
kapab eksplik sa Lasanble, ki 
bann mezir son Minister pe 
pran pou ki bann servis ki ti’n 
aret ofer pandan peryod COVID-
19 i retourn an plas?  E ki 
Minister pe fer pou ofer sa bann 
servis o pli vit, e la ki i annan 
backlog osi? Mersi.  
 
MR SPEAKER   
Mersi Onorab.  Minis. 
 
MINISTER PEGGY VIDOT        
Mersi Mr Speaker.  Mersi 
Onorab pou ou kestyon. 
Pandemik COVID-19, in 

okazyonn bokou lantrepriz dan 
servis lasante.  Sa ti arive pour 
diferan rezon.  
 Pandan letan kot nou ti 
eksperyans en logmantasyon 
dan lakantite ka COVID, nou ti 
pran desizyon pou nou limit e 
menm koup serten servis pou 
rezon, de rezon prensipal. 
 Nou ti bezwen fer sa dan 
en serten fason pou nou anpes 
propagasyon COVID. Me en 
rezon ki kekfwa, pli for, sete 
akoz nou ti bezwen, retir 
diferan staff dan bann landrwa 
kot zot ti pe travay, pour 
redeploy zot dan landrwa kot 
nou ti bezwen, pou nou donn 
swen COVID.  Pran bann travay 
dan bann fason pou nou anpes 

propagasyon COVID - tel ki 
contact tracing, tel ki vaksen e 
diferan lezot keksoz.  
 Alor pour sa rezon, e lefe 
ki nou osi nou ti annan en bon 
pe staff ki ti pe ganny afekte, ki 
ti pe off sick. Swa zot ti an 
izolasyon, swa zot ti dan 
karanteen, nou ti vwar poudir 
nou nonm staff, ki nou annan i 
pa ti sifi, pou nou les tou servis 
kontinyen.  
 Alor nou vwar an se 
moman, ki tou servis ki ti ganny 
kategorize koman esansyel ti 
kontinyen. Pandan sa letan 
dimoun ki ti malad, ki ti 
kontinyen vwar Dokter ler zot ti 
bezwen al dan Health Center.   
 Sa ki ti bezwen ganny 
sonnyen dan Lopital, ti ganny 
admet dan ward. Sa ki ti 
bezwen loperasyon, ki ti ganny 
klasifye koman irzan sa bann 
loperasyon, ti ganny fer. Servis 
pou bann maladi parey maladi 
kanser ti kontinyen, pa ti ganny 
enteronpe.  
 Menm bann pasyan ki ti 
bezwen al aletranze, nou ti fer 
fason pou nou anvoy zot. An 
mezir ki nou'n vwar ki sityasyon 
COVID in amelyore, nou'n 
toudswit rekomans retourn 
bann servis ki nou kapab.  E 
depi Zanvye sa lannen, tou 
servis spesyalis, kot nou 
donnen dan Twa Zonn, e ki 

ganny donnen dan bann Health 
Center, in repran.  
 Bann loperasyon ki ti'n 
ganny anvoy-e, nou'n 
rekomanse.  Bann ka kot ti 
bezwen spesyalis deor pou vini, 
nou'n komans fer spesyalis 
retournen. Par egzanp nou fek 
annan spesyalis ki'n vini pou 
fer bann loperasyon, vasculaire, 
pour kree bann fistule pou 
bann dimoun ki bezwen fer 
dyaliz.  
  Nou'n annan en spesyalis 
resaman ki'n vini pou fer bann 
ka ki pli konplike loperasyon 
lizye. So dousman, dousman 
nou pe refer sa bann servis 
rekomanse, repran. 
 Wi nou annan en backlog, 
akoz pou en gran kantite 
lannen, letan, nou'n bezwen 
limit serten servis. Be nou pe fer 
nou mye, pou nou kapab arive, 
revwar aranz sa bann backlog. 
E an menm tan, dan sa bann 
letan, nou’n bezwen pe repar 
serten lekipman, ranplas serten 
lekipman. E tousala i pe ed nou 
pou nou kapab arive, adres sa 
problenm backlog.    
 Me nou asire ki dousman, 
dousman, nou pou, nou pe 
arive fer li e en bon pe servis, en 
bon pe bann backlog in deza 
ganny adrese. Mersi.  
 
MR SPEAKER   

Mersi Onorab Labrosse.  Ou 
annan siplemanter?  
 
HON RICHARD LABROSSE   
Ok mersi Mr Speaker, mersi 
Minis pou ou lenformasyon 
byen detaye ki ou'n donnen. 
Minis mon pou al en pti pe lo 
bann servis lasante primer.  

Par egzanp dan distrik 
Plaisance nou pe servi klinik 
Mont Fleuri koman sa nou 
klinik prensipal, ki nou ti pe 
servi. Me selman an se moman 
i pa pe fonksyonn lo son 
kapasite, parey i ti pe 
fonksyonnen avan.   

Me bann pasyan Plaisance 
pe ganny transfer Les 
Mamelles. Ki mon santi Les 
Mamelles actually la - kontrer 
mon pou felisit madanm Betsie 
ek son lekip, pou sa travay nob 
ki zot pe fer. 

E mon santi ki i annan en 
presyon osi enorm lo zot laba 
anler. So mon kestyon i kan ki 
klinik Mont Fleuri li menm li 
pou retourn parey ti pe servi 
oparavan? E mon dezyenm 
kestyon Minis, ou'n koz osi lo 
bann pasyan ki pe kapab 
kontiny zot tretman aletranze.  

E mon santi osi, ki mon 
dan distrik i annan detrwa pti 
konsern lo sa. Kekfwa la si, ou 
anvi ki ou annan lodyans la, Kk 
ou ti kapab dir, lo bann ka  kot 
bann pasyan ki kekfwa lo 

backlog ki pe espere la, pou ale? 
Mersi.     

 
MR SPEAKER   
Mersi Onorab Minis.      
 
MINISTER PEGGY VIDOT        
Mr Speaker, mon ti a zis 
demann klarifikasyon sa 
dernyen bout ki in demande. 
Backlog pou kwa Onorab 
silvouple?   
 
HON RICHARD LABROSSE   
Yes Minis. Bann pasyan ki pe 
espere an se moman, pou zot al 
zot tretman an deor. Mersi.  
 
MR SPEAKER   
Minis.  
 
MINISTER PEGGY VIDOT        
Mersi Onorab. Onorab malgre, 
sityasyon COVID, in amelyore, 
nou realize poudir i ankor avek 
nou, dan en fason ki nou ankor 
bezwen serten mezir pou nou 
kapab byen adres li, pou nou 
anpes li retourn lo en pli gran 
lanpler ki pou afekte nou plis.  
 Alor pou lemoman, Public 
Health Authority, i ankor vwar li 
neseser pou nou annan en 
landrwa kot nou pe regard tou 
dimoun ki vini avek sentonm. 
E si nou pe regarde par egzanp, 
sa dernyen semenn, nou nonm 
pa desann.  

 Alor i pe montre nou 
poudir nou ankor bezwen fer 
serten travay. Mon konnen 
poudir i enkonvenyan pou bann 
pasyan ki pa pe kapab, servi zot 
Health Center. E pour sa nou, 
mon dir zot nou konpran zot. 
 Me nou bezwen demann 
zot, ankor en pe pasyans. Ziske 
ler nou kapab retourn tou nou 
servis, normalman parey nou 
ete.  

Ou dir mwan poudir nou 
annan en konsern lo bann 
pasyan ki pe atann pou zot al 
zot tretman aletranze. Mon 
napa en sif la. Mon pa konnen 
si Deputy CEO i kapab donn 
mwan sa lenformasyon. E si i 
annan kekfwa i ava donnen. 
Otherwise nou kapab regarde.  

Me selman dapre ki mon 
konpran, nou pe anvoy pasyan 
preski tou le semenn. E si i 
annan, ki annan en retar, i 
posib i annan diferan rezon. 
Swa laba pa ankor pare, pou li 
pran. Akoz i pa zis koman nou, 
nou pas lo Board ki pasyan i 
bezwen ale. I pou depan  si laba 
kot nou pe anvoy-e, zot pare 
pou zot pran sa pasyan.  
 Alor mon pou bezwen 
regarde bann ka ki ou pe dir. 
Mersi.      
 
MR SPEAKER   

Mersi. Ou ti pe envit Deputy 
CEO azout keksoz. Eski i annan 
sa lenformasyon?  
 
DEPUTY CEO HEALTH CARE 
AGENCY KATHLEEN CECILE 
Mersi Mr Speaker. Mon regrete 
mon napa sa lenformasyon 
avek mwan. Mon ava kontakte, 
servis nou a vwar, dan erdtan 
nou kapab donn sa 
lenformasyon. Mersi.  
 
MR SPEAKER   
Mersi Deputy CEO.  Mon a pran 
kestyon siplemanter, Onorab 
Woodcock.  
 
HON WAVEL WOODCOCK  
Mersi Mr Speaker. Bonzour 
Minis ou delegasyon, tou Manm   
e tou dimoun a lekout.  Minis 
nou annan en konsern Praslin. 
I annan 3 zour, Mardi, Merkredi 
ek Vandredi, ki bann servis 
normal pa pe ganny donnen kot 
klinik Grand Anse Praslin. 
   Bann servis parey pou vwar 
Dokter, pase vwar Dokter, 
dressing, casualty, antenatal, 
physio, farmasi eksetera. E zis 
Lendi ek Zedi, ki annan servis 
normal. E sa pe kree en 
konzesyon, kot Lopital Baie 
Saint Anne, e i en konsern pou 
bann zabitan Grand Anse 
Praslin. Dan Mardi zot fer, zot 
fer zis QR Code e donn kart 
vaksen bann dimoun ki pe 

travel. Apre servis danter pou 
zanfan lekol.  
 Apre mon krwar zot fer en 
pe vizit - bann home visitation. 
Merkredi zot donn zis vaksen, 
apre servis danter pou adilt. E 
Vandredi i annan zis servis 
danter.  Mon kestyon i, anvi ki i 
napa sa kantite Pralinwa ki pe 
pran vaksen konmela - napa 
bann gran laliny parey 
oparavan. E COVID in desann - 
ka COVID in desann, eski i 
posib pou refer bann servis kot 
klinik Grand Anse Praslin, 
retourn normal toulezour parey 
i ti ete oparavan? Mersi.  
 
MR SPEAKER   
Mersi. Minis ou repons please.  
 
MINISTER PEGGY VIDOT        
Mersi Onorab. Onorab wi nou 
realize poudir i annan de servis 
ki ankor pe ganny limite, ti 
restrikte. Me nou pe revwar, tou 
sa, i keksoz ki tou letan nou pe 
evalye.  

Me ou statement ki COVID 
pe desann, kekfwa mon ti ava 
demann Komisyoner Lasante 
pou donn nou enn pti, en apersi 
lo ki mannyer nou stati i ete 
konmela. Mersi.  
 
MR SPEAKER   
Mersi. Dr Gedeon.  

PUBLIC HEALTH 
COMMISSIONER DR JUDE 
GEDEON 
Mersi Mr Speaker. Bonzour tou 
dimoun. Pli spesifikman pou 
Praslin, an se moman nou La 
Digue, Praslin – i annan 2 
distrik lo   Praslin, i sa trwa 
landrwa ki annan plis ka COVID 
dan Sesel.  
 Baie Sainte Anne i annan 
53 as of yer, e Grand Anse 
Praslin i annan 29 ka aktiv. Sa 
bann ka ki'n teste. So nou 
ankor bezwen en 
lentervansyon, adisyonnel kot 
sa bann distrik pou nou kapab, 
met li anba kontrol. Mersi.  
 
MR SPEAKER   
Mersi. Onorab Samynadin, ou 
kestyon siplemanter.   
 
HON KELLY SAMYNADIN  
Mersi Mr Speaker. Bonzour 
Minis avek ou delegasyon. Tou 
Manm Onorab e tou dimoun a 
lekout. Minis enn bann servis ki 
ti ganny enteronpe pandan 
letan COVID, sete bann home 
consultation, home visits par 
Dokter. 
 Anvi ki sityasyon pe 
amelyore la, mon ti ava kontan 
konnen si servis in retourn dan 
son fonksyonnalite normal, 
parey avan? E si wi ki bann 
frequencies, oubyen ki bann 

kondisyon ki sa servis pe ganny 
ofer? Mersi. 
 
MR SPEAKER   
Mersi Onorab. Minis ou repons.  
 
MINISTER PEGGY VIDOT        
Mersi Onorab. Wi bann servis ki 
ti ganny enteronpe parey mon’n 
dir, nou pe repran, ptitapti. Nou 
pe analiz tou sa bann spesyalis 
ki zot backlog ki zot kantite 
letan avan ler dimoun i kapab 
ganny en appointment.  E nou 
pe fer nou mye.  Kot nou kapab 
met an plis sa bann.  

Kot nou vwar i tro long, 
par egzanp waiting time, nou pe 
met an plis sa bann, klinik pou 
nou kapab redwir nonm, e pou 
fer li vin parey nou ti ete 
oparavan.  
 So nou asire Onorab 
poudir nou pe fer sa travay. E 
mon pa kapab donn ou en dat, 
akoz sa bann keksoz i sanze de 
zour an zour. Me nou pe fer nou 
mye, si fodre met dan plis klinik 
nou pe fer li, pou nou kapab 
arive redwir lalis. Mersi.   
      
MR SPEAKER   
Mersi mon a pran kestyon 
Onorab Cosgrow.  
 
HON WALLACE COSGROW 
Mersi Mr Speaker, bonzour tou 
dimoun. Minis eski Health Care 
Agency, vi ki i reprezante la par 

Deputy CEO, i kapab dir nou ki 
kantite resignation in annan an 
term par egzanp bann Ners, 
Dokter e lezot travayer 
profesyonnel lasante?  
 E eski sa bann 
resignation, i annan en lefe lo sa 
bann backlog ki nou pe koz lo la 
ozordi? E eski i pou annan en 
lefe, kontinyel dan lefitir, kot 
nou pe vwar bann backlog ase 
konsiderab.  E la koman mon 
pe koze, mon konpran ki i 
annan en Dokter ase high 
profile ki'n osi submit son 
resignation.  
 So ki lefe pou annan, lo 
bann backlog bann diferan 
tretman? Mersi.     

     
MR SPEAKER   
Mersi pou fer ou kestyon 
retourn lo kestyon orizinal 
Onorab Cosgrow. Minis ou 
repons. 
 
MINISTER PEGGY VIDOT        
Mersi Onorab. Onorab mon pou 
napa konbyen dimoun ki'n 
resign dan sa bann dernyen - 
mon pe mazinen ou pe mazin 
dernyen mwan.  Dernyen 
mwan, me selman mon ava 
adres kestyon, ki ou'n dir nou 
annan en Dokter ase high 
profile, ki'n resign.  
 Mon napa, mon pa'n vwar 
akoz mon pa pou ganny tou 
resignation. Me sirtou bann 

senior officials mon ti ava vwar. 
E mon napa en Dokter high 
profile, ki'n resign dan sa 
dernyen 3 mwan.  
 Me selman nou konnen, 
sa ki mon konnen osi i annan 
serten, serten sirtou Ners ki'n 
ariv laz retirements. E ki in exit, 
me sa, mon vwar poudir i 
toultan arive ki ou annan.  
 Me nou'n annan 
resignation, e si Deputy CEO i 
annan sa nonm i ava dir ou. Me 
solman nou pa'n vwar, i pa'n 
vin en keksoz ki'n ganny 
anmennen koman Management 
poudir sa i en gran konsern. 
Mersi.  
 
MR SPEAKER   
Eski Deputy CEO pou kapab 
azoute?     

 
DEPUTY CEO HEALTH CARE 
AGENCY KATHLEEN CECILE 
Mersi Mr Speaker. To the best of 
my knowledge, nou napa en 
high profile Dokter, ki fek 
submit son resignation.  
 
 

(Interruption)  
 
MR SPEAKER   
Order please. Wi.  
 
DEPUTY CEO HEALTH CARE 
AGENCY KATHLEEN CECILE 

Sorry. Konsernan bann nurse. 
Nou aware poudir i annan en 
group nurse, ki'n ariv en serten 
laz ver 60an, ki zot pe pran sa 
loportinite la ki zot oule resign.  

 I annan dir ou zot in 
travay, zot in komans travay 
byen zenn, zot fatige, zot 
bezwen en repo. Donk nou 
annan sa konversasyon, ki nou 
pe fer avek sa bann nurses.  
Resign pou lemoman, retire 
plito ki resign, pran en pe letan 
pou ou repoze. Apre si ou anvi, 
si ou santi ou ankor kapab, 
donn sa servis nou pei, nou 
bann pasyan,  zot kapab annan 
loportinite pou zot retourn 
travay kot nou, lo en service 
contract. Mersi Mr Speaker.     
  
MR SPEAKER   
Mersi. Mersi Deputy CEO. Nou 
pou pran poz la, e nou pou 
repran kestyon 11.10. Mersi.  
 

(BREAK)  
 
  

 MR SPEAKER 
Bon mersi pou repran tou 
dimoun.  Nou ava pran prosen 
kestyon Onorab Michel 
Roucou. 
 
HON MICHEL ROUCOU 
Mersi Mr Speaker. Bonzour 
Minis ek ou lekip. En bonzour 

spesyal pou zabitan Mont 
Fleuri.  
  Mr Speaker mon kestyon 
i koumsa: -  

Eski Minis i kapab dir 
Lasanble ki son Minister pe fer 
pou rezourd sa sityasyon kot 
zabitan Hermitage pe ganny 
afekte avek lafimen sorti dan 
incinerator kot Lopital Sesel? 
Mersi. 
 
MR SPEAKER 
Mersi Onorab. Minis ou repons 
please. 
 
MINISTER PEGGY VIDOT 
Mersi Mr Speaker. Mersi 
Onorab pou ou kestyon.  
Onorab, Minister Lasante i 
okouran ki parfwa sa 
incinerator i fer lafimen.  E ki sa 
i vin en nwizans pou serten 
zabitan Hermitage.  
  Minister i regrete ki sa i 
arive e nou pe fer nou mye pou 
evite ki sa sityasyon i 
kontinyen.  
 Nou Biomedical Unit in fer 
service lo sa masin enn fwa par 
semenn parey sa manual i 
demande. E i osi annan en 
progranm preventive 
maintenance ki ganny fer enn 
fwa tou le 3 mwan.  
 Sa ki nou vwar depi 2020 
lakantite salte or infections 
waste  in ogmante akoz COVID-
19.  

 Nou annan bokou plis 
salte pou nou brile parey mask, 
gown, letan e tou lezot keksoz ki 
nou pe servi sirtou dan COVID.  
 E sa ki sorti pa zis dan 
servis piblik me osi dan servis 
prive. Alor lakantite in vreman 
ogmante.  
  Nou konpran ki sa 
incinerator i fer plis lafimen kan 
lakantite salte ki i pe ganny 
brile a la fwa, i depas sa 
kapasite ki i ganny rekomande.  
 HTA pe met an plas en 
progranm formasyon pou bann 
operater sa incinerator pou fer 
sir ki zot toultan swiv lafason ki 
sa incinerator i merit ganny 
opere.  
  An plis nou vwar ki sa 
masin in deza, in ganny 
komisyonen depi 2011. E ki son 
lifespan pe ariv plis ki 15an pe 
vreman pe ariv a la fen.  
  Alors nou pe komans 
demars pou nou ranplas li anvi 
ki nou konnen ki dan sa 
dernyen 2 lannen in travay 
kekfwa en pe bokou.  
 Nou an diskisyon avek 
nou enzenyer Biomedical lo en 
pli bon solisyon a lonterm pou 
nou rezourd sa problenm.  Nou 
pe konsider en nouvo waste 
treatment system ki ava en 
nouvo fason tret sa bann 
infectious waste.  
  Sa nouvo system ki nou 
pe regarde i osi pli friendly pou 

lanvironnman e i pa enn ki pou 
fer lafimen.  
  Sa sistenm pou steriliz sa 
bann biohazard waste an 
servan lavaper apre tanperatir 
tre o.  E apre i pou konpres tou 
sa bann bi-products ki nou ou 
kapab byen dispoze san okenn 
risk kontaminasyon.  
   I pou en pli bon fason 
pou zer sa bann medical waste. 
E i pa pou koz en problenm ou 
si non en menas pou lasante 
piblik.  
 An menm tan nou pe osi 
regarde kote en tel masin pou 
pli byen ganny plase dan Sekter 
Lasante.  
  Sa natirelman i pou vin 
avek en gran kou. Sa ki nou pe 
estimen letan nou pe ganny 
serten kotasyon se nou pe 
regard aprosan en anviron 
€850mil.  

E sa i zis pou masin nou 
pa ankor mazin naryen son 
freight or son fason plase e sa ki 
pou demande pour fer son 
sistenm mars byen. Mersi. 
 
MR SPEAKER 
Mersi Minis. Onorab Roucou 
siplemanter. 
 
HON MICHEL ROUCOU 
Mersi Mr Speaker. Minis mersi 
pou ou larepons vreman bref. 
Mon swete ki ou larepons ki 
ou’n donnen i kapab soulaz en 

pti pe bann zabitan ki sa i donn 
zot lespwar ki i pou annan en 
laranzman ki son pou sort out 
en pti pe sa problenm.  
   Be selman an se moman 
ki bann zabitan nou pou espere 
ki pou annan en nouvo masin 
ki pou ganny plase.  Minis si ou 
kapab dit nou konbyen travayer 
ki annan ki pe operate sa 
masin?  
 E an se moman ki zot pe 
espere la, ki zot kapab fer pou 
minimize sa problenm lafimen? 
Ki sa i ava ed bann zabitan li 
menm li. Mersi. 
 
MR SPEAKER 
Mersi Onorab. Minis. Deputy 
CEO pour adrese? Go ahead 
please.  
 
MINISTER PEGGY VIDOT 
Mersi Onorab.  Onorab la 
kantite travayer nou ava 
demann Deputy pou reponn sa 
kestyon. Me selman parey 
mon'n dir nou konstate i fer plis 
lafimen ler i pa pe ganny oper 
lafason ki i merit ganny fer. 
 E alor nou pe fer en 
training pou tou bann dimoun 
ki pou pe oper sa masin.  
Konmsa ki si zot fer li lafason ki 
i merit fer-  
  Akoz i annan de zour ki i 
pa fer ditou lafimen.  E sa se 
kan i pe byen ganny 
fonksyonnen. E nou ava kapab 

vwar poudir i ava annan en 
amelyorasyon dan sa sityasyon. 
Mersi. 
 Deputy ava reponn kantite 
dimoun ki travay avek sa. 
 
MR SPEAKER 
Deputy wi ou ava azoute.  
 
DEPUTY CEO HEALTH CARE 
AGENCY KATHLEEN CECILE 
Mersi Mr Speaker. Nou annan 
zis 3 dimoun ki travay avek sa 
incinération.  Me selman zot in 
ganny training dan lepase me 
nou vwar i annan en nesesite 
pou nou fer en refresher 
training avek zot.  
  Pour ranforsi ki zot pa 
met tro bokou salte a la menm 
enstan. Mersi. 
 
MR SPEAKER 
Mersi.  Siplemanter Onorab 
Labrosse.   
 
HON RICHARD LABROSSE 
Mersi Mr Speaker. Minis vi ki 
nou lo lafimen sorti dan 
incinération, dan mon distrik 
Plaisance anse moman i annan 
en servis ki i annan en 
biznesmenn pe donnen.  
 Sa se pou bril lekor bann 
dimoun ki’n desede. E sa servis 
i annan son merit dan pei an se 
moman byensir.  
  E mon kestyon vi ki Public 
Heath i la avek nou ozordi, mon 

ti ava anvi zis konnen si i annan 
en demars ant Gouvernman ek 
sa biznesmenn pou re-
allocation sa landrwa. Vi ki son 
nature of the biznes i dan en 
housing estate. Mersi.  
 
MR SPEAKER 
Mersi. Minis, panel. Dokter 
Gedeon.  
 
PUBLIC HEALTH 
COMMISSIONER DR JUDE 
GEDEON 
Mersi Mr Speaker. Nou okouran 
poudir nou annan serten 
konsern ki serten zabitan ti’n 
met devan.  E mon osi okouran 
poudir in annan serten 
diskisyon ki pe arive.  
  Pe get lezot opsyon sa 
servis krematwar.  Me mon 
napa detay pou donnen a sa 
lenstans.  Mersi.  
 
MR SPEAKER 
Mersi.  Mon ava pran kestyon 
Onorab Sylvanne Lemiel limero 
43.  
 
HON SYLVANNE LEMIEL 
Mersi Mr Speaker. Bonzour 
Minis avek ou delegasyon. E tou 
dimoun a lekout.  
 Minis, bokou pasyan 
kanser pe konplent ki zot pa pe 
ganny serten medikaman 
neseser ki zot sipoze pe servi 
pour zot maladi. Eski Minis i 

kapab dir sa Lasanble ki 
problenm ki zot pe rankontre 
pou kapab fer provizyon 
medikaman de kalite pour sa 
group pasyan? Mersi.  
 
MR SPEAKER 
Mersi Onorab. Minis.  
 
MINISTER PEGGY VIDOT 
Mersi Mr Speaker. Mersi 
Onorab pou ou kestyon. 
Onorab, Minister Lassante i fer 
son mye pou donn tou pasyan 
latizann ki zot bezwen.  
  E i osi asir kalite sa bann 
latizann ki ganny donnen. Nou 
annan regilasyon lo kote 
latizann i ganny enporte. E nou 
aste zis latizann ki ganny 
laprouvasyon WHO e ganny 
regilater enternasyonal ki byen 
repite atraver lemonn.  
   En mezir osi ki nou pran 
pou asire ki nou bann latizann 
pa neseserman bann latizann 
kanser, me tou latizann, se ki 
nou annan en laboratwar ki fer 
quality control pou medikaman. 
I fer tes lo serten bann latizann 
ki nou pe enporte, pou fer sir ki 
zot a la oter ki nou ekspekte.  
 E mon profite pour dir Mr 
Speaker, ki sa laboratwar ti 
ganny sertifikasyon ISO 17025 
an Mars 2021. E ki fer ki nou 
kapab alpe annan konfyans 
dan bann latizann ki nou pe 
enporte.  

  Onorab parey kestyon ou 
pe dir i annan bokou pasyan ki 
pe konplent ki zot pa ganny 
medikaman ki zot sipoze pe 
servi.  
  Lenformasyon ki mon’n 
gannyen avek Servis Oncology, 
se ki bann pasyan kanser pe 
benefisye avek tretman ki nou 
annan isi pou tret sa bann ka.  
  An se moman lo lalis 
medikaman esansyel ki nou 
annan pour tretman kanser, 
nou annan 24 kalite. E sa, sa 
lalis latizann i toultan la a 
dispozisyon pou nou kapab 
donnen kan en pasyan i 
bezwen.  
   Pasyan i ganny preskrir 
zot tretman selon zot kalite 
kanser e osi staz zot maladi.  
  Labitid sa bann ka i 
ganny diskite par en group, pa  
zis par en sel dimoun - par en 
group isi e nou menm sa group 
i osi annan diskisyon avek en 
group ki enternasyonal ki baze 
dan Liniversite Lyon, kot zot 
pran bann ka, son staz, son 
prezantasyon e tou son keksoz. 
E la koman en group zot deside 
lo ki kalkile latizann ki pou pli 
apropriye pour sa enn pasyan.  
  I annan pasyan ki osi lo 
serten medikaman ki pa 
neseserman lo sa lalis. Me akoz 
in ganny preskrir, nou fer vini 
sa bann latizann pou zot.  

 I annan pasyan parfwa ki 
komans en tretman dan en lot 
pei. E apre i demann nou pou 
kontinyen donn zot sa menm 
tretman.  
  Sa pa toultan posib.  
Souvan sa bann medikaman ki 
zot in demande i pa lo sa lalis. 
Alor i pa toudswit available isi.  
E ki nou, nou pou bezwen pe fer 
vini. So i annan sa ki nou 
bezwen pran ka.   

I osi arive ki nou napa sa 
menm medikaman dan menm 
non ki zot, zot in komanse.  Me 
nou annan son ekivalan isi lo 
nou lalis or ki nou’n deza 
enporte.  
 E ennler sa pa toultan 
ganny byen konpran ler pasyan 
i vwar.  I zis dir ou sa enn napa. 
Menm i annan en ekivalan, i pa 
toultan vwar li dan menm 
fason.  
  Sa bann medikaman i 
souvan bann medikaman ki 
ganny konsidere koman 
trwazyenm zenerasyon 
tretman.  E i ankor ser akoz en 
bann i ankor pe vin lo marse.    
 Ler nou pe ogard sa bann 
ka nou pe regard en kou 
anviron R250 mil a R400 mil 
pou en course sa tretman.  
  Annan en Bidze ki ankor 
limite ant 7 a 8 milyon pou 
medikaman kanser, nou pa 
kapab sonny bokou dimoun si 
kou tretman i osi eleve.  

  Alor i manda Minister 
Lasante pou asire ki tou 
dimoun i ganny akse avek 
medikaman ki zot bezwen baze 
lo zot preskripsyon ki nou bann 
dokter i fer. Alor nou bezwen fer 
sir ki larzan Bidze i kouver otan 
posib dimoun ki bezwen.  
  Minister Lasante i eseye 
fer sir ki Bidze i annan pour tret 
pasyan kanser, i ganny 
depanse dan en fason ki i kapab 
kouver tou dimoun ki bezwen.  
  Nou osi annan  ki pasyan 
i ganny met lo en medikaman 
ler zot al deor ki ankor lo sa ki 
nou apel clinical trial.  E koman 
Sesel nou pa en pei ki pe 
partisip dan sa trial.  
  I arive ler zot vin avek sa 
preskripsyon ki nou pa pe 
kapab preskrir sa pou zot. Alor 
sa osi i koz serten konplent 
sorti kot pasyan si zot pa pe 
kapab ganny sa.  
 Me nou kapab asire ki tou 
pasyan i ganny trete an fason ki 
bann Oncologist i vwar poudir 
zot merit gannyen. Mersi.  
 
 MR SPEAKER 
Mersi.  Siplemanter Onorab 
Lemiel.  
 
HON SYLVANNE LEMIEL 
Mersi Mr Speaker. Mersi Minis 
pou larepons. Minis dan bann 
ka kot ou’n dir i annan serten 
latizann ki pa neseserman met 

menm non, me sa ki zot, zot 
annan i menm zafer ki sa non 
ki sa pasyan in gannyen in 
anmenn isi. Me selman petet 
pasyan pa pe servi.  

Eski i annan en sistenm 
counseling kot zot asiz ek sa 
pasyan, pou fer li konnen 
poudir wi dan sa latizann lala i 
annan tel keksoz, tel keksoz.  I 
menm parey avek sa enn ki ou’n 
anmennen zis son non ki pa 
parey?  Sa i enn.  

Dezyenmman Minis, mon 
annan 4 non latizann la ki i 
annan serten pasyan kanser ki 
pe servi. E ki zot sa bann 
dimoun zot in war zot dan 
difikilte pou zot kapab aste sa 
bann latizann.  

Sa 4 latizann li menm i 
konpri 2 pikir. 2 sa bann pikir 
enn i apel Fulvestrant.  Lot i 
apel Denosumab. Apre son 
bann pilil i Ribociclid, and 
Megasce. Apre en lot pilil 
Kryxana. 

So sa bann pilil li menm 
ek sa pikir, i kout enn sa 
pasyan apepre R77mil pou li fer 
vini en course 3 mwan. En 
course pour 3 mwan.  

Par kont sa bann dimoun 
i annan ki’n seye zot menm 
akoz i annan ki’n apros mwan 
ki’n dir mon i pa soutenab pou 
zot akoz i vreman bokou.  

Mon pe regarde dan sa 
laliny Minis, eski dan sa bann 

pilil ki mon’n nonmen la, eski 
ou annan ki dan en lot non, ki 
selman pa sa menm non ki sa 
bann pasyan pe servi e ki sa 
bann pasyan i kapab ganny 
apele pou zot ganny counseling 
lo la?  

E ki zot ganny akse ek sa 
enn tretman ki ou, ou pou dir i 
ava annan dan sa 4 or sa 5 ki 
mon’n nonmen.  

En lot issue i se ki mon ti 
pe regarde, eski i annan en 
posibilite kot Minister Lasante 
petet i zwenn serten sa bann 
pasyan, annan en dyalog gete si 
i kapab zwenn zot halfway.  

Kekfwa si zot santi zot 
kapab kontribye en bout,  
Minister Lasante i kontribye en 
bout akoz pou zot kontribye sa 
lo zot menm.  

E i annan pasyan la ki pe 
al lo en dezyenm course konmsi 
pou vin en 6mwan. Pour al war 
ankor R77mil pou peye i 
vreman bokou. Mersi.  
 
MR SPEAKER 
Mersi Onorab. Minis ou ava 
adrese please.   
 
MINISTER PEGGY VIDOT 
Mersi onorab. Onorab bann pilil 
ek pikir ki ou’n mansyonnen, si 
mon pe ogard sa enn premye 
Fulvestrant, sa mon konnen 
poudir nou annan pasyan ki 
deza isi, ki deza lo la e ki 

Minister pe, HTA pe aste sa 
latizann pou donnen.  
  I annan enn sa bann 
pasyan ki’n deza komanse e ki 
li in aste serten kantite. E lezot 
lanmwatye, lot bout Minister pe 
osi pe donn li.  
 Ladan mon konn sa 
dernyen, non, avan dernyen 
Megasce ki ou’n mansyonnen. 
Sa i available isi, i lo nou lalis 
lesansyel.  
  E alor lezot mon konnen i 
annan ki nou annan anba lezot 
ekivalan. Ler nou pe dir anba 
ekivalan mon krwar kekfwa 
bann dokter i ava kapab eksplik 
pli byen.  
  I annan de pilil ki dan 
menm group. E alor ou pe 
kapab donn enn ouswa lot. E sa 
koumsa ki zot preskripsyon i 
marse. Me si pa neseserman 
non sa enn ki i pe donnen.  
 Me lamazorite letan wi i 
annan sa counseling ki ale ki 
arive avek bann pasyan, pou fer 
zot vwar poudir i annan serten 
latizann ki annan ekivalan. I pa 
neseserman menm non.  
  E i annan dimoun ki 
aksepte.  Me i annan dimoun isi 
ki santi poudir non zot santi sa 
enn i pli bon pour zot.  
   I parey menm keksoz en 
senp keksoz parey panadol 
avek paracetamol. Nou annan 
dimoun ki dir ou mon pa pou 
pran paracetamol akoz ou pa pe 

donn mwan panadol. Pour 
mwan Panadol i pli bon. 
 So i annan en pe sa bann 
keksoz. Me nou asire poudir 
sak ka - nou atas en kantite 
lenportans ek lavi.  
  E sak ka ki vini, i ganny 
vwar dan son lansanm. E esey 
ganny pli kantite led ki Minister 
i kapab aport zot. Mersi.  
 
MR SPEAKER 
Mersi Minis. Yes klarifye vitman 
please. Yes.  
 
SYLVANNE LEMIEL 
Mr Speaker sorry i annan enn 
Minister pa’n eklersi. Sa 
kontribisyon si zot pou agree 
pou - 
 
MR SPEAKER 
Minis ou kapab adres sa 
silvouple. 
 
MINISTER PEGGY VIDOT 
Wi Mr Speaker. Onorab wi nou 
annan ka kot en dimoun in vini, 
in aste sepa 2 ou 3 cycle. I vini 
i dir nou poudir e souvandfwa 
kekfwa zot menm akoz zot an 
kominikasyon avek sa oncology.  
 Zot enform Oncology Unit 
poudir sa zot in gannyen, si  
nou, nou pou kapab ed zot 
avek. E souvandfwa -  In fact i 
annan en case la ki mon 
konnen kot in dir, e ki 

oncologist i konnen poudir sa i 
napa isi.  
  Alor i advice ki i pran 
premye cycle laba or dezyenm 
cycle apre i vini pou donn nou 
letan pou nou kapab procure sa 
kalite.  
  I annan sa kalite 
laranzman kot zot ganny ed si 
ler sa diskisyon i ganny fer par 
sa group dimoun, zot dakor 
poudir sa i the best treatment ki 
nou kapab propoz li.  Mersi.  
 
MR SPEAKER 
Mersi Minis. Siplemanter 
Onorab Henrie.  
 
HON GERVAIS HENRIE 
Mersi Mr Speaker. Mr Speaker 
kestyon orizinal i dir bokou 
pasyan kanser pe konplent ki 
zot pa pe ganny serten 
medikaman neseser ki zot 
sipoze pe servi pour zot maladi.  
 Kestyon mon anvi demann 
Minis se ki, i annan bann 
lenstans kot i annan bann 
lorganizasyon parey Cancer 
Concern, Seychelles Patients 
Association ki dayer ou PS Dr 
Valentin ki Chairperson, osi 
Seychelles Medical and Dental 
Council avek Health 
Professional Council Seychelles.  
 Eski sa bann konplent in 
ganny channel an traver sa 
bann partner Minister Lasante? 
Kot zot ganny met okouran kot 

i annan en konversasyon pou 
kapab amelyor sa sityasyon.  
 Olye ki sa bann konplent i 
vin en size politik dan Lasanble, 
ouswa lo rezo sosyal? Eski i 
annan sa konversasyon avek 
bann partner? Mersi.  
 
MR SPEAKER 
Mersi.  Mersi sa size i pa 
neseserman politik. Mon krwar 
i en size ki konsern lasante. So 
Minis kekfwa ou ava kapab 
adres sa pwen. Si i annan en 
dyalog an traver lezot avenue 
pour sa bann konplent vin 
devan? 
 
MINISTER PEGGY VIDOT 
Mersi Mr Speaker. Mersi 
Onorab pou kestyon. Onorab 
lorganizasyon kekfwa ki’n antre 
an diskisyon koze avek Minister 
Lasante lo sa size se plito 
Cancer Concern.  
  E zot osi zot pe travay pre 
ek nou pou vwar.  Me zot pe 
met, zot ede bann pasyan letan 
pe al aletranze parfwa. Me zot 
osi pe travay avek nou lo en 
progranm prevansyon.  
 Akoz nou konnen poudir 
tretman pou kanser i ser. Me 
osi nou vwar poudir i pa fasil, to 
mortalite kantmenm i ase o. E 
nou, nou pe sey fer nou mye 
pou nou kapab anpes dimoun 
ariv dan sa sityasyon kot zot 
bezwen pe pran sa latizann.  

 E mon konnen Cancer 
Concern i enn progranm zot 
travay se vreman pou fer sa 
prevansyon. Me an menm tan 
nou osi pe koz avek zot.  
 I annan progranm par 
egzanp ki nou pe al met an plas 
pou screen kanser kolonn, ki 
kantmenm en kanser ki ase 
komen isi. E ki nou pe ogarde ki 
mannyer nou pou fer dimoun 
dan en serten group laz fer zot 
tes.  
  E sa i ava ed nou pou 
detekte. Akoz enn ou lanfaz se 
vreman se early detection. E 
nou pe regard avek zot si zot pe 
kapab sponsor sa bann tes ki 
nou pe fer vini an plis pou nou 
fer sa.  
 So i annan sa diskisyon e 
nou welcome nenport ki 
lorganizasyon ki ti ava kontan 
travay avek nou. Pa zis lo size 
pou aste latizann, me osi lo size 
pou nou fer prevansyon kanser 
si nou pou kapab.  Mersi.  
 
MR SPEAKER 
Mersi Minis.  Mon sa pran 
siplemanter Onorab Loizeau.  
 
HON NORBERT LOIZEAU 
Bonzour Minis ek ou 
delegasyon. Bonzour tou 
dimoun. Mr Speaker mon 
annan 2 pti kestyon pou Minis.  
  Minis an vi ki i annan 
pasyan ki Minister in anvoy zot 

tretman aletranze. E ler zot fini 
zot tretman aletranze zot ganny 
rekomande from abroad kot zot 
in ale pou zot retournen pou fer 
en revi.   
  E nou pe war ki Minister 
Lasante pe trouve ki pa neseser 
pou zot al fer sa revi. Me selman 
sa bann dimoun zot parfwa zot 
santi ki laba zot pe ganny en pli 
bon tretman, zot anvi al fer sa 
revi lo zot menm.  
 Eski Minister li vi ki sa 
dimoun i enterese i pare pou 
meet sa dimoun halfway dan 
son demars pou al laba? Sa 
enn.  
  Apre Minis dan lepase ti 
annan en pratik kot par egzanp 
mwan mon tournen sorti trete 
kanser, e ler mon ariv isi i 
annan mon latizann ki’n ganny 
prescribe form laba, ki ariv kot 
Minister Lasante pou zot 
disburse avek mwan a sak fwa 
ki mon bezwen vin pran ma 
course.  
   I ti annan en moman kot 
mon latizann ki sipoze pou servi 
ek mwan, ti ganny servi avek 
lezot pasyan.   
 E mwan ler mon 
retournen pou mwan vin pran 
mon dezyenm course or mon 
trwazyenm, napa sa latizann.  
 Eski sa pratik i ankor 
egziste an se moman la ?  Mersi.  
 
MR SPEAKER 

Mersi. Minis ou repons please.  
 
MINISTER PEGGY VIDOT 
Mersi Onorab pou ou kestyon. 
Lo sa size review Onorab. Mon 
ava demann Dr Gedeon pou koz 
en pti pe lo laspe review ki nou 
gannyen.  
 Akoz koman en dokter i 
ava eksplike kekfwa akoz nou 
pran sa stand parfwa letan in 
dir en review.  
  E lo kestyon pratik si nou 
pe servi latizann dimoun pou 
donn en lot, si en dimoun in 
aste son latizann in anmennen, 
sa latizann i pou li.  
 Si en latizann ki Minister 
HTA in fer vini, sa latizann in 

pou HTA pou servi pour diferan 
dimoun.  
 Me selman parey ou dir i 
posib ki akoz i annan serten 
latizann ki non-stop e alor nou 
fer vini pou serten ka.  
  E kekfwa sa latizann in 
vini i pour la. Me si ariv en lot 
ki byen bezwen,  alor i posib ki 
sa latizann i ganny pran letan 
ki lot pe ganny procure.  
 Me i pa en pratik si ou 
latizann i pou ou pou Minister 
pran sa latizann pou servi lo en 
lot dimoun.  Mersi.  
 
MR SPEAKER 
Mersi. Dr Gedeon.  

PUBLIC HEALTH 
COMMISSIONER DR JUDE 
GEDEON 
Mersi Mr Speaker. Mersi 
Minister pou permet mon pou 
donn en pti klarifikasyon lo sa 
size.  
 I vre ki letan en pasyan i al 
overseas pou akse serten 
servis, e sa servis i dan domenn 
prive. E i normal ki sa service 
provider i donn en review serten 
maladi ki pe kontinyen.  
 Selman sa ki nou vwar 
souvandfwa sa bann review pa 
vreman neseser bezwen ganny 
fer an personn.  

Ki nou fer dan Minister, 
nou ankouraz sa pasyan letan i 
vini pou submit son bann report 

avek sa specialist isi.  
Ki swa kot surgical. Ki swa 

kot oncology.  E la sa spesyalis 
i engage sa spesyalis oubyen sa 
Lopital kot i sorti. E pour plan 
son review. En kantite fwa sa 
bann tes review i kapab ganny 
fer isi.  E sa rezilta i ganny 
kominike avek sa servis 
aletranze.  

Si i annan en res ki par 
egzanp pan available isi.  Par 
egzanp en pet scan oubyen 
serten terapi parey radio 
therapy ki bezwen fer apre en pe 
letan, sa otomatikman i bezwen 
tournen e Minister i kouver sa 
bann cost.  

Be selman letan nou get 
statistik en kantite pasyan pa’n 
zanmen bezwen fer sa travel 
pou al fer sa review aletranze. I 
kapab ganny fer isi, an 
kolaborasyon avek sa servis ki 
in gannyen aletranze. Mersi.  
 
MR SPEAKER 
Mersi Dokter. Mon ava pran 
kestyon Onorab Pillay.  
 
HON SEBASTIEN PILLAY 
Mersi Mr Speaker. Mr Speaker 
in annan lo sa size latizann in 
annan plizyer konsern ki’n 
souleve. Plizyer dimoun in 
apros - pa zis mwan, me i 
annan ki’n dir mwan in apros 
bann MNA lo lot kote latab.  
Mon pa konnen akoz zot pa pe 
demann kestyon me mwan mon 
pou demande.  
 
MR SPEAKER 
Onorab-Onorab, pa antre 
ladan.  
 
HON SEBASTIEN PILLAY 
 I annan en konsern parmi 
dimoun ki i annan serten 
medikaman ki manke.  Menm 
par egzanp pou Glaucoma. 
Serten eye drops ki zot servi ti 
napa. I annan konsern vizavi 
consumable.  
 So kestyon ki mon annan 
pour mon a demande. Nou’n 
tann plizyer koze lo sa zafer fer 

vini latizann. En moman 
donnen nou’n tande STC pe get 
involve.  
 Mon ti ava kontan ki Minis 
i eksplik nou oubyen HTA, an 
relasyon ek sa bann latizann 
spesifik ki la, ki mannyer HTA i 
go about fer son procurement 
pou zot fer li antre dan pei? 
 Akoz nou’n koz lo son kou 
konsiderab. Mon papa ti mor 
avek kanser. Mon rapel i ti pran 
sa bann cocktail latizann.  
 So ki mannyer zot fer 
antre sa bann latizann?  E akoz 
si ou pe dir nou i annan sa 
sistenm an plas ki en dimoun i 
still bezwen al an deor sa 
sistenm. Swa vin kot en MNA 
pou intercede lo son behalf avek 
HTA. 
 Ki si i annan sistenm an 
plas internally ki pa pe pick up 
lo bezwen sa bann pasyan ler 
zot annan sa bann konsern? 
Mersi Mr Speaker.  
 
MR SPEAKER 
Mersi Onorab. Minis.  
 
MINISTER PEGGY VIDOT 
Mersi Onorab pou ou kestyon. 
Onorab ou pe dir, demann nou 
ki sistenm nou annan an plas 
pou fer sa bann procurement?  
 E sistenm procurement 
latizann i senp. Nou aste 
latizann avek en landrwa ki 
annan pre-qualification avek 

WHO.  Sankwa nou pa pou aste. 
Ou sinon ki sa latizann in 
ganny aksepte, verifye par lezot 
regilater.  
 Labitid toultan rod ki en 
kotasyon letan sa 
latizann.  Letan nou konnen en 
dimoun i bezwen.  
 Nou annan serten supplier 
ki nou’n deza annan en 
relasyon avek.  Alor toultan nou 
pe regard avek zot.  
  E latizann ki nou fer vini i 
nou konnen poudir lo sa baz 
nou’n ganny enn ki pli bon en 
pri ki pli abordab. En landrwa 
ki son latizann i safe e ki nou 
pe kapab fer vini lakantite ki 
nou bezwen. 
  I annan sa bann latizann 
ki telman ser, e ki pou ale pou 
enn ou 2 pasyan,  nou pa fer vin 
an stok. Nou fer li vin 1 ou 2 
pasyan sa ki annan.  
 Me i kapab arive ki ler sa 
2 pasyan pe pran, en 
trwazyenm i bezwen. Alor nou 
pou fer vini en lot course pour 
en lot trwazyenm.  
  Wi nou’n manke latizann 
dan lepase e plis dan sa 
dernyen letan la, akoz menm 
problenm ki  i annan partou. I 
annan en pe problenm freight, i 
annan en pe problenm kot ler 
nou supplier ki nou abitye 
kekfwa pran latizann avek, si 
zot in lock down, si zot in annan 
problenm pou zot supply. In en 

pe problenm ki nou’n gannyen 
dan lepase.  
  Me selman toudswit nou 
sey remedye. I annan latizann 
kekfwa ki manke. Me i annan 
en lot latizann ki ekivalan ki 
nou kapab redonnen.  
  Alor nou fer nou mye ki 
nou pa gannyen sa bann stock 
out. Me sityasyon lemonn pa zis 
sityasyon Sesel ki i ete, nou’n 
war nou dan stock out enn de 
latizann.  
  Me i pa pou lontan e 
nou’n toultan fer sir ki nou pe 
ganny en keksoz pou bann 
pasyan.  
  Ou dir ki mannyer 
dimoun i bezwen al dan diferan 
fason pou zot access zot 
latizann. Se akoz kekfwa 
dimoun i anvi pran sa kalite. 
 Me sistenm oncologist i 
vwar e i eksplike ki sa ki 
bezwen.  Nou osi konnen poudir 
i pa fasil annandler fer fas avek 
serten desizyon ki kantmenm 
ase difisil, serten sityasyon ki 
difisil letan en pasyan i ganny 
face avek en dyagnostik parey 
kanser. 
 Me sistenm oncologist i 
eksplik zot e i eksplik zot ki sa 
ki available. Me dimoun being 
dimoun obviously zot pou al 
diferan landrwa. Me 
souvandfwa sa al diferan 
landrwa pa neseserman 

kontribye si zot, zot ti pou 
gannyen zot ti pou gannyen.  
  Me alor nou napa en lot 
sistenm konmsi ki dimoun i 
bezwen fer diferan keksoz.  
 Sistenm oncology i deside 
akoz zot ki pli byen pase pou zot 
konnen ki latizann ki pou donn 
sa pasyan, ler sa pasyan i vini 
baze lo son maladi ek son staz 
devlopman son maladi. Mersi.    
 
MR SPEAKER 
Mersi. Terminen silvouple 
Onorab Pillay. 
 
HON SEBASTIEN PILLAY 
Mersi Mr Speaker. Mr Speaker 
mwan mon swet tou pasyan ki 
annan kanser bon kouraz dan 
zot tretman. E mon ti ava 
kontan ki Minis i donn mwan 
en presizyon.  
  Eski dan procurement 
bann latizann spesifik an 
relasyon par egzanp avek en 
proton cocktail par egzanp ki en 
pasyan pou bezwen servi bann 
diferan pilil ki ou bezwen met 
ansanm.  Right ?  
 Eski zot pe aste sa avek 
bann supplier at source, oubyen 
eski Minister Lasante pe pa 
atraver okenn middle entity ki 
pe fer ki the cost ki zot pe peye i 
pli ser? Mon ti ava kontan ou 
donn mon sa presizyon. Mersi.  
 
MR SPEAKER 

Mersi. Minis ou ava klarifye sa 
silvouple.  
 
MINISTER PEGGY VIDOT 
Wi mersi Mr Speaker. Mersi 
Onorab. Onorab lamazorite 
letan nou fer sir ki kot nou pe 
procure sa latizann, i landrwa 
kot nou ganny meyer pri. Tou 
an tenon kont kalite sa 
medikaman.  
  Nou osi konnen poudir i 
annan en kantite supplier ki pa 
enterese pou zot anvoy ou 3 
course en kalite latizann.  
  Akoz zot annan en 
minimum order. E ler i koumsa 
sanmenm ennler i pran nou en 
pti pe letan pou nou gannyen, 
nou bezwen al rod en fason, en 
supplier ki pou donn nou ki pa 
neseserman son manufacturer.  
 Ok? So i en pe sa bann 
problenm ki nou face. Akoz si i 
annan landrwa i pe dir ou son 
minimum order i tel kantite e 
nou, nou annan en pti 
popilasyon.  
  E ki nou pa pe kapab 
pran sa gran kantite. Nou 
bezwen rod sours li en lot fason.  
 Sa ki mon kapab asir ou 
se ki nou fer nou mye pou nou 
ganny kalite a en pri ki 
abordab. Mersi.  
 
MR SPEAKER 

Mersi. Nou ava pas lo dezyenm 
kestyon Onorab Lemiel.  
Onorab Lemiel kestyon.  
 
HON SYLVANNE LEMIEL 
Mr Speaker mersi. Avan mon 
pas lo mon dezyenm kestyon, 
mon  en pti pe annwiye avek 
komanter Onorab Henrie.  
 
MR SPEAKER 
Ar wi, wi, wi, annou pa antre 
ladan. Annou pa antre ladan.  
 
HON SYLVANNE LEMIEL 
Non Mr Speaker mon krwar nou 
tou nou annan drwa anmenn 
kestyon dan Lasanble.  
 
MR SPEAKER 
Wi-wi absoliman.  
 
HON SYLVANNE LEMIEL 
E landrwa fer politik se dan 
Lasanble. So therefore sa bann 
komanter mon krwar in ler pou 
nou arete koman Manm 
Lasanble. Mersi.  
 
MR SPEAKER 
Prosed avek ou prosen kestyon.  
 
HON SYLVANNE LEMIEL 
Mersi Mr Speaker. Minis mon 
dezyenm kestyon i comme 
swivan; 
 Swivan serten 
lenformasyon, Minister Lasante 
pa pe kapab fer serten 

loperasyon lo serten pasyan 
akoz problenm klimatizer, 
savedir i problenm air condition 
dan Theatre e osi problenm 
avek sistenm sofaz delo, eski 
Minis i kapab enform sa 
Lasanble ki zot pe fer pou 
remedye sa sityasyon? Mersi.  
 
MR SPEAKER 
Mersi Onorab. Minis repons.  
 
MINISTER PEGGY VIDOT 
Mersi Mr Speaker. Mersi 
Onorab pou kestyon. An se 
moman mon kapab asir 
Lasanble HCA ki i kapab fer tou 
loperasyon ki zot bezwen fer lo 
bann pasyan.  
  In annan 2 zour dan 
mwan Avril kan sistenm aircon 
tin aret marse net.  E 
loperasyon ti ganny anvoye pou 
4 ka. Nou fer nou mye pou fer 
sa bann loperasyon, ouswa 2 
ladan in ganny fer.  E 2 in 
ganny re-scedule pou fer 
konvenyans sa 2 pasyan.  
 Onorab i enn bann 
premye keksoz ki mon dekouver 
kan mon ti komans koman 
Minis Lasante, sete sa mank 
maintenance lo nou bann 
enfrastriktir.  Sa central aircon 
ki pa ti pe fonksyonn byen.  
 Tenk delo so ki ti’n rouye e 
ti koule e pa ti pe marse. Lift ki 
ankor annan problenm ki 

marse enn ler ki i annan 
problenm avek.  

Serten batiman ki koule. 
Lalis i long. Mon’n osi in zwenn 
diferan fasilite lenfestasyon 
fungus partou ki nou’n penn. 3 
mwan pli tar in fini retournen.  

Nou netwaye, nou treat 3 
mwan, 6 mwan in fini 
retournen. Nou annan en 
problenm avek maintenance. E 
nou annan en kantite health 
fasilite.  E larzan ki nou pe 
gannyen kekfwa i pa 
neseserman toultan sifi pour 
sa.   

HTA pe fer son mye pou 
rektifye en kantite sa bann 
problenm.  Nou annan staff ki’n 
ganny anploye pou mye zer sa 
bann problenm. Pour sa bann 
problenm aircon ek delo.  

So in ganny en solisyon at 
the moment tanporer pandan 
letan ki nou pe atann sa spare 
parts ki nou’n fini komannde. E 
nou pa ankor ganny en dat 
defini kan i pou ariv dan pei.  

Be dek ki i pou arive sa 
sistenm i ava ganny aranze.  

Pour lemoman nou pe 
travay avek nouvo Lazans 
Enfrastriktir pou nou kapab fer 
en pe sa bann kantite travay ki 
annan.  

Nou pe eksplor posibilite 
pou nou annan en maintenance 
contracts pou kapab adres en 

pe sa bann problenm or si pa 
tou.  

Sa mon panse i ava 
rezourd en kantite nou bann 
problenm e pli vit. E nou ava 
kapab arive mentenir nou 
fasilite dan en fason pli byen.  

 Si nou annan en 
kontrakter pou fer maintenance 
a sak fwa ki i annan en pti 
keksoz, nou pa bezwen taye al 
rod 3 quotation, ki fer nou en pe 
retar.  

So nou pe eksplor diferan 
kalite avek sa nouvo lazans pou 
nou vwar ki mannyer nou 
kapab pli byen asire ki nou pa 
tonm dan sa sistenm ankor, kot 
nou aircon or nou delo so i kase.  

Me nou kapab asir 
Lasanble poudir sa in ganny 
rezourd. E nou pe move avek en 
solisyon lonterm pou nou aranz 
li. Mersi.  
 
MR SPEAKER 
Mersi. Siplemanter Onorab 
Lemiel.  
 
HON SYLVANNE LEMIEL 
Mersi Mr Speaker. Mr Speaker 
en keksoz mon ti ava kontan 
konnen Minis petet, eski 
Minister Lasante ti deza annan 
en kontra ki i tin sinyen ek 
okenn kontrakter?  
 Si wi lekel sa kontrakter ki 
zot tin siny sa kontra avek?  E 

petet pou konbyen sonm zot tin 
siny sa kontra ?  
  Mon pe ganny en 
konpran osi ki pou lemoman 
dan Theatre zot in fer enstal 
bann split units. So eski i norm 
e i an akordans avek guidelines 
WHO pou ki lenstalasyon split 
unit i ganny mete dan Theatre?  
 Apre mon ti ava kontan 
konnen petet ki’n arive avek sa 
Central Sterile Service Unit la?  
Sa prose ki zot ti’n dir zot pe fer.  
 Petet ki’n arive avek sa? Is 
it on going or in arete?  Donn 
mwan en pti kontrandi ki’n 
arive.  Mersi Mr Speaker.   
 
MR SPEAKER 
Mersi Onorab. Minis.  
 
MINISTER PEGGY VIDOT 
Mersi Onorab.  Onorab wi nou 
annan kontra maintenance an e 
moman pou 2 fasilite Health 
Centres.  
 Mon napa kont konbyen 
sa i arive.  Mon pa konnen si 
madanm - non Deputy osi napa 
avek ou me selman nou kapab 
les ou gannyen.  
  Nou’n deza annan en 
service contract pou diferan 
keksoz avek pou Lopital Sesel. 
Nou’n annan kontra pou 
plumbing.  Nou’n annan kontra 

pou lezot travay maintenance.  
  Me mon pa konnen kan, 
me solman sa kontra in e pli la 

pou detrwa lannen. E alor pou 
lemoman la pou Lopital e pou 
lamazorite nou bann health 
facilities, nou bann health 
centres, nou napa en 
maintenance contract.  
  Nou fer ki ler en keksoz i 
arive nou pe rod diferan 
kontrakter pou vin aranze. E sa 
i nou menm li nou war poudir i 
pran en pe letan.  E i pa toultan 
fasil.  
  Si nou annan split unit 
dan Theatre?  In osi en bon pe 
letan in annan split unit dan 
diferan parti dan Theatre.  
  I en keksoz ki wi i pa 
neseserman keksoz ki i meet 
nou standar. Me selman i 
keksoz ki ganny fer akoz i 
annan en kantite theatres ki 
napa premyerman central 
aircon diferan parti lemonn.  
 E i keksoz ki tanporer. 
Noun bezwen pran en desizyon 
swa ou met en theatre ki marse, 
ki kapab pe fer keksoz, e ki risk 
par o. Ou sinon ou pa fer 
loperasyon ou les en dimoun 
perdi son lavi.  
  E pour nou sa risk i pli 
kalkile. Nou osi annan serten 
fason monitor diferan keksoz, 
par egzanp pou ogarde ki 
mannyer keksoz i marse dan 
Theatre.  
  Eski par egzanp depi ler 
nou annan split unit si nou 
annan plis lenfeksyon?  E nou 

pe war poudir nou pa ankor 
annan. I pa pe montre nou sa.  
  So nou annan serten 
monitoring ki nou pe fer. Tout 
an konnen poudir sa i en 
solisyon tanporer. E ki nou’n fer 
nou mye pou nou ganny spare 
parts ki pou ganny aranze o pli 
vit posib.  
 Nou Central Sterile Supply 
Unit kot nou fer tou bann 
sterilizasyon, i en nouvo unit ki 
pe ganny, i annan en nouvo 
bout ki pe ganny aranze pou fer 
sa unit. Akoz nou annan sa unit 
ki pe fonksyonnen at the 
moment.  
  Wi in ariv preske fini son 
letan. Me kekfwa Deputy CEO i 
ava pli kapab dir ou 
egzakteman ki bout ki nou pa 
ankor fini. Mersi Onorab.  
 
MR SPEAKER 
Mersi. Deputy CEO pou azoute.  
 
DEPUTY CEO HEALTH CARE 
AGENCY KATHLEEN CECILE 
Mersi Mr Speaker. Konsernan 
sa proze pou renovasyon 
extension CSSD.  Sa proze nou 
ti komanse lafen 2019. Me nou 
ti annan, i an 3 faz. Faz 1 sa 
extension. Faz 2 kot 
renovasyon, kot nou ete la 
maintenant. Apre faz 3 i vreman 
plito vit pou join sa 2 unit 
ansanm. 

   Me ler nou’n ariv en 
serten nivo travay lo faz 1 kot 
nou ankor ete la, nou ti annan 
en problenm enterpretasyon. 
Serten terminolozi dan BOQ.  
 Lannen pase SIA in ed nou 
pou pas dan sa BOQ an detay. 
Sak laliny par laliny. E nou’n tir 
tou bann posibilite kot i annan 
en enterpretasyon kestyonab.  
 Nou’n adres sa avek 
kontrakter e nou’n annan en 
lagreman pou kontrakter 
retourn lo site pour fer travay.  
 Kontrakter in retourn lo 
site. Me ler in ariv ler pou n ou 
konekte bann nouvo apartir ki 
servi en kantite kouran. Nou’n 
realize poudir i neseser pou nou 
avek PUC zot onboard avek nou.  
 Avek en enzenyer elektrik 
ki onboard avek nou. Nou’n 
realize poudir i neseser pou nou 
ogmant kapasite elektrisite lo 
complex Seychelles Hospital 
Mont Fleuri.  
  Donk sa louvraz i nesesite 
ki nou fer vini. Pa nou 
direkteman, me nou kontrakter 
i fer vini serten panel elektrik. 
Nou espekte ki pli tar lafen Zen 
materyo in devret ariv dan pei.  
 Osito ki i arive kontrakter 
i ava retourn on site i ava fini fer 
sa faz 1. Apre i ava en bouzman 
travayer sorti kot zot ete 
konmela antre dan sa nouvo 
par. Apre la nou ava fer 
renovasyon.  

 Sa kot kouraman CSSD pe 
operate. Mersi.  
 
MR SPEAKER 
Mersi. Mon ava pran kestyon 
Onorab Pillay siplemanter.  
 
HON SEBASTIEN PILLAY 
Mersi Mr Speaker. Mr Speaker 
an relasyon ek lenstalasyon sa 
bann split unit.  Eski Minis i 
kapab dir nou oubyen klarifye 
si eski a okenn moman, 
mannyer mon konpran e dapre 
resers ki mon’n fer ek bann 
dimoun ki mon’n koz avek.  
  Sa bann split unit i 
bezwen kontinyen marse dan 
Theatre, pa sipoze tennyen. 

Akoz i sipoze gard sa landrwa lo 
en nivo sterilite mon krwar 
eksetera. Mon pa en eksper 
mon pe repet sa ki mon’n ganny 
dir.  
  Eski in ariv lo lenstans 
kot bann staff in ganny 
demande pour tenny sa bann 
split unit dan Theatre?  
  E eski dan serten lezot 
landrwa kot Lopital par egzanp 
central store oubyen bann lezot 
landrwa, staff in osi ganny 
demande pour tenny bann 
aircon an relasyon avek en 
legzersis pou save lo kou 
elektrisite lopital ?  
  Mon pe demann ou pou 
klarifye si sa in arive. Akoz in 

annan serten konsern ki’n 
ganny eksprimen vizavi sa. Ok. 
 E prezan mon ti ava 
kontan zis avek ou permisyon 
Mr speaker demann en 
klarifikasyon.  
  Ler Minis i dir nou poudir 
bann kontrakter i ganny 
kontakte, eski Minis pe 
konfirmen avek nou da 
Lasanble ozordi ki tou bann 
kontrakter ki fer aircon pou 
kapab ganny travay avek 
Minister Lasante an relasyon 
avek bann proze ki Minister 
Lasante i annan? 
  Eski ou pe konfirm ek 
nou la? Mersi.  
 
MR SPEAKER 
Mersi. Minis 2 pwen please. 
 
MINISTER PEGGY VIDOT 
Mersi Mr Speaker. Mersi 
Onorab. Onorab sa ki ou pe dir 
mon poudir i annan en staff ki 
ganny demande pour fer, pou 
turn aircon off an koneksyon 
avek save elektrisite.  
  I pa en keksoz ki mwan 
mon okouran. Mon pe regarde 
Dr Gedeon i dir i pa okouran.  
Mrs Deputy pa okouran.  E 
Acting  PS pa okouran.  
  So si i annan en keksoz, i 
keksoz ki pa sorti kot 
Management.  E si i pe fer nou 
ava toudswit adres li. Me 

selman i pa en keksoz ki nou, 
nou’n fer li fer. Ok.  
 Si mon pe konfirm ek ou ki 
tou kontrakter aircon pou 
ganny en louvraz ek nou? Non, 
mon pa kapab konfirm sa.  
  Nou annan serten 
kontrakter ki deza annan 
kontra avek nou pou mentenir 
nou bann aircon. Mon’n mal 
ganny ou? Ok?  
 
HON SEBASTIEN PILLAY 
Mersi Mr Speaker. Si mon 
kapab klarifye. 
 
MR SPEAKER 
Zis klarifye vitman akoz mon 
osi mon’n konpran sanmenm 
Onorab Pillay. Klarifye.  
 
HON SEBASTIEN PILLAY 
Non, non. Mon kestyon sete pou 
demann Minis. Par egzanp ler 
ou pou annan en louvraz kot 
Lopital an relasyon ek aircon, 
an relasyon ek sa bann travay 
koumsa.  
  Minister i ava fer tender e 
sa kontrakter i ava ganny son - 
mon pa dir tou kontrakter pou 
ganny louvraz.  Mon’n dir pou 
en prosedir.  
  Me selman sa prosedir 
tender pou ouver pou tou 
kontrakter kapab partisipe.  Sa 
ki mon ti pe demann ou pou 
konfirmen. 

MR SPEAKER 
Tre byen. Mersi.  
 
HON SEBASTIEN PILLAY 
E an pasan Mr Speaker mon 
lenformasyon i sorti dan Lopital 
li menm. So si in ariv i en 
kestyon pou Management 
Lopital gete.  
  E mon rol pou met sa 
devan Minis e fer li gete. 
 
MR SPEAKER 
Yes Minis in note mersi e in dir 
ou. Minis lo size tender pou 
Kontra elektrisite, aircon sorry.  
 
MINISTER PEGGY VIDOT 
Mr Speaker mon kapab asir 
Lasanble ki nou follow 
Procurement Act. E ki nou pou 
fer keksoz parey Procurement 
Act i demann nou.  Mersi.  
 
MR SPEAKER 
Mersi. Kestyon Onorab 
Francois Adelaide. Limero 45.  
 
HON FRANCOIS ADELAIDE 
Mersi Mr Speaker.  Mon kapab 
dir bonn apre midi Minis avek 
ou delegasyon akoz i 11er 59. 

E vi ki i lasemenn bann 
Ners i pou komanse Mardi so 
nou’n extend nou gratitid anver 
zot.  Pou zot travay dir ki zot pe 
fer e nou donn zot tou nou 
sipor.  

 Minis mwan mon kestyon 
i lir koumsa :-  

Eski Minis responsab 
pour Lasante i kapab donn 
detay avek Lasanble lo fason e 
servis ki sant dyaliz pe ofer son 
bann kliyan?  E eski zot annan 
okenn demars ki pe ganny fer 
pou desantraliz sa servis dan 
sid-was Mahe, vi ki i annan 
bokou konsern lo bann ler 
lapwentman e konsern 
transportasyon pou akse sa 
servis vreman enportan? 

Mersi Mr Speaker. 
 
MR SPEAKER 
Mersi Onorab. Minis.   
 
MINISTER PEGGY VIDOT 
Mersi Mr Speaker. Mersi 
Onorab pou ou bonn swe pou 
en gran group nou travayer dan 
lasante. Mon kontan mersi 
bokou lo zot behalf.  
  Onorab pou lemoman 
nou pe donn servis dyaliz 
Lopital Sesel lo Mahe. Nou 
annan 174 pasyan.  
 E Lopital Baie Ste Anne lo 
Praslin nou annan 10 pasyan. 
E sa nou pe fer li atraver en 
kontra ki nou annan avek en 
konpanny prive AMSA. Ki mon 
konnen detrwa fwa dan 
Lasanble zot in diskit lo la. 
 Dan sa dernyen lannen 
nou’n annan 34 nouvo pasyan 
ki’n bezwen konmans al dyaliz. 

Sa servis pe kout HTA en gran 
kantite larzan. Par lao 86 
milyon par an.  
 E sa i preske en dizyenm 
sa ki pe Bidze HTC. Laplipar sa 
bann pasyan zot ganny 3 
sesyon dyaliz par semenn. 
  Nou donn zot transpor 
pou al kolekte zot e pou retourn 
avek zot apre ki zot in fer zot 
dyaliz.  
  E Minister Lasante i osi or 
HTA i osi pey pou tou bann tes 
ki zot bezwen fer pou 
laboratwar.  E tou latizann ki 
zot bezwen gannyen an 
relasyon avek zot dyaliz.  
 Nou osi fer tou bann 
preparasyon avan ki zot 
komans dyaliz. E sa i enkli 
bann pti loperasyon ki zot 
bezwen fer pou prepar zot 
fistule. 
 Taler mon fek dir, nou’n 
ganny en spesyalis ki’n vini e 
ki’n fer en kantite - 40 zot dir 
mon dan sa dernyen 2 semenn.  
  Wi tou bann pasyan i 
ganny fer according to en 
schedule appointment ki nou 
annan. I annan 3 ler ki dyaliz i 
komanse.   
  I annan en sesyon ki 
pasyan i vini depi 6er a 7er 
bomaten. Enn ki zot vini 10er 
edmi a 11er. E en lot a 3er a 4er 
edmi.  
  E sa se pou ed nou kapab 
fer tou sa bann dimoun dyalize. 

I polisi sa Gouvernman pou 
anmenn servis lasante pli pre 
posib avek popilasyon. Wi.  Kan 
nou analiz nou statistik nou 
vwar ki an se moman aprosan 
pres 60 pasyan ki bezwen 
dyaliz, i reste dan sa rezyon 
Mahe sid ek sid was.  
  E alor zot ti ava benefisye 
si nou ti annan en sant dyaliz 
pli pre avek zot.  Kek par parey 
dan Distrik Anse Royale.  
 E part of nou policy parey 
mon’n dir pou anmenn pli pre. 
An mezir par egzanp nou pe 
konstri Lopital La Digue.  Nou 
pe fer sir ki pou annan en 
fasilite, pa neseserman ki i 
komans toudswit.  Me en 
fasilite si nou pou bezwen 
desantraliz dyaliz dan fitir.  
 Lopital Anse Royale letan 
nou ogarde i annan landrwa kot 
nou kapab fer sa. Me pou fer sa 
nou pou annan pa mal defi.  
  Sirtou lo kote Resours 
Imen. Nou annan an se moman 
zis 3 ners ki’n formen 
profesyonnelman dan sa 
domenn.  
  E sa i 2 parmi ladan i 2 
ners ki nou fek formen lannen 
pase. E ki zot pa ankor fer zot 
staz pratik ki zot bezwen al fer 
La Reunion sa lannen.  
  Alor plis nou 
desantralize, plis nou bezwen 
dimoun profesyonnel ki’n 

kalifye pou kapab rann sa 
servis.  
 Akoz nou annan en serten 
standar ki nou pa pou le sa i 
desann. Nou pa pou le ouver si 
nou napa dimoun ki’n swiv en 
serten formasyon.  
 Nou bezwen osi bokou plis 
dokter si nou pou desantraliz li 
toudswit.  Plis teknisyen 
biomedical.  E plis masin dyaliz 

e omwen 1 ouswa 2 reverse 
osmosis machine.  
 Alor ou vwar nou defi se 
vreman avan nou fer li nou 
bezwen annan tousala an plas.  
 Nou fer demars pou nou 
train plis ners.  Nou pe fer 
demars osi pou nou komans en 
progranm formasyon pou bann 
teknisyen. Si nou kapab fer sa 
lokalman i ava ed nou. Alor nou 
an diskisyon avek NIHSS pou 
nou devlop en curriculum pou 
nou kapab fer li.  
 Me sa ki nou konnen nou 
bezwen realize ki plis bann 
maladi non-transmisib i 
ogmante, plis kantite dimoun 
pou bezwen dyaliz.  
 Statistik i montre ki nou 
annan 46poursan pasyan 
dyaliz ki ganny dyabet. 35 
poursan ki ganny tansyon.  
  Alor nou bezwen met 
lanfaz lo prevansyon sa bann 
maladi, pou nou kapab redwir 
pasyan dyaliz. Redwir kou sa 
kalite tretman lo Bidze Lasante.  

 Mon profit sa lokazyon 
pou demann nou tou pou nou 
vin en pli konsyan bann fakter 
ki kapab afekte nou lasante.    E 
fer nou mye pou nou reste an 
bonn sante an adoptan bann 
bon labitid, pou gard nou dan 
meyer sante posib. Mersi Mr 
Speaker.    
 
MR SPEAKER 
Siplemanter Onorab Adelaide. 
 
HON FRANCOIS ADELAIDE 
Minis mersi pou ou larepons 
byen detaye. E mon krwar nou 
kapab konstate ki Minister pe 
fer son mye.  Ler ou pe gete 10 
poursan sa Bidze pe al dan 
Sekter Dyaliz.  
 Petet mon kestyon pou vin 
lo sa kote menm. Minis sa i 
Gouvernman ki pe fer, eski 
Gouvernman pe aktyelman koz 
avek petet bann sekter prive? 
 Petet si i annan dimoun ki 
enterese pou antre dan sa laliny 
dyaliz, mon pa konnen si i en 
keksoz ki popiler. 
 Me selman si i annan koze 
ki petet zot osi zot kapab asiste 
Gouvernman vi ki i annan 
landrwa parey ou pe dir Anse 
Royale.  
  So lansman Expression of 
interest avek petet bann prive ki 
kapab vini. E petet Minis ler 
monn tann ou nom kontra 
AMSA.  

 Akoz avan mon konnen ti 
annan Renesans e ti annan en 
konpetisyon.  Ki mannyer a 
kontra i ete? Eski i enn ki zot 
gete ki nou pe ganny valer pou 
nou larzan?  
  Ouswa ou trouve petet i 
demann en pti amelyorasyon 
pou byennet nou pasyan?  
Mersi.  
 
MR SPEAKER 
Mersi Minis mon krwar ou 
annan 2 pwen la.  
 
MINISTER PEGGY VIDOT 
Mersi Mr Speaker. Mersi onorab 
pou kestyon. Si konmela nou 
kapab nou koman Minister 
antre ek en lot konpanny prive 
pou lezot par egzanp servi Anse 
Royale pou fer dyaliz.  
  Nou an se moman ganny 
tie-up dan en kontra avek AMSA 
ki nou pa pe kapab al fer sa nou 
menm nou avek en konpanny 
prive.  
  Me mon konpran si en 
konpanny prive i anvi ouver en 
sant dyaliz parey Renesans ti 
fer, sa i kapab ganny fer me pa 
nou koman Gouvernman.  
 Akoz nou annan en kontra 
ki dir pou 10an avek AMSA pou 
li fer servis dyaliz pou tou 
pasyan Gouvernman dan Mahe 
avek Praslin.  
  E sa kontra mannyer i ete 
i pa les nou sorti ladan ziske ler 

son 10an i fini.  I ava kapab 
sorti si i annan en breach lo en 
kote.  
 E nou, nou pe travay ek 
AMSA. Nou pe travay avek 
diferan dimoun pou nou 
regarde si i annan en posibilite 
ki nou sorti.  
 Akoz parey mon dir i kout 
HTA $200 par sesyon. Savedir 
pou sak pasyan par semenn 
nou bezwen pey AMSA $600.   

E sa pa tou akoz sa kou 
nou bezwen donn transpor sa 
pasyan. Nou bezwen donn 
latizann sa pasyan. Nou bezwen 
pey tes pou sa pasyan. 

So, cost pou en pasyan 
dyaliz par semenn i sirmont sa 
$600 ki nou pe pey AMSA. 

E sa rezon ki nou panse 
poudir, nou fer nou mye pou 
nou anpes dimoun ganny sa 
bann maladi.  Me malerezman 
sa kontra i a e i pa pe fasil pou 
nou sorti ladan.  
 
 MR SPEAKER 
Mersi Minis mon ava pran 
kestyon Onorab Ernesta.  
 
HON PAUL ERNESTA 
Mersi Mr Speaker. Mr Speaker 
Minis ek ou delegasyon, bann 
Onorab e tou dimoun a lekout 
en bonn apre midi.  
 Mr Speaker mon kestyon i 
anliny lo sa kote servis delivery. 
Letan mon’n koz ek serten 

pasyan i evidan ki nou vwar ki 
over the years ek letan servis pe 
deteryore.  
  E kot nou vwar si ou le, 
mon tant pou krwar ki nou 
vwar ki i annan sa latous imen 
ki pe perdi.  Par egzanp menm 
lo kote breakfast dan bomaten, 
parey zot dir zot donn servis 
bomaten, zot pe ganny the bear 
minimum.  
  Bis, transpor ki anmenn 
bann dimoun - la mon pe koz 
bann dimoun ki dan sid-was 
parey kestyon i dir. Bis ki 
anmenn zot, i annan dimoun ki 
bezwen debark lanmwatye 
semen sirtou dan Sanmdi, pou 
zot kapab pran en lot pirat pou 
zot kapab ariv se zot.  
 Me par kont menm 
transpor ki anmenn zot dan 
lasemenn pa fer sa larout dan 
Sanmdi.  
  Eski Minis i kapab asir sa 
Lasanble, ki zot pou kapab 
revwar sa sityasyon pou fer sir 
ki dimoun, nou bann kliyan 
nou bann pasyan i ganny en 
bon servis?  
  Akoz mazinen letan nou 
al dokter pou nou ganny nou 
lasante pou nou vin pli byen. Pa 
pou nou vin pli malad. Eski nou 
kapab fer sa? 
 Apre lo kote sa laspe 
kontra. Eski napa en Clause 
ladan ki nou kapab revwar pou 
kapab fer sir menm si zot dan 

10an, pou fer sir menm i zot 
dan 10an pou fer sir ki zot 
kontinyen mentenir sa standar 
e donn servis sa dimoun ki 
apropriye? Mersi.   
 
MR SPEAKER 
Mersi Minis wi ou repons.  
 
MINISTER PEGGY VIDOT 
Mersi Onorab pou ou kestyon.  
Si ou pe dir mon poudir i annan 
serten problenm avek transpor, 
sa nou kapab pas avek, nou ava 
ogard ladan pou nou ogarde ki 
mannyer nou kapab aranze. 
 Nou toutafe dakor ki nou 
servis i la pou nou donn lasante 
e pou pa fer dimoun soufer dan 
okenn fason.  
  An term sa kontra mon 
krwar dan Lasanble in diskite 
diferan fwa pou ogarde ki 
mannyer i ete.  
  Me mon asir ou Onorab ki 
tou pe ganny fer pou ogarde si i 
annan en Clause ki kapp nou 
revwar. Mersi. 
 
MR SPEAKER 
Mersi. Mon pou pas lo prosen 
kestyon Onorab Georges 
Romain.  
 
HON GEORGES ROMAIN 
Mersi Mr Speaker. Bonn apre 
midi Mr Speaker. Minis bonn 
apre midi ek ou delegasyon. 
Tou Manm koleg Onorab bonn 

apre midi ek tou dimoun a 
lekout.  
 Mr Speaker mon kestyon i 
lir koumsa: -  

An vi lapel Minister 
Lasante pou ki manm piblik i 
vin devan pou donasyon disan 
pou pasyan ki dan bezwen, eski 
Minis i kapab dir avek Lasanble 
ki sityasyon stok disan an se 
moman e osi ki stratezi ki 
Minister Lasante pe servi pou 
ogmant kapasite disan dan zot 
stok? Mersi Mr Speaker.  
 
MR SPEAKER 
Mersi Onorab. Minis.  
 
MINISTER PEGGY VIDOT 
Mersi Mr Speaker. Mersi onorab 
pou kestyon. Stok disan i en 
keksoz ki vreman i dinamik. I 
sanze de zour an zour baze lo 
demann. E osi kantite ki nou 
kapab kolekte.  
 Sepandan nou annan en  
stok minimum ki nou eseye fer 
sir nou annan dan labank 
toultan.  E sa stok i ed nou pou 
nou kapab rann servis, donn 
swen pandan letan ki nou pou 
pe rod lot donors.  
 Kekfwa mon ava dir stok 
pou group ‘A’ ki ‘B’ ki negativ 
ansanm ek pozitiv, nou pe 
regard en 20 unit.  
 Group ‘O’ i osi menm 
kantite akoz sa 2 group i group 

ki pli komen. E demann dan sa 
group i pli bokou.  
 Lo ‘B’ ek lo ‘AB’ i en pe 
mwens akoz i pa osi, sa 2 group 
pa osi komen.  Akoz sa 2 group 
ki komen, i souvan alor demann 
dan sa group i plis.  Toultan i 
plis.  
  E parfwa i arive ki nou pa 
pe kapab annan sa kantite ki 
nou ti dezire annan ki nou dir 
sa i nou minimum stok. E nou 
bezwen fer diferan lapel pou 
nou kapab mentenir sa stok a 
nivo ki pou fer nou kapab 
respond to emergencies.  
 Ler nou analize lo kantite 
volonter ki nou annan ki vin 
donn disan i pa ni menm en 
poursan nou popilasyon.  
  I vreman ba kantite 
dimoun ki nou annan akoz 
demann pou disan i ba.  
  Alor ki stratezi nou pe 
travay avek diferan 
lorganizasyon dan nou blood 
drive pou kapab ogarde si 
dimoun dan sa bann diferan 
konpanny i kapab vin donn nou 
disan.  
  E nou vwar  poudir i 
annan bokou konpanny ki 
respond. At the moment nou 
annan nou omwen en 
lorganizasyon par mwan ki vin 
donn disan regilyerman tou le 
mwan en group i vini pou donn 
disan.  

  E nou osi pe travay pou 
nou vwar si nou kapab ogmant 
sa pou fer omwen 5 group tou 
lede semenn ou si non menm en 
semenn. E sa pe marse. 
 Lot fason ki nou ganny 
donor se ki nou osi demann 
dimoun ki en dimoun dan zot 
fanmir i malad, i bezwen disan.  
Nou demann zot si zot annan 
serten donors ki kapab vini.  
 Souvandfwa ennler mon ti 
ava kontan eksplik sa Mr 
Speaker. Akoz annandler 
dimoun kekfwa i mal. Ler nou 
demande pou anmenn en donor 
zot panse ki ler sa donor i vini 

nou servi sa disan sa donor pou 
donn sa malad.  
  E si zot pa vin avek zot pa 
pou donnen disan. Sa i pa reel.  
Disan ki annan dan labank nou 
pran nou donnen. Ler nou pe 
demann donor se souvan pou 
ranplase, pou ed nou atir 
dimoun pou vin plis donors.  
 An se moman nou pe osi 
an diskisyon avek Red Cross.  
Ki zot in montre pou zot vini, 
pou zot manage plis sa bann 
volunteers pou fer vini 
detanzaot ki fer sir ki nou stok 
i toultan reste parey nou le.  
 Nou pe travay lo en policy 
nasyonal e re organiz lo striktir 
kot blood transfusion pou 
ankouraz plis dimoun pou vin 
devan.  

  E ankor nou ava fer en 
pledwaye disan i konsern nou 
tou e nou pa konnen kan ki nou 
kapab bezwen.  

Alor mon ava profit 
lokazyon pou demann dimoun 
ki kapab pou vin en blood 
donor, pou ed nou anmenn en 
serten sipor pou nou bann 
sitwayen kan zot bezwen. 
Mersi.  
 
MR SPEAKER 
Mersi. Siplemanter Onorab 
Romain.  
 
HON GEORGES ROMAIN 
Mersi Mr Speaker. Minis mersi 
pou ou larepons.  Minis an vi 
monn pe tann ou kot zot pe 
kontakte bann diferan 
lakonpannyen pou vin devan.  
  Alors mon kestyon mon ti 
ava kontan demann ou Minis. 
Sa progranm sansibilizasyon 
pou vin devan pou donn disan. 

Eski li osi pe target bann 
travayer etranze dan nou pei? 
Prenon kont sa gran nonm 
travayer etranze ki nou annan 
dan nou pei an se moman?  Sa 
mon premye kestyon.  

Mon dezyenm kestyon 
mon ti sa kontan demann Minis 
Mr Speaker, Minis si i arive, 
parey ou’n nonmen dan serten 
group disan ki pli popiler, bann 
ki en pe pli rar.  



Verbatim Report NAS Sitting Tuesday 10th May 2022 

63 
 

I ariv ou annan en serten 
group disan ki manke.  Ler mon 
dir manke kekfwa i annan 
mankman. Napa ase. E sa 
Minis eski ou kapab eksplik sa 
Lasanble ki lenpak direk sa i 
annan lo tretman pasyan ki 
bezwen disan?  

Mersi Mr Speaker.  
 
MR SPEAKER 
Mersi Onorab. Minis.  
 
MINISTER PEGGY VIDOT 
Mersi onorab. Onorab letan ou 
pe demann mwan si bann 
travayer etranze dan pei i osi 
blood donors.  
 Wi nou annan en kantite 
companies ki annan en kantite 
etranze ki travay parey 
konstriksyon par egzanp.  Zot 
vini zot osi koman konpanny e 
zot vin donn nou disan.  
 Nou annan bann group 
parey bann Sri Lankan 
Association ki omwen enn ou 2 
fwa par an i rasanble zot bann 
dimoun. Zot vini zot nou disan.  
 So nou annan group 
etranze ki vini pou partaz disan.  
 Si i ariv ki nou manke. Wi 
nou annan en lalis donors ki 
nou kapab kriye a sak fwa ki 
nou war nou stok lo tel group pe 
desann.  

Si nou dan nou konpanny, 
si nou pa’n ganny ase dimoun 
dan sa group e nou vwar ki nou 

bezwen plis,  nou kriy sa bann 
dimoun ki deza lo nou lalis pou 
donn disan. E ki fer ki nou 
kapab toultan si ou le donn sa 
disan sa dimoun ki bezwen.  

Nou osi anmas fer lezot 
prodwir avek disan ki ed nou 
osi pou servi bann disan ki nou 
pe gannyen.  I pa zis disan pir 
me nou fer keksoz parey frozen 
plasma, platelets e tou sa.  

Ki annan bann prodwir 
disan ki nou bezwen. E ki 
toultan nou annan. Mersi.  
 
MR SPEAKER 
Mersi.  Onorab Vidot ou annan 
en siplemanter.  
 
HON AUDREY VIDOT 
Yes, Mr Speaker.  Mon ti le 
demann ek Minis. Minis prenon 
kont ki ou’n vwar la ou’n dir 
poudir i annan en demann pou 
donn disan. Me selman nou pa 
pe ganny ase dimoun pou vin 
devan.  
  Petet ki Minister Lasante 
pe fer petet pou fer serten 
ledikasyon pou get leta lasante 
nou pep dan zot bann 
konpanny?  

Pou vwar petet akoz i 
annan dimoun i pe ezit-e pou 
vin devan, oubyen i annan ki 
anvi me lafason ki mannyer zot 
pe viv ozordi an-term lafason 
zot pe nouri zot lekor pou zot 
kapab, zot exhaust  lo travay. 

E ki permet zot strese e 
problenm sosyal.  Ki fer ki i 
annan zot fizikman apre ler zot 
fer tes zot anvi donn disan zot 
pa kapab donnen. So eski zot pe 
konsider sa? 

Apre mon pe regarde, eski 
Lasante i annan ase lekipman 
pou zot kapab anmas sa bann 
demann disan ki zot pe 
demande? Mersi.  
 
MR SPEAKER 
Mersi Onorab. Minis.  
 
MINISTER PEGGY VIDOT 
Mersi Onorab pou kestyon. Wi 
parey mon dir nou pe travay 
pou nou fer en konpanny pou 
edik plis dimoun lo lafason ki 
non pe anmas disan, e lekel ki 
pe kapab donn disan pou met 
tou sa bann kriter devan. 
  Parey ou dir i annan en 
gran kous popilasyon ki kekfwa 
pa pe kapab menm si zot anvi - 
pou diferan rezon zot pa pe 
kapab donn disan. 
  Alors toudswit i kekfwa 
tir zot dan sa group ki nou ti 
pou kapab pran koman donors.  
  Me nou fer sir ki nou pe 
kontakte diferan group. Parey 
mon’n dir nou pe menm 
konsider en diskisyon, en 
partenarya avek Red Cross ki 
kekfwa i ava annan plis letan 
pou mobiliz dimoun pou create 

awareness lo la pou ed nou 
avek sa travay.  
  Lo si nou annan 
kapasite? Nou annan kapasite 
pou nou store disan ki nou 
bezwen lo en baz regilye e 
menm pou fer fas avek en 
serten emergency.  
  E nou annan an plas en 
sistenm kot nou war dan 
emergency ki nou bezwen plis ki 
nou kapab rode.  
 Nou pa pou tir disan si 
nou ti santi poudir sa disan pou 
gate, akoz nou napa en fason 
pou nou stoke.  Ti ava prefere 
kit li e call sa dimoun kan i 
neseser.  
 Parey mon fek dir nou pa 
servi zis sa disan koman i ete. 
En disan kan nou servi, nou 
kapab tire pou nou fer lezot 
prodwir disan ki nou bezwen.  
 Par egzanp platelets ki 
nou bezwen pou en dimoun e sa 
nou bezwen pou nou ganny en 
sak - kekfwa nou bezwen plis ki 
enn ou 2 sak disan pou fer li.  
 Frozen plasma ankor nou 
bezwen plis ki en sak kekfwa 
pou nou fer diferan.  
 So nou annan, nou fer 
lezot prodwir ki nou bezwen 
pou diferan maladi osi diferan 
emergency.  E sa disan i ganny 
servi pou sa.  
  Me nou pa dan en 
sityasyon kot nou pou tir disan 

pou nou les gate akoz nou napa 
stokaz. Mersi. 
 
MR SPEAKER 
Mersi Minis. Nou a pran 
dezyenm kestyon Onorab 
Romain.  
 
HON GEORGES ROMAIN 
Mersi Mr Speaker. Minis 
atraver ou Mr Speaker,  mon 
dernyen kestyon.  

Etandonnen ki i arive 
parfwa ki pasyan ki’n voyaz 
aletranze pour tretman in fer sa 
depans medikal lo zot menm, 
ler sa kondisyon pa ti pe kapab 
ganny trete lokalman, eski 
Minis i kapab donn detay 
Lasanble lo kriter ki son 
Minister i servi pou ranbours 
pasyan ki’n fer sa depans? 
 Mersi Mr Speaker.  
 
MR SPEAKER 
Mersi. Minis repons.  
 
MINISTER PEGGY VIDOT 
Mersi   Mr Speaker. Mersi 
Onorab.  Onorab an 2018 Lalwa 
Overseas Treatment Act ti pase 
e i ti stipil koman overseas 
treatment i merit ganny fer dan 
pei.  
 Dan sa Lalwa i dir lekel 
dimoun ki kapab ganny refund. 
Bann sirkonstans mon ava sit 
sa bout Lalwa.  

 Bann sirkonstans kot 
sitwayen i ganny ranbourse pou 
depans servis lasante ki zot in 
fer aletranze i ganny defini dan 
sa Act comme swivan: - 
 ‘Kot en dimoun ti tonm 
malad aletranze e ki bezwen 
swen irzan.  
  Kot en dimoun ki’n al 
aletranze pou en dezyenm 
lopinyon i ganny dyagnostike 
avek en maladi ki pa’n ganny 
dekouver isi.  E ki i bezwen 
swen irzan.  
 Kot en dimoun ki’n al fer 
en check-up i ganny 
dyagnostike ek en kondisyon ki 
bezwen ankor zwen irzan.  
 E kan Board i aprouve en 
laplikasyon pou ranbours bann 
fre medikal ki sa dimoun in fer.’  
 Sa i dan Lalwa bann 
sirkonstans kot en refund i 
kapab ganny fer.  E si sa 
dimoun son demann i tonm dan 
sa bann sirkonstans then Lalwa 
i permet Overseas Treatment 
Board pou donn en refund.  
 E tou dimoun ki vwar dan 
Lalwa i dir, tou dimoun ki vwar 
son demann avek Treatment 
Board, Overseas Treatment 
Board i pa satisfe avek repons, i 
annan rekour avek en Appeals 
Board. E sa Appeals Board i ava 
pran son ka - ka par ka pou 
vwar si Lalwa in ganny aplike 
dan son antite.  

 Alor sa se bann 
sirkonstans kot en refund i 
kapab ganny fer. Si sa komite i 
war poudir i bezwen, alor i ava 
fer li.  E personn lezot dimoun 
pa kapab fer, donn en refund.  
 Akoz sa komite i 
endepandan, i according to the 
Lalwa ki an plas pou overseas 
treatment.  Mersi.  
 
MR SPEAKER 
Mersi.  Onorab Romain ou 
annan siplemanter lo la.  
 
HON GEORGES ROMAIN 
Mersi Mr Speaker. Minis mersi 
pou larepons ase detaye, byen 
detaye. Mon annan 2 kestyon 
siplemanter.  
  Mon premye Minis, eski 
Minis i kapab klarifye ki kantite 
letan ki sa Board Overseas 
Treatment i pran pou process en 
demann, pou en pasyan kapab 
al trete aletranze? 
 Akoz sa mon santi Minis 
kekfwa sa ki ennler en dimoun 
pe espere, i santi li annan sa 
lenkyetid alors li menm li 
prezan i pran lo li menm ek son 
fanmir i al deor pou al rod sa 
tretman. Apre kekfwa la prezan 
i vini i pe rod en refund. Sa mon 
premye kestyon.  
  Mon dezyenm kestyon 
Minis, si i arive ki sa pasyan i 
pou ganny son refund - Parey 
ou’n dir i annan ki pou gannyen 

refund baze lo sa bann kriter ki 
ou’n met devan.  
  Ki kantite letan i pran 
pou sa Board fer sa desizyon 
pou kontakte sa pasyan pou dir 
ki i pou ganny son refund ?  
Mersi bokou Mr Speaker.  
 
MR SPEAKER 
Mersi. Minis ou repons.  
 
MINISTER PEGGY VIDOT 
Bon sa Overseas Treatment 
Board i rankontre tou le 
semenn.  E alors si en dokter i 
vwar poudir en pasyan i bezwen 
ganny met lo Board, i annan sa 
loportinite pou fer li tou le 
semenn. Si i ariv en ka kot en 
pasyan i irzan, mon krwar sa 
Board i meet le merkredi.  
 Si dizon Zedi en dokter i 
war en ka i irzan e ki sa pasyan 
i merit ganny anvoye,  zot pou 
zwenn or zot pou diskite par 
lezot mwayen, pou fer sa 
desizyon si sa pasyan i bezwen 
ganny ale. Alor sa pasyan pa 
pou esper Merkredi prosen pou 
ganny deside lo la.  
 So i annan fasilite tou le 
semenn zot zwenn. I annan 
fasilite si sa ka irzan i bezwen 
desizyon toudswit sa i kapab 
ganny fer.  
 Konbyen letan i pran avan 
desizyon avan i ale, i depan lo 
son ka.  I depan lo  si i irzan i 

depan lo kot nou pe anvoy li si 
zot pare pou pran li.  
 Akoz nou, nou kapab pare 
pou nou anvoye me lo lot kote 
pou diferan rezon Lopital ki nou 
pe dil avek i pe kapab dir nou 
anvoy en tel zour swa en tel ler.  
 E la resaman nou’n osi 
war poudir ti annan problenm 
avyon. Ki mannyer nou fer sa 
pasyan ariv landrwa kot nou pe 
anvoy li. 
 Konbyen letan i pran depi 
ler desizyon in ganny pran pou 
en refund ziske ler sa refund i 
ganny donnen. Mon napa en 
letan fixed pou mwan dir ou.  
 Me selman sa ki mon ti 
ava swete vwar se ki sa i ganny 
fer o pli vit posib. Me i pou 
depan en pe lo ki vites ki sa i 
ganny travay avek. Ki vites ki 
ler i ariv kot Finans ki sa i 
ganny fer.  
 Me nou kapab regarde, fer 
sir ki sa prosesis i pas o pli vit 
ki posib.  Mersi.  
 
MR SPEAKER 
Mersi Minis. Mon pou termin sa 
sesyon kestyon la. Nou pou 
repran apre midi 2er.  E nou 
ava pran en item ki lo Order 
Paper Second Reading en Lalwa 
Statute Law Revision 
(Miscellaneous Amendments) 
Bill.  
  Mersi. Nou a pran poz 
nou ava zwenn 2er. Mersi Minis 

e bonn zournen avek ou 
delegasyon.  
 

(BREAK) 
 
 
MR SPEAKER 
Bonn apre midi tou Manm, bon 
nou re pran travay. E nou pe re 
pran avek.  Madanm Deputy,  
nou annan quorum? 

Nou pe re pran avek 
Statute Law Revision 
(Miscellaneous Amendments) 
Bill, 2022.  Sa i en Bill  ki nou 
pa’n gannyen 7 zour, me 
selman mon mazinen i pa pou 
tro en konvenyans Manm akoz 
nou’n ganny Notice depi 
semenn pase e nou’n notifye 
tou le de kote latab.  I zis ki nou 
pa’n ganny en sesyon Lasanble 
pou nou fer First  Reading avan.  
Alors nou pe First ek  Second 
Reading tou lede ozordi e  pou  
nou posede avek sa nou bezwen 
en Mosyon pou waive 7 days 
notice.  Lo kote LDS. 
 
HON GERVAIS HENRIE 
Mon sipoze mon kapab move sa 
Mosyon Mr Speaker.  Me 
selman lefe ki mon’n fek antann 
la, anba ki Order ki mon pou- 
 
MR SPEAKER 
Yes, Onorab Pillay.   
 
HON SEBASTIEN PILLAY 

Nou napa Quorum. 
 
MR SPEAKER 
Madanm Deputy, in verifye ki 
nou annan. 
 Onorab Arissol ti la e in 
sorti e la in tournen.  So, mersi 
Onorab Pillay. 
 Nou pe prosede avek 
Mosyon pou waive Second 
Reading.  So, mon sipoze se 
Chief Whip ki pou pran sa en 
main. 
 
HON SANDY ARISSOL 
Mr Speaker, savedir nou pe 
pran Mosyon pou Second 
Reading? 
 
MR SPEAKER 
Nou pou bezwen  pran Mosyon 
pou waive 7 days notice pou fer 
Second Reading.   
 
HON SANDY ARISSOL 
Ok, an vi ki Onorab Georges pa 
la, anba ki Order i ete sa. 
 
MR SPEAKER 
Yes. 
 
HON SANDY ARISSOL 
Ok Mr Speaker, anba 97(1),  si 
mon byen.  Suspension of Order 
69(1).  Ok. 
 Mr Speaker anba Order 
97(1) mon  oule move pou nou 
sispann Order 69(1) pou permet  
ki Bill, Statute Law Revision 

(Miscellaneous Amendments) 
Bill, 2022 (No. 5 of 2022) i ganny 
lir  en premye fwa e en dezyenm 
fwa malgre ki sa peryod 7  zour 
pa ankor ganny ekspire, Mr 
Speaker.  Mersi.  
 
MR SPEAKER 
Mersi.  Normalman nou vote.  
Nou a ganny segonnman lo sa 
Mosyon.  Wi? 
  

(Off-Mic) 
 
MR SPEAKER 
Yes, mon krwar sa ki in dir, 
non.  Re prezant ou Mosyon 
Onorab Arissol, mon krwar i ti 
annord, me reprezant li. 
 
HON SANDY ARISSOL 
Savedir anba Order 97(1), 
Motion for Suspension of Order 
69(1).  Ok Mr Speaker, anba 
Order 97(1) mon oule move pou 
sispann  Order 69(1) pou 
permet ki Bill Statute Law 
Revision (Miscellaneous 
Amendments) Bill, 2022 i  ganny 
lir en Dezyenm Fwa malgre ki 
sa peryod 7 zour pa ankor 
ekspire.  Mersi bokou Mr 
Speaker. 
 
MR SPEAKER 
Mersi bokou, mon a ganny 
segonnman  pou sa Mosyon 
silvouple.  Onorab Henrie. 

HON GERVAIS HENRIE 
Motion pou sispansyon i ganny 
segonde, Mr Speaker.   
 
MR SPEAKER 
Mersi.  Mon a ganny en vot lo sa 
Mosyon?  Manm ki an faver lev 
lanmen silvouple?  Manm ki 
kont silvouple?  Madanm 
Deputy Clerk, thank you. 
 Lo Mosyon to waive 7 days 
notice for the Second Reading of 
the Statute Law Revision 
(Miscellaneous Amendments) 
Bill, 2022, 10 Manm in vot 

pour, 0 kont e 8 in abstain.  
 Alors sa Mosyon in pase 
par  Lasanble.  Avek sa 
Madanm Raporter, mon a 
demann ou apel Vis-Prezidan 
Ahmed Afif ek son delegasyon. 
 Bonn apre midi e byen 
venir Vis-Prezidan Ahmed Afif e 
Mr Frank Ally, Attorney 
General, pou nou  konsider 
Statute Law (Amendments) Bill, 
2022.  Vis-Prezidan mon a 
demann ou pou fer 
prezantasyon Bill silvouple. 
 
THE VICE-PRESIDENT 
AHMED AFIF 
Mersi bokou Mr Speaker.  Bonn 
apre midi Mr Speaker, Leader 
Lopozisyon, tou bann Manm 
Lasanble Nasyonal e tou  
dimoun a lekout. 
 Mr Speaker, Statute Law 
Revision (Miscellaneous 

Amendments) Bill, 2022 i 
premye Prozedlwa pou lannen 
2022 ki ganny fer anba proze 
Gouvernman pou reviz serten 
bann Lalwa ki anfors isi Sesel.  
 Enn bann rezon par 
deryer sa Prozedlwa, i pou retir 
sa bann Lalwa comme swivan.  
4 i annan.  Premyerman. 
 
MR SPEAKER 
Un instant, un instant Vis-  
Prezidan.  Mon krwar mon’n 
mank  en step dan prosedir e  sa 
se pran Mosyon pou Second 
Reading. 

Chief Whip ou pare avek 
en Mosyon. 
 
HON SANDY ARISSOL 
Mersi Mr Speaker.  Bonn apre 
midi VP avek Attorney Zeneral. 
Bonn apre midi tou dimoun ki a 
lekout. 
 Mr Speaker, anba Order 
69(2) mon move ki Bill Statute 
Law Revision (Miscellaneous 
Amendments) Bill, 2022 i ganny 
lir en Dezyenm Fwa.  Mersi Mr 
Speaker. 
 
MR SPEAKER 
Mersi.  E nou a ganny 
segonnman?  Onorab Henrie. 
 
HON GERVAIS HENRIE 
Motion seconded, Mr Speaker. 
 
MR SPEAKER 

Thank you, prezan nou kapab 
prosede avek lentrodiksyon Vis- 
Prezidan.  Please re pran. 
 
THE VICEPRESIDENT 
AHMED AFIF 
Mersi Bokou Mr Speaker.  Mr 
Speaker, si ou permet mwan 
mon a zis kontiny kot mon ti’n 
fek arive. 
 Sa Prozedlwa i premye 
Lalwa pou lannen 2022 ki’n 
ganny fer anba proze 
Gouvernman  pou reviz serten  
Lalwa ki anfors Sesel. Enn 
bann rezon par deryer sa 
Prozedlwa i pou retir sa bann 
Lalwa swivan, e i annan 4 ; 
 Disposal of Unclaimed 
Deposits Act, Sapit 65.   

Dezyenmman  
Entertainment Tax Act, Sapit 
70.   

Trwazyenmman, 
Seychelles Business Number 
Act, Sapit 311 e katriyenmman  

Customs Tariff Act, Sapit 
56. 
 Mr Speaker, silvouple 
permet mwan pou eksplik 
Lasanble rezon akoz nou pe 
propoze ki sa bann Lalwa  ki’n 
ganny nonmen i ganny retire. 
 Alors Lalwa lo Disposal of 
Unclaimed Deposits Act,  1960,  
I donn pouvwar legal Sekreter 
Prensipal pou finans pou 
transfer nenport kantite sonm 
larzan  ki dan kont Seychelles 

Commercial Bank ki avan ti apel 
Seychelles Savings Bank dan 
kont Reveni Zeneral. 
 Sa i spesifikman dan bann 
lenstans kot Labank pa konnen 
oli en kliyan  ki annan kont ek 
zot, apre ki tou lesey rezonnab 
in ganny fer pou zot rod li.  
Anba Lalwa Unclaimed Deposits 
Act, 1960 sa  transfer larzan ti 
kapab ganny fer apre ki labank 
in pibliye en notis dan Gazet 
Ofisyel dan en dele letan en 
mwan avan ki sa transfer  ti  
pou ganny fer.   

Sa Lalwa i nepli neseser 
aprezan akoz Seksyon 59 Lalwa 
lo Lenstitisyon Fniansyer, 
Financial Institution Acts, Sapit 

79 i fer provizyon pou en 
prosedir pli konpreansiv e  en 
lapros pli rezonnab  pou deal ek  
bann lenstans kot bann 
dimoun ki  annan propriyete 
abandonnen, enkli kont labank 
Sesel, pa kapab ganny trouve 
ou lokalize. 
 Sa prosedir anba Financial 
Institutions Act i aplik pou tou 
Labank e non pa zis pou 
Seychelles Commercial Bank.   
 Dezyenmman, Lalwa lo 
Entertainment Tax Act.  I en 
Lalwa ki date depi 1965  e li  i 
enpoz tax lo nenport ki 
legzibisyon performans e 
lanmizman, kot en endividi 
ganny admet oubyen i ganny 
akse avek apre ki zot in pey en 

larzan.  Komisyon reveni Sesel  
SRC  pa enplimante sa Lalwa, 
akoz Lalwa Tax i deza kouver sa 
kalite aktivite anba Value 
Added Tax Act. 
 Trwazyenmman, Lalwa ki 
konsern  Seychelles Business 
Number Act, sa i Lalwa ki donn 
biznes en limero  e i pe ganny 
aboli akoz bann limero pou 
biznes ki ganny donnen anba sa 
Lalwa, i nepli itil e neseser vi ki 
bann biznes Sesel i annan en 
limero  idantifikasyon pou tax 
oubyen TIN.   
 Katriyenmman, Lalwa lo 
Customs Tariff Act. I nepli itil vi 
ki tou provizyon anba sa Lalwa 
i aprezan ganny adrese  par 
bann regilasyon ki trouve anba  
Customs Management Act. 
 Mr Speaker, mon osi anvi 
azoute ki Gouvernman pe 
planifye fer amannman avek  
Revenue Administration Act e 
Customs Management Act  
respektivman.   

Gouvernman  pe osi 
planifye pou met azour referans 
ki ganny fer avek bann post 
titles e pou osi retir en pe bann  
cross references. 
 Customs Management Act, 
i osi permet ki Komisyon Reveni 
Sesel, i kapab enpoz en penalti 
administrative pou bann 
cheque ki bann tax payer i pey 
zot det avek  SRC  e ki ganny 
retournen pou rezon  ki zot san 

provizyon, osi koman  bann 
bounce cheques. 
 Vwar la Mr Speaker, mon 
alors demann tou  bann Manm 
pou siport sa Prozedlwa.  Mersi 
bokou. 
 
MR SPEAKER 
Mersi Vis-Prezidan.  Lo kote 
Manm, nou pare  pou 
entervansyon lo deba.  Manm ki 
ti a kontan pran laparol 
silvouple?  Bon Onorab Pillay, 
wi. 
 
HON SEBASTIEN PILLAY 
Mersi Mr Speaker.  Mr Speaker, 
sa Lalwa i pe prezant son merit 
dan lesans ki i pe koz lo 
remaniman e reazisteman 
serten provizyon legal, pou 
match li  avek bann provizyon 
legal ki egziste ozordi dan lezot 
Lalwa.  
 Me selman ki mon ti’n osi 
ekspekte pou vwar baze lo bann 
diskisyon ki’n annan  ant bann 
diferan antite biznes dan  Sesel, 
ki premye Lalwa ki nou vwar 
devan Lasanble se en Lalwa osi 
ki al ver ed kominote  biznes, 
apre ki zot in pas dan 2 lannen 
ase serye pou zot kapab si oule 
fer  fas  ek bann difikilte ki zot 
pe rankontre. 
 Resaman Mr Speaker, 
mon ti koz avek en otelye e ki ti 
dir mwan zis apre COVID, pa 
apre COVID me apre ki nou ti’n 

komans vwar lemonn antye 
komans bouze, i ti’n vwar en 
logmantasyon dan son bann 
booking e bann depans  ki ti’n 
fer pou fer reparasyon lo son 
letablisman sibstansyel, tre 
sibstansyel i ti pe komans vwar 
loportinite. 
 Me apre ki’n arive avek 
lager sa stasyon ki’n arive an 
Ikrenn ek Larisi, in fer ki in 
annan en kantite cancelation.  E 
sa bann ki’n cancellation in 
evitableman  lead  li pou perdi 
en serten baz reveni.  

E sa i tipik, sa legzanp ki 
mon’n donnen i tipik si oule, en 
kantite bann akter dan sa 
sekter, me ki still nou sistenm 

koleksyon reveni, i fer ki sa 
bann antite  pou still bezwen 
onor bann lobligasyon ki zot 
annan anba bann Lalwa.  E pou 
mwan mon santi poudir i ti’n 
merit annan en travay ki 
Gouvernman ti’n devret fer, 
sirtou la ki nou’n fini pas 
premye kar lannen, pou 
anmenn serten mezir  an 
relasyon ek serten lamannman 
dan bann Lalwa ki kapab ganny 
fer - pou si oule montre oubyen 
provide en lanvironnman ki 
bann biznes i kapab kontinyen 
fer zot bann aktivite.  

 Me sirtou bann ki pli pti e 
pli mwayen, bann mwayen 
antrepriz, zot kapab kontinyen 
egziste dan en klima tre difisil.  

E i mon lopinyon e mon 
lenterpretasyon keksoz ki 
Gouvernman pa pe fer ase dan 
sa domenn.  E ki si nou 
kontinyen avek  sa sityasyon, si 
nou kontinyen napa sa deba  lo 
bann revizyon ki bezwen ganny 
fer, nou pou vwar  nou dan en 
konteks kot bokou sa bann 
biznes pou bezwen fermen, si 
non zot servis pou bezwen 
monte e apre tou sa 
konsonmater, se piblik li menm 
ki pou al  pey pli ser pou bann 
servis ki nou bezwen.  

Mon servi en lot legzanp 
pou ilistre sa  Mr Speaker, kot 
resaman nou’n vwar par egzanp 
an relasyon avek lendistri, pa 
lendistri me Sekter  Transpor.  
Bann  dimoun ki fer bann 
reparasyon lo bann transpor.  
Kot bann parts pou bann 
reparasyon transpor  in monte, 
bann tax lo la in mont tre o, e ki 
fer esansyelman sa servis ki 
dimoun pou bezwen demen si 
ou annan par  egzanp en loto 
ki’n tape e ou bezwen  sey 
regard gardbou oubyen ek 
keksoz, en quarter panel, par 
egzanp ki mannyer zot apel li. 
En bout devan  ek ou transpor.  

Ki  konmela zis zot  pran 
en lot bout zot re mete.  I pou 
kout ou pli ser akoz  pou 
anmenn sa bann parts pe kout 
pli ser ozordi e sa pou fer sa 
servis vin pli ser. 

 E mon koz lo la par bann 
mekanisyen ki mon konnen 
poudir deza zot in struggle e  ki 
sa i pou vin en keksoz ki pou vin 
en problenm pou zot. 

Mon konpran   Vis- 
Prezidan i pou santi ki be, mon 
pe anmenn sa deba en pe an 
deor sa Lalwa,  me mon pe koz 
lo son merit.  Son merit i sipoze 
al ver adres serten  keksoz, 
defayans ki’n ganny vwar.  Me 
mon lopinyon e mon santi ki I 
pa’n al ase lwen pou li konsider  
bann lezot eleman ki ti kapab 
ganny konsidere dan bann 
Lalwa aktyel ki  la.   

 E mon santi an relasyon 
ek sa bann revizyon Lalwa ki 
nou pe pran, nou pa pe 
konsider bann eleman enportan 
ki pe afekte klima biznes ozordi. 

Mon osi note lo sa Lalwa 
serten lamannman dan bann 
fines ki ganny asosye avek 
serten eleman.  Par egzanp an 
relasyon avek dishonoured 
cheques. E  lo  sa kote mon pou 
bezwen admet ki serten 
provizyon sa Lalwa i fer tre sans 
e  i vreman enportan sirtou pou 
SRC  lo sa  size dishonoured 
cheques akoz i enn bann 
eleman ki nou dan FPAC  nou’n 
rankontre ler nou’n fer  nou 
travay an relasyon avek SRC.   

Mon osi note  ki SRC i 
capture, par egzanp 
entertainment tax anba VAT.  E 

la mon ti ava swete ki nou osi 
regard dan  sa konponan ki 
konsern  bann local 
entertainers, performers dan 
bann aktivite ki zot fer.  
Whether or not sistenm 
taksasyon ozordi ki nou pe fer 
fas avek, ki nou ladan,  i pa 
restriktir pou anpes zot  kapab 
re pran e re ganny zot lavi dan 
en moman tre difisil. 

So, Mr Speaker, pou 
mwan i reste en lendiferans si 
oule, mon kapab servi sa term 
an relasyon avek sa enn Lalwa 
ki la akoz byensir mon 
lekspektasyon i bokou plis ki sa 
ki  sa Lalwa pe anmennen 
devan nou.   

E mon konpran  ki sa 
Lalwa pa’n ganny ekrir pou 
meet  mon lekspektasyon  me in 
ganny ekrir pou meet legzizans 
ki Statute Law Revision i 
anmennen.  Me i pa anpes 
mwan koman en Manm 
Lasanble pou fer  pase mon 
pwen e mon bann konsern ki 
mon annan vizavi e lo lapar 
kominote biznes, pou asire ki 
zot annan en lavwa. 

I pa ase zis pou nou koz lo 
bann dimoun ki lo welfare, 
bann dimoun ki bezwen led, ki 
vilnerab  me osi enportan  koz 
lo bann dimoun ki moter nou 
lekonomi.  Bann dimoun ki 
bezwen kree larises dan nou pei  

e ki bann dimoun ki vilnerab i 
travay pou zot osi as well. 

So, i enportan ki mon ti fer 
sa pwen.  So, avek sa bref  
entervansyon Mr Speaker, mon  
remersi ou e mon remersi 
Lasanble pou ki nou kontinyen 
fer en travay konpreansiv osi,  
lo sa bann Lalwa zisteman pou 
asire ki klima ki ganny kree i 
dan benefis tou bann akter ki 
bezwen perform, ki bezwen fer 
en aktivite biznes dan nou 
lekonomi.  Mersi Mr Speaker. 
 
MR SPEAKER 
Mersi Onorab Pillay.  Mon napa 
lot Manm ki anvi entervenir.  
Alors  mon ava envit Vis 
Prezidan pou fer son summing- 
up. 
 
THE VICE-PRESIDENT 
AHMED AFIF 
Mersi bokou Mr Speaker.  Mr 
Speaker, mon napa bokou pou 
dir sof  ki en pti komanter lo 
entervansyon Leader 
Lopozisyon.  Onnetman  parey 
li menm in fer remarke, son 
lentervansyon pa relye 
direkteman ou endirekteman  
avek sa Lalwa ki la. 
 Mon konpran sa 
statement, sa deklarasyon li in 
fer.  Ki i enportan pou nou 
regard klima biznes.  Me  sa i pa 
lentansyon sa Bill ki la.  Mon pa 
pe dir ki klima biznes pa 

enportan, me petet i ti ava ed 
nou osi e avek ou permisyon si 
ou kapab koz lo en lot topik ki 
pa dan Bill devan ou, pou sizere 
ki lamannman spesifik ki i ti a 
kontan vwar, pa dan sa Bill, me 
dan en lot Bill ki ti pou ed  klima 
biznes.  Me i pa’n mansyonn sa. 
 Mon krwar sa bann 
lamannman  ki la devan nou i 
bann lamannman  ki senp, ki 
senpleman  met Lalwa ozordi 
azour avek larealite  ki mannyer 
keksoz pe marse e osi anliny 
avek lezot lamannman ki’n vin 
apre sa bann Lalwa.   
 Alors nou pe plito fer en 
louvraz netwayaz e met nou 
bann Lalwa azour.  Avek sa 
mon espere ki bann Manm i ava 
donn sipor sa Bill, pou nou 
anmenn sa bann lamannman.  
Mersi bokou Mr Speaker. 
 
MR SPEAKER 
Mersi Vis-Prezidan.  Bon avek 
sa nou’n pare pou pran vot lo 
Second reading sa Bill.  Manm 
ki an faver lev lanmen 
silvouple?  Mersi, Manm ki 
kont?  Thank you.  Lo vot lo 
general merit of the Statute Law 
Revision (Miscellaneous 
Amendments) Bill, 2022 15  
Manm in vot pour, 0 kont e 8 in 
abstain.   

Donk sa Bill in pase lo 
Second Reading.  Mon pe regard 
dan versyon ki Bills Committee 

in donn nou, nou annan detrwa 
pti amannman, alors nou a pas 
dan Staz Komite pou zot pas lo 
la. 
 Madanm Deputy Clerk, 
mon ava envit ou fer Second 
Reading of the Bill avan nou al 
dan lamannman. 
 
MADAM DEPUTY CLERK 
Mersi Mr Speaker.   An Bill for 
an Act to make amendments to 
certain enactments and to 
repeal the following enactments:  

The Disposal of Unclaimed 
Deposits Act, (Cap. 65);  

The Entertainment Tax Act, 
(Cap. 70);  

The Seychelles Business 
Number Act, (Cap. 311); and 

 The Customs Tariff Act, 
(Cap. 56).   
 
MR SPEAKER 
Mersi Madam Deputy.  Lo kote 
Bills Committee, i annan en 
Manm, Chairman ou pou gid 
nou dan amannman.   Mon 
krwar  i annan tre pe ki mon 
vwar. Me ale, ou annan laparol. 
 
HON  CLIFFORD ANDRE 
Mersi  Mr Chair.  Mr Chair, 
nou’n vwar ki entertainment ki 
dan Bill i devret annan en ‘s’ 
avek e sa nou ti’n tonm dakor.  
So, partou kot pou annan 
entertainment i pou vin 
‘entertainments.’  Part 3 i pou 

koumsa.  Kot i koz son repeal of 
entertainments.  Seksyon 3, 
Clause 3. 
 Nou pou desann nou pou 
al lo Clause 8.  Mr Chair, 
definisyon trades tax, 
propozisyon se ‘means any 
duty, tax or levy.’  Dan plas in 
the plural - it meant to be 
singular. 
 
MR SPEAKER 
Panel i pe swiv?  Yes, kontinyen 
Onorab Andre. 
 
HON CLIFFORD ANDRE 
Clause 9.  Kot i fer referans avek 
penalty for dishonored cheque.  
45(a)  dan dezyenm laliny, mon 
ava lir li antye.   

45A.(1)’’Subject to 
subsection (2), any person who 
presents a cheque that is not 
honored by the bank …’’  Nou’n 
demande pou insert sa, ‘‘not 
honored by the bank to the 
Commissioner General or the 
Government in payment of an 
amount due or owing under the 
revenue law shall be liable.’’ 
 So, nou’n delete ‘that is not 
honored by the bank.’  So, nou’n 
met li avan zis pou nou fer sa.  
But it means the same thing. 
 
MR SPEAKER 
So, ou’n sanz pozisyon sa fraz. 
 
HON CLIFFORD ANDRE 



Verbatim Report NAS Sitting Tuesday 10th May 2022 

76 
 

Yes. 
 
MR SPEAKER 
‘That is not honored by the 
bank’ to go after that. 
 Panel?  Lezot Manm, 
korek.  Onorab Andre. 

Yes AG. 
 
THE ATTORNEY GENERAL 
MR FRANK ALLY 
Mersi Mr Chairman.  Non, 
mwan mon ti a prefere petet i 
reste parey, akoz the way  it is 
drafted.  Akoz ou prezant en 

cheque, sa cheque i ganny 
prezante ek labank, se labank.  
I ganny prezante ek SRC, SRC  i 
prezant sa cheque  labank.  
Labank ki dishonor sa cheque.  
Akoz i dir ou poudir be i napa 
provizyon ouswa - E prezan, 
labank i retourn sa cheque kot 
SRC e  only  then prezan ki 
annan sa penalti ki ganny sarze 
lo la.   
 Me selman si Lasanble i 
santi otherwise, then I’m 
prepared to go with it. 
 
MR SPEAKER 
Manm i annan okenn?  Wi 
Onorab. 
 
HON SEBASTIEN PILLAY 
Wi Mr Speaker, mon ti annan.  
Mon pa konnen  si nou’n ariv lo 
Unclaimed Deposits Act, mon ti 

annan en konsern mon ti oule 
met devan. 
 
MR SPEAKER 
Ki seksyon sa?  
 
HON SEBASTIEN PILLAY 
Repeal of the Unclaimed 
Deposits Act. 
 Sa enn dezyenm, sorry 
nou’n fini avek?  Ok, mon ti 
annan zis en konsern mon pa’n 
ganny sans met devan. 
 
MR SPEAKER 
Ou le retourn an aryer?  Wi, be 
si ou kapab endik mwan ki 
seksyon,  because that how I 
orient myself. 
 
HON SEBASTIEN PILLAY 
Ok, i vin part 2 e i zis son  

Section 2 of Part 2 la.  Repeal of 
the Unclaimed Deposits Act. 
 
MR SPEAKER 
Thank you. 
 
HON SEBASTIEN PILLAY 
Mr Speaker, eski.  Mon ti a 
kontan demann Attorney  
Zeneral, eski pou annan en 
savings provision an relasyon 
par egzanp ek bann larzan ki’n 
fini ganny transfer to general 
revenue.  Pursuant to sa Lalwa 
li menm? 
 Prezan, akoz si en aplikan 
in ganny okenn transfer zot 

kapab recover sa larzan.  Akoz 
si nou get Seksyon 59, Financial 
Institution Act.  I dir nou ‘’any 
unclaimed funds or property 
held by a financial institution for 
the account or on behalf of any 
depositor, creditor or other 
person are presumed to be 
abandoned property if for 10 
years the depositor, creditor or 
other person has not evidenced 
an interest in the funds or 
property.’’ 
 Sanmenm sa ki Vis- 
Prezidan ti pe koz lo pli bokou, 
pli konpreansiv. 
 Eski nou bezwen annan 
en savings provision an 
relasyon avek the repeal of sa 

Lalwa ki la.  Mersi Mr Speaker. 
 
MR SPEAKER 
Thank you.  AG, wi ou kapab  
pran. 
 
THE ATTORNEY GENERAL 
MR FRANK ALLY 
Mersi Mr Chairman.  Mr 
Chairman, si en dimoun i 
annan en larzan anba sa Lalwa 
by virtue of, son drwa pa pou 
ganny efase ler ou pou lir li avek 
Interpretation and General 
Causes Act.  Akoz i annan en 
Lalwa. 
 Anfet - anfet  nou ti pe met 
en provizyon to that effect  ler  
nou ti pe repeal disposal of 
unclaimed benefits, unclaimed 

deposits.  Apre osi ler nou ti pe 
repeal lezot Lalwa.  Me 
evantyelman nou pa ti mete 
akoz ou pou state the obvious.  I 
pou repetitive  

Akoz then ou pou servi 
bann lareg enterpretasyon 
sirtou par Interpretation and 
General Causes Act the 
Provisions Act e la ou pou  
kapab fer ou claim si i annan.   
 Me selman apre en serten 
letan ou kapab perdi sa drwa. 
 
MR SPEAKER 
Yes, Onorab Pillay. 
 
HON SEBASTIEN PILLAY 
Mon ti a kontan ganny en 
presizyon.  Anba Lalwa aktyel 
disposal of unclaimed deposits i 
koz lo ‘unclaimed after 30years, 
it becomes Government 
property’, mon korek la.  But  
the Financial Institution Act, li i 
donn sa dimoun 10an pou vin 
devan.  So, i mwens letan ki 
egziste anba Lalwa Unclaimed 
Deposits Act konmela.  E mwan 
mon vwar sa en issue. 
 Akoz si mon larzan in 
ganny pran, meton i pa mon 
larzan, me i larzan ki mon pa ti 
konnen i sipoze vin pou mwan,  
In ganny pran,  Rezonnableman 
sa larzan ti ganny pran lo en 
baz ki pou  ganny garde 30an 
anba sa Lalwa ki la. 

 Me ler  ou repeal sa Lalwa 
san en savings provision ki pou 
fer  ki bann larzan ki unclaimed 
anba sa Lalwa aktyel la i al pou 
sa peryod 30an, savedir i 
kontinyen pou son peryod 
30an. 
 Okenn larzan ki ganny 
pran aktyelman la ler sa Lalwa 
in ganny repeal i ava al anba sa 
peryod 10an.  Se sa ki pou 
mwan i kree, pou mwan.  Mon 
santi poudir i kree, i pa en 
lenzistis me i kree en konsern 
pou mwan.   
 Akoz sa Lalwa pe sanz 
lakantite letan ki sa larzan ki’n 
ganny unclaimed pe reste dan 
sa sistenm.  Enn i 30an e lot i 
10an. 
 
MR SPEAKER 
Thank you.  Yes AG. 
 
THE ATTORNEY GENERAL 
MR FRANK ALLY 
Bon nou pa okouran.  Sa Lalwa 
ki Onorab Leader Lopozisyon pe 
refer avek i en Lalwa ki ti fer  
provizyon selman pou larzan ki 
ti dan Savings Bank e pa larzan 
ki dan  bann lezot Lenstitisyon 
Finansyer.   

So, larzan  ki dan bann 
lezot Lenstitisyon Finansyer 
zot, zot  ganny anba sa Lalwa ki 
Onorab Leader Lopozisyon in 
refer.  Savedir sa Financial 
Institutions Act. 

 Bon  si en dimoun i annan 
en drwa, let’s say son larzan in 
ganny -  i dan Seychelles   
Savings Bank.  Then i pou fer 
Seksyon 31,  Interpretation and 
General Provisions Act ki pou 
pran lefe.   

E sa i dir ‘’the repeal of an 
Act does not affect the previous 
operation of the Act or anything 
duly done or suffered under it; 
affect any right, privilege, 
obligation or liability acquired, 
accrued or incurred under the 
Act.’’  

So, nou pa bezwen state 
everything dan en Lalwa.   Se sa 
ki i annan en Interpretation and 
General Provisions Act ki li i sa 
Lalwa ki enterpret bann 
sityasyon kot en Lalwa i ganny 
repeal. 
 So, si en dimoun li i kapab 
montre poudir mwan mon 
larzan  mon pa’n claimed, i avek 
Seychelles Savings Bank e 
aksyon ti ganny pran anba sa 
enn Lalwa, then i ava fer sa 
necessary application baze lo sa 
Lalwa menm si sa Lalwa in 
repeal. 
 Me i tou depan.  Si ou 
larzan  prezan li in ganny met 
anba sa nouvo Lalwa, sa en lot 
zafer.  So, la i annan 10an.  Me 
sa enn Lalwa i en Lalwa ki pa’n 
preski ganny servi e se sa rezon.  
Se ki akoz i annan Lalwa prezan 
ki reglemant tou bann 

Lenstitisyon Finansyer, then 
nou’n fer propozisyon petet pou 
nou abroz e tir sa enn Lalwa ki  
ti fer provizyon zis pou 
Seychelles Savings Bank. 
 
MR SPEAKER 
Thank you.  Onorab Pillay ou 
anvi fer ankor en pwen. 
 
HON SEBASTIEN PILLAY 
Mersi Mr Speaker.  Mon 
konpran sa ki Attorney Zeneral 
pe dir nou.  Me selman mon ti a 
kontan demann Attorney 
Zeneral pou eksplik nou alors 
akoz (CIGPA), Interpretation and 
Generals Provision Act, i fer en 
provizyon pou cause and effect 
anba en Lalwa;- ki si in ganny 
repeal, sa ki’n ganny fer i pa 
neseserman ale  ler Lalwa in 
ganny repeal pou dimoun 
konpran sa ki  Attorney Zeneral 
pe dir.   
 Akoz alors ki dan tou 
Lalwa ki nou’n gannyen, dan 
lamazorite ka, nou’n ganny nou 
sa  ki nou apel en transitional 
and savings provision.  
 Eski sa ti out of en 
abandons of caution.  Ou 
konpran? Mwan mon se sa ki 
mon vwar li en pti pe.  Petet  
mon pa konnen konbyen  
larzan i annan ki’n ganny , ki an 
relasyon avek Seychelles 
Commercial Bank ki ganny 
konsidere koman wanted 

property.  What are the value of 
sa unwanted property. 
 Me selman mon krwar 
poudir, reasir mwan ki 
natirelman si sa bann larzan i 
ganny konsidere anba Lalwa ki 
nou pe repeal,  zot pou reste 
pou sa peryod 30an. 
 Par egzanp si in ganny 
pran 10an pase i pou reste pou 
ankor 20an.  Me si i vin la a sa 
moman la, i pou al anba 
Financial Institution Act e la i 
pou annan sa peryod 10an pou 
ki en dimoun i bezwen ale fer 
son laplikasyon. 
 Me dan sa konteks mon 
oule met devan Attorney 
Zeneral en konsern, sa larzan ki  
sa  dan sa labank.  Par egzanp 
si ou pran patrimwann en 
dimoun en, i kapab en keksoz 
ki en dimoun i stand to inherit, 
e ou pe donn li 10an pou li al 
devan pou li claimed. 
 Me let’s say en dimoun i 
annan en zanfan ki apre plizyer  
lannen ki sa paternite i ganny 
etabli, e ki patrimwann sa 
paran i sipoze vin pou sa 
zanfan.  Ok?  Se pour sa rezon 
ki mon pe konpran sa 30an, 
akoz ou pe koz  lo en keksoz ki 
en patrimwann zeritye pou en 
dimoun. 
 Mon  konsern ki still ou 
kapab fer li, me selman avek en 
diferan ki i donn ou zis en 
peryod 10an pou fer li.  So, petet 

mwan ki pe mal enterpret 
keksoz oubyen petet mon pe 
eksprim  en  konsern ki pa 
neseserman en konsern.  Me 
selman pou mwan 30an e 10an 
i fer en diferans. 

 E mon santi,  mon  ti a 
kontan klarifye akoz ki nou pa’n 
met provizyon tradisyonnel dan 
Lalwa parey nou fer pou tou 
Lalwa.  Sa i mon konsern, Mr 
Speaker. 
 
MR SPEAKER 
AG, yes, klarifye. 
 
THE ATTORNEY GENERAL 
MR FRANK ALLY 
Mr Speaker, mon krwar poudir 
Onorab Leader Lopozisyon 
petet pa pe konpran serten   
keksoz ki enportan avek en 
Lalwa.  Pa tou Lalwa ki vin 
devan Lasanble, e sirtou bann 
Lalwa ki repeal en lot Lalwa ki 
nou annan en transitional 
provision. 
 Tre souvan, petet lannen 
pase Onorab Leader Lopozisyon 
in vwar  bokou Lalwa in annan 
en transitional provision oubyen 
bann savings,  se  ki nou ti pe 
repeal bokou bann lenstitisyon, 
bann public authorities. E  baze 
lo la nou  ti bezwen fer sir, pou 
pa kree en lenpas akoz sa 
Lotorite pe disparet, pou nou fer 
en pon.  Pou nou dir, par  
egzanp si Seychelles 

Agricultural Agency, si ou 
annan en case  kont li, se 
Gouvernman ki pou take over.  
Si i ti annan anplwayer se 
Gouvernman ki pou take over. 
 I annan en rezon akoz.  Se 
ki Lalwa Lanplwa i annan 
serten provizyon about 
kontinyasyon dan lanplwa.  Ler 
ou anplwayer i nepli egziste, 
setadir ou lyen kontraktyel i osi 
terminen.  Me nou, nou ti anvi 
par sa bann Lalwa oubyen 
Gouvernman  in anvi annan 
bann kontinyasyon. 

 So, sa i bann rezon 
spesifik kot in annan bann 
transitional  provision oubyen 
ban savings provision.  Me tou 
Lalwa napa sa.  E petet lo lot 
pwen mon krwar sa ki Onorab 
Leader Lopozisyon petet -  
Disposal of unclaimed benefits i  
en pti ti Lalwa.  I annan 4 ou 5.  
5 seksyon.   

E i koz lo Savings Bank, 
wi.  Me si en dimoun li, son 
larzan i dan Seychelles Savings 
Bank e i pa’n claim son larzan.  
Li petet li i kapab vini dir gete, 
be mwan mon larzan ti ganny 
anba sa Lalwa, mon annan sa 
bann letan pou mwan claim 
mon larzan. 
 Me si Seychelles Savings 
Bank pa’n fer naryen avek  son 
larzan anba sa enn Lalwa, me 
Seychelles Savings Bank in 
aplik Financial Institutions Act.  

Then i a montre li kote ki anba 
ki Lalwa sa larzan in ganny 
retenir e pe ganny garde. Ou 
war? 
 Akoz dan sa ka, dan sa ka 
disposal i bezwen annan en 
transfer of deposit to the general 
revenues.  So, si larzan pa 
ankor ganny transfer then  
savedir labank li i kapab servi 
dezyenm (FIA.)  Mersi. 
 
MR SPEAKER 
Thank you.  Permet mwan  lev 
en pwen pou klarifikasyon, zis 
pou mwan konnen ki mannyer 
pou prosede.  AG  eski ou pe dir 
nou ki sa Clause la ki’n mete la 
dan part 2, nimero 2 -  Disposal 
of  Unclaimed Deposited Act, 
repeal  -  son repeal pa afekte 
drwa bann ka ki Onorab Leader 
Lopozisyon pe leve.  Eski sa ki 
ou pe dir?  konfirmen please? 
 
THE ATTORNEY GENERAL 
MR FRANK ALLY 
Wi Mr Chairman.  Mersi.   
 
MR SPEAKER 
Ok, Onorab Pillay mon a permet 
ou kantmenm rod ankor serten 
klarifikasyon me apre sa mon 
santi nou pou kapab move on. 
 
HON SEBASTIEN PILLAY 
Wi, definitivman Mr Speaker.  
Mon krwar sa ki mon vwar tre 
enteresan dan nouvo letap ki 

nou pe pas ladan se ki Biro 
Prokirer Zeneral i annan bann 
fason vreman entelizan.  Kot  
zot entrodwi bann largiman pou 
eksplik bann aksyon ki zot pran 
vizavi bann Lalwa.  
 Se zot ki ekrir bann Lalwa 
Mr Speaker, until Lasanble i 
ganny sa pouvwar pou nou 
kapab komans ekrir Lalwa.  So, 
nou bezwen swiv  sa ki zot ekrir.  
Me i reste lefe ki nou pa ekrir 
Lalwa zis pou nou 
lenterpretasyon.  Nou ekrir 
Lalwa pou lenterpretasyon tou 
dimoun e ki demen nenport ki 
dimoun ki pe ekout  Lasanble.   

Akoz lontan mon pa 
konnen si ou rapel Mr Speaker, 
dan NATION enn ler ti annan en 
notis ki ti montre tou sa bann 
larzan ki’n sipoze reste dan 
bann kont.  Ok, sa ti en pe letan 
pase ti annan  sa bann keksoz. 
 So, la osi i pou i pou 
annan anba nouvo Lalwa.  Me 
sa ki mwan mon rekonforte 
avek se ki si  Interpretation and 
Provisions Act i fer provizyon 
pou sa, mon napa  problenm.  
Me konsyans sak dimoun i ava 
reste son konsyans pli tar ler 
listwar  i ava ziz nou lo bann 
sanzman Lalwa ki nou pe fer 
ozordi Sesel.  Mersi. 
 
MR SPEAKER 
Thank you.  Avek lasirans AG, 
mon krwar  nou kapab aksepte 



Verbatim Report NAS Sitting Tuesday 10th May 2022 

82 
 

ki sa Clause la i kapab reste.  E 
nou a retourn  kot Onorab 
Andre ti’n arive e sa sete part 6.  
Nimero 9 Onorab Andre?  Yes. 

Part 6.  Nimero 9 lo 
penalty  for dishonoured 
cheques ki AG  in dir i prefer sa 
wording ki la.  Nou kapab 
aksepte sa Onorab Andre? 
 
HON CLIFFORD ANDRE 
Mon pa vwar okenn problenm.  
Me selman mon at least, letan 
nou ti’n diskite dan Bills 
Committee, nou’n vwar ki par 
lefe nou pe koz a person who 
presents a cheque.  Prezan i dir 
that is not honoured by the 
bank, apre nou al lo son 
subsequence  sentences.   
 So, i pa vreman fer en gran 
diferan, me selman se sa 
rezondet  par deryer.  So, AG i 
ava ed nou avek sa. 
 
MR SPEAKER 
Well, vi sa ki la i dir i ase kler.  
Yes AG, sorry mon pa’n vwar si 
ou ti’n lev lanmen.   
 
THE ATTORNEY GENERAL 
MR FRANK ALLY 
Mersi Mr Speaker.  Mon 
totalman dakor avek ou akoz 
personn pa prezant en cheque 
ki deza ganny dishonoured.  Ou 
prezant en cheque.  Me apre ki 
sa cheque i pas atraver  son 

kour, la i ki i ganny dishonoured 
par labank. 
 Mwan mon al kot en 
magazen, mon donn li en 
cheque. Sa magazin i aksepte 
mon cheque.  I donn mwan mon 
konmisyon.  Savedir i annan en 
exchange.  E baze lo sa 
exchange i pran sa cheque, sa 
shopkeeper i pran sa cheque, i 
prezant li avek labank.  E la 
labank li i gete si sa cheque i 
annan provizyon oubyen non.   

Savedir i annan provizyon 
dan kont sa dimoun e la ler 
napa provizyon or sufficient 
provision, then labank i pou dir 
ou be mon pa kapab onor sa 
check.  Savedir mon pa pou 
donn ou larzan.  Mon krwar i 
fason ki mannyer nou’n ekrir i 
fer bokou.  I fer sa parkour en 
pti pe pli byen.  Mersi. 
 
MR SPEAKER 
Thank you, AG.  Onorab Andre 
nou kapab move on.  Sorry, 
Onorab Pillay ou annan 
kestyon. 
 
HON SEBASTIEN PILLAY 
Mersi Mr Speaker.  Mr Speaker, 
mon note ki Bills Committee zot 
bann provizyon sanzman i plito 
lo tipografi e phraseology Lalwa.  
Mwan mon ti annan en konsern 
vizavi Entertainment Tax Act ki 
en pe pli sibstansyel, i al dan 
sibstans Lalwa e mon pa 

konnen si mon kapab ganny ou 
permisyon pou fer li la, ki nou a 
kapab dispose of  it,  Mr 
Speaker? 
 
MR SPEAKER 
Be nou a bezwen ekout ou.  Ou 
endik nou ki seksyon ou pe 
adrese silvouple. 
 
HON SEBASTIEN PILLAY 
Ok, Mr Speaker, sa Lalwa ki 
nou pe fer i pe fer provizyon for 
the repeal of the Entertainment 
Tax Act, akoz baze lo sa ki nou’n 
ganny dir, sa i ganny pran anba 
VAT, anba Lalwa Revenue 
Administration. 
 Me sa Entertainment Tax 
Act i annan en provizyon ki fer 
an relasyon avek en performans 
ki annan pou fer avek en 
charity.  E i dir ou anba son 
Seksyon 9.   I dir ou en tax pa 
pou ganny sarze lo peyman pou 
admission lo entertainment in 
respect to en charity e sa 
dimoun ki pou fer sa aktivite i 
fer laplikasyon avek Minis.  E 
napa en tax ki pou ganny sarze. 
 Ler nou retir sa Lalwa nou 
bezwen al anba Lalwa SRC, i 
annan en nouvo prosedir ki 
bezwen ganny etabli. Eski 
Attorney Zeneral i kapab dir 
nou alors an relasyon avek en 
levennman ki annan pou fer 
avek charity, ki mannyer prezan 

prosedir pou marse lo 
koleksyon VAT? 
 As far as I know eski i 
annan egzanpsyon dan sa 
konteks lo koleksyon VAT  
ozordi anba Lalwa? Mon pa tro 
sir si i annan, me si i annan AG  
i ava edik nou. 
 E ki mannyer  prezan sa 
pou ganny fer?  Eski sa dimoun 
pou ekrir Komisyoner  Zeneral?  
I pa kler  dan leksplikasyon ki 
nou’n gannyen  avek Vis 
Prezidan.  I pa kler dan 
leksplikasyon ki nou’n gannyen 
avek Vis-Prezidan, i pa’n adres 
sa sityasyon.  Mersi Mr 
Speaker. 
 
MR SPEAKER 
Mersi.  wi, zis pou sitye nou.  
Ou pe koz lo Part 3, the repeal  
of the Entertainments Tax Act.  
Thank you.  Wi VP. 
 
THE VICE-PRESIDENT 
AHMED AFIF 
Mersi bokou Mr Chair.  Mr 
Chair, mon pe zis demann ou 
gidans akoz  lo staz merit, sa 
kestyon ti’n devret ganny 
demande lo staz merit.  Parske 
la nou pe al dan Committee 
Stage ki senpleman aprouv sa 
ki merit in aprouve e okenn 
koreksyon ladan.   

So, mon pa trouve ki 
mannyer nou kapab  kestyonn 
en repeal ki si oule sanz en 

laliny ladan ou dir, me selman 
mon pa vwar  ki mannyer  ki 
mannyer i pou sanz okenn 
keksoz at Committee Stage.  
Parski nou pa annan drwa 
diskit sa at this point under the 
Standing Orders.  Mersi. 
 

(Off-Mic) 
 
MR SPEAKER 
Yes Onorab Pillay, mon pou 
donn ou laparol.  Selman mon 
oule dir ki mwan mon problenm 
se ki sa ki ou pe propoze i en 
major change  to the Bill before 
us.  E sa i demande  ki en 
amannman ti’n merit ganny 
soumet avan.  Me selman 
annou kontinyen en pti pou son 
clarification, akoz mon pa vwar  
ki mannyer nou pou pran en 
major amendment ki pa’n ganny 
table si panel pa pe al dan sa 
direksyon. 
 Yes Onorab Pillay, ou ti a 
kontan kontinyen fer en 
remark.  Yes. 
 
HON SEBASTIEN PILLAY 
Mersi Mr  Speaker.  Mon krwar 
Vis-Prezidan i bezwen acquaint  
son lekor avek nou Standing 
Orders.  Mon annan toutafe 
dwa anba Committee Stage pou 
mwan raise okenn pwen an se 
ki konsern okenn Clause dan sa 
Lalwa, akoz sa i moman kot 
mon kapab ganny 

leksplikasyon avek bann zofisye 
ki la. 
 Si li i pa’n konsider  sa 
eleman dan lamannman ler zot 
in propoze i pa mon problenm.  
Mwan mon pe zis rod 
klarifikasyon avek li akoz sa li 
koman sponsor sa Bill ki’n vin 
devan Lasanble.  E mon pou 
remind  li ki ler mon ava al State 
House i ava dir mwan ki  pou 
fer, me ler  i vin dan Lasanble a 
okenn ka i pa pou dir mwan ki 
pou fer ! 
 So, mon kestyon pou li i 
senp.  Sa Lalwa in fer provizyon 
pou ki nou retir Entertainment 
Tax Act e anba sa Entertainment 
Tax Act i ti annan en sistenm 
ki’n ganny met an plas an 
relasyon avek si en artis pe fer 
en aktivite pou charity. 
 Ler i pou al anba Lalwa 
SRC, i pou pe sarz en 
admission, i pou pe kolekte  en 
larzan, i pou bezwen annan en 
prosedir lo ki mannyer aprezan 
sa aktivite  pou ganny fer. 
 Mon pe zis demann en 
kestyon lezitim pou mwan 
ganny en klarifikasyon.  So, 
mon krwar i pa en keksoz difisil 
pou mwan demann en 
leksplikasyon lo la.  Mon pa pe 
fer okenn polemic avek sa, nor 
fer okenn politik.  Mon pe zis 
rod klarifikasyon pou benefis 
dimoun ki pe ekout nou.  Mersi 
Mr Speaker. 

MR SPEAKER 
Mersi.  Lo mon kote mon pou 
bezwen zis reste lo pwen 
klarifikasyon akoz sa i en major 
amendment.  Nou pa pou kapab 
konsider li san ki prior notice in 
donnen.  Me selman lo kestyon 
klarifikasyon si AG  i kapab 
klarifye dout  Onorab Pillay.  
Yes, AG. 
 
THE ATTORNEY GENERAL 
MR FRANK ALLY 
Mersi Mr chairman.  Mr 
Chairman ler nou ti pe fer 
konsiltasyon avek SRC  lo sa 
whether to repeal or  not to 
repeal Entertainments Tax, nou 
ti ganny enformen poudir i pa 
en  Lalwa ki zot pe enforce.  So, 
si zot pa pe enforce i vedir ki 
Minis pa pe donn sa benefis or 
sa egzanpsyon.  Because sa 
egzanpsyon i pa otomatik pou  
charitable organization.  I 
subject to Minister i satisfy.   
 So, i annan gran posibilite 
ki petet mon kapab selman  
speculate ki petet personn pa pe 
fer sa laplikasyon e alors SRC  
in vwar ki i pa neseser pou 
kontinyen kit  sa Lalwa la zis 
pou  sa rezon.  Mersi. 
 
MR SPEAKER 
Mersi, nou aksepte.  Yes. 
 
HON SEBASTIEN PILLAY 

Annou pran Jean Marc Volcy, 
Joseph Sinon, David Andre i 
zwenn ICCS, zot fer en aktivite 
pou bann zanfan Orfelina 
President’s Village, ok SRC  pa 
pou vin demann zot pou pey 
tax.  Be  nou pran en artis parey 
mon pa konnen, en gran artis 
reggae i vin isi pou fer en show.    
Pour lemoman ou pe dir mwan 
ou AG ou pa kler ki mannyer 
either of the  2 pou ganny takse 
or either of the 2 pou ganny 
trete.  Se sa ki ou pe dir? 
 
MR SPEAKER 
Yes AG. 
 
THE ATTORNEY GENERAL 
MR FRANK ALLY 
Non, mon pa’n dir sa mwan 
Onorab Leader Lopozisyon.  Ki 
mon’n dir se  ki ler nou’n 
konsilte SRC , SRC  in dir  avek 
nou ki i pa pe -  I pa en Lalwa ki 
zot pe met an aplikasyon, sorry, 
zot pe enforce. 
 E lo kote ki mon pe dir se 
ki, akoz se ki Minis ki bezwen 
satisfied.  E  si personn pa fer 
sa laplikasyon avek Minis, then 
Minis pa pou kapab donn ou sa 
egzanpsyon.  Me selman i 
annan en lo issue en jeu.  Tre 
souvan  i arive ki bann 
lasosyasyon i fer bann 
entertainments. E vi ki bokou 
lasosyasyon zot pa subject to 
tax.  Zot pa pey serten tax.  

Therefore, most probably zot osi 
zot benefisye.   
 So, zot pa ni bezwen al 
anba entertainment tax pou zot 
peye akoz  by virtue of zot bann 
aktivite ki zot fer.  Mon mazinen 
poudir ler par egzanp en parti 
politik i fer en aktivite 
entertainment, SRC  pa call li 
pou dir ek li ouswa  at the end 
of year poudir ou’n fer sa, ou’n 
ganny  R1milyon ou bezwen pey 
tax.  Akoz, se ki i annan en 
Lalwa kot i pa pey tax. 

 So i annan si ou pou get 
dan Business Tax Act i annan 
bann exempted, bann aktivite.  
Bann lasosyasyon ki zot, zot 
ganny exempted.  
 So, most probably i kouver 

anba Business Tax Act.  Kot zot  
pa pou pey tax lo la.  Mersi. 
 
MR SPEAKER 
Mersi, avek zot permisyon nou 
kontinyen.  Mon krwar  nou’n 
ganny ase leksplikasyon lo la. 
Onorab Henrie kot e ou ete ou? 
 
HON GERVAIS HENRIE 
Lo sanmenm sa pwen.  Akoz sa 
i bout ki letan  mon’n lir sa 
Lalwa mon’n zis demann mon 
lekor en kestyon.  Letan nou 
koz entertainment tax, ou al get 
cinema Sesel, ou al get en show, 
ou al get en match sports.  
Tousala entertainment, e ou pey 
en tiket e dan mon konesans 

probableman zis lo tiket cinema 
kot Deepam ki ou pou vwar  
VAT lo la. 
 So, Mersener pe al fer en 
show la i sarz R250, so my 
question was e mon  ti pe 
demann sa kestyon dan 
Caucus.  Lekel Minis  ki pe vini, 
mon ti krwar Minis Finans pou 
nou kapab ganny en pli bon 
lekleraz lo la, akoz mon’n al 
website SRC, mon’n get zot  
rapor bann diferan tax ki 
kolekte e napa en landrwa ki  
reflekte Entertainment Tax, as  
in ki kantite larzan. 

 E si nou oule pran 
Lendistri Divertisman Sesel 
serye pou nou konnen ki 
kantite zot pe anmenn dan 
lekonomi, e ki kantite ki 
Gouvernman i kapab pran pou 
met dan bann Grant for Arts 
and Entertainment, la i  en 
keksoz ki nou pou bezwen 
reflesi en pti pe lo la.   

Akoz mon krwar i normal 
dan laplipar landrwa kot nou 
ale atraver lemonn, ou al get en 
show, ou al get en match sports, 
i annan en poursantaz VAT lo la 
ki sa dimoun i peye,  si tiket i 
R100 i a pey R115 akoz 15  i 
pou VAT  me R100 i a vin pou 
sa promoter. 
 So, i en keksoz mon krwar  
ki SRC ek Gouvernman i merit 
reflesir lo la si nou anvoy  

devlop sa sekter koman en 
sekter serye.  Mersi. 
 
MR SPEAKER 
Mersi.  Yes VP. 
 
THE VICE-PRESIDENT 
AHMED AFIIF 
Mersi bokou Mr Chainman.  Mr 
Chairman, pou, koman 
klarifikasyon, sa ki mon kapab 
dir avek Onorab se ki sa 
lamannman i tonm dan 
konteks modernizasyon bann 
Lalwa e sirtou sa i fer referans 
ek tax. 
 Parey ou konnen an 
2008/ 2009 ti annan en 
revizyon Lalwa tax ase serye.  E 
son bi prensipal sete pou  retir 
pouvwar bann Minis dan si en 
tax pou aplike oubyen non.   
 Ti plito annan bann 
regilasyon ki met bann 
threshold kler.  Par egzanp anba 
VAT  i a dir si ou’n desot mon 
krwar  konmela i R2milyon 
koman turnover, otomatikman 
pa bezwen okenn dimoun 
deside si ou pe pey  VAT ou non, 
otomatikman  ou tonm ladan. 
 Presumptive tax.  Si ou en 
pti biznes, otomatikman si ou 
turnover i mwens ki en sonm, ki 
mon krwar i R1milyon, 
otomatikman ou pou pey 3 
poursan.  I fer li kler, so par 
egzanp en dimoun ki dan 
entertainment i pou annan li 

swa presumptive tax pou pey 
swa VAT  pou peye swa 
business tax pou li peye.  E dan 
tou le  3 Lalwa i pou kler ki 
annan pou li peye. 
 E alors dan sa ka se sa 3 
Lalwa ki pe aplike ozordi, pou 
tou dimoun ki enkli fermye, ki 
enkli artis, ki enkli bann 
dimoun dan entertainment e tou 
lezot biznes.  I kler kot ou pou 
tonbe e i pa pou depan lo okenn 
dimoun ki pou annan 
diskresyon. Sirtou Minis. 
 Se sa en pti pe ki’n ganny 
modernize depi dan bann lepok 
2008 apartir sa bann gran 
reform dan tax ki ti ganny fer. 
 Alors   sa i tonm zisteman 
dan sa ka.  Vi ki Entertainments 
Tax Act, parey mon’n dir pa ti pe 
ganny aplike, parske avek 
revizyon tax tou sa bann lezot  
in tonbe,  se pour sa rezon ki 
prezan si en dimoun i dan 
entertainment i pou konnen 
otomatikman kot i tonbe. E si i 
pa konnen i kapab rod 
klarifikasyon avek SRC.  Parski 
i pou kler egzakteman kote ou 
pou tonbe.   

Si ou zwe,  ou’n fer en pti 
entertainment  pou lasarite, i 
annan en fason i ganny tret par 
tax. Me sa i pa afekte prensip e 
merit Bill.  Selman  zot pe rod 

klarifikasyon e se sa 
klarifikasyon mon kapab 
donnen.  Mersi Mr Chair. 

MR SPEAKER 
Thank you.  Ok, lot kestyon lo 
la.  Yes,  Onorab Cosgrow. 
 
HON WALACE COSGROW 
Mersi Mr Speaker.  Mr Speaker, 
on krwar i annan en pti pe 
konfizyon la.  Akoz  sa ki 
Onorab Leader Lopozisyon pe 
koz lo la, i pe koz lo sa possible 
exemption ki en artis oubyen en 
group artis i kapab gannyen an 
relasyon avek en aktivite 
saritab. 
 Now, dan explanatory 
statement  ki zot in  donn nou 
ladan i dir zot pe tir sa - zot  pe 
tir sa Act akoz i pa ganny 
administre me selman the Value 
Added Tax Act i cater pou sa.  
Savedir  e nou konnen poudir 
anba  VAT Act napa exemption 
pou artis or pou anyone.  Let 
alone si i pe fer en charitable 
activity. 
 Now, savedir okenn 
dimoun ki pe fer en charitable 
activity i pou ganny  subject to 
value added tax e i pou  bezwen 
peye.  Dan sa Lalwa avan ti 
annan en posibilite en posibilite 
ki Minis i kapab donn en 
exemption.  Be avek sa ki zot pe 
anmennen la napa okenn 
posibilite anba VAT.  Savedir si 
sa group artis ki’n ganny 
nonmen i deside fer en 
charitable activity i pou bezwen 

subject son aktivite to value 
added tax.  Se sa ki mon pe 
ganny en konpran la e si zot 
kapab eksplik mwan byen.  
Mersi. 
 
MR SPEAKER 
Mersi, wi klarifikasyon VP. 
 
THE VICE PRESIDENT 
AHMED AFIF 
Mersi bokou Mr Chair.  Mr 
Chair sa ki Onorab pe dir i 
korek.  Me selman sa ki kekfwa 
ou pa pe realize se ou dir si i ale 
i fer  en aktivite i ti kapab ganny 
exempt avan avek tax.  Me la i 

pa pou gannyen akoz i subject 
to VAT. Me VAT  i annan en 
threshold li.  VAT  si ou napa en 
turnover plis ki R2milyon ou pa 
peye.   
 So, sa bann charities ki zot 
pou al fer, eski i sitan gro ki zot 
pe zwe lanmizik ki desot 
2milyon?  Me si en dimoun pe 
fer sa kantite larzan, mon pa’n 
zanmen vwar. Me selman Lalwa 
tax  pei i bezwen aplike.  
 Alors sa bann pti charity, 
mon sa ki mon konnen se 
charity ki bann dimoun i fer se 
bann pti show, bann pti isi,  i 
pa pe fer turnover 2milyon.  
Alors the answer i senp.  Zot pa 
pou peye tax.  An menm tan 
presumptive tax zot pa pe fer 1 
milyon.  So, zot pa pey ni 
presumptive tax, e business tax.  

Mon krwar si ou profi i desot en 
serten sonm e la ozordi mon 
krwar i 150mil premye 
threshold, profi.  La ki ou 
koman pey tax, profi. 
 Alors, sa bann artis ki pe  
fer bann pti aktivite ki nou tou 
nou’n tann zot, zot bann 
kontrent  ki zot  fer fas avek 
ozordi, mon pa krwar zot 
profitable sa kantite.  E alors se 
pour sa  rezon  ki sa bann 
lamannman in gete met 
koumsa, parski i rekonnet.  
Bann threshold i rekonnet ki 
kantite profi  dimoun i fer e ki 
kantite zefor zot pou fer e kan 
zot  bezwen  komans pey tax.  E 
se pour sa rezon in ganny drafte 
koumsa.  Mersi Mr Chair. 
 
MR SPEAKER 
Thank you.  AG wi.   
 
THE ATTORNEY GENERAL 
MR FRANK ALLY 
Mersi Mr Chair.  Mr Chair, mon 
krwar i enportan petet pou nou 
realize poudir sa Lalwa i en 
Lalwa ki annan 50 ekek lannen 
e se sa ki nou’n ganny dir i pa 
en Lalwa ki pe ganny aplike.  E 
parey Vis-Prezidan in dir si i 
annan okenn sarz i kapab 
ganny sarze anba VAT Act. 
 Me an menm tan anba  
Business Tax Act bann 
charitable organization, bann 
aktivite ki bann charitable 

organization i pa  subject to 
business tax.  So, si ou pa tonm 
dan sa threshold, menm ou pa 
pou pey business tax. Mon 
krwar sa ki enportan.  E pei in 
fer en kantite modernizasyon  
son Lalwa Tax, bann 
armonizasyon son Lalwa tax. 
 E petet sa ti en tax ki ti la 
dan statute book me selman i pa 
ti neseser.  E  sa egzanpsyon, i 
pa ti vreman otomatik.  An 
1965, non bezwen konpran kwa 
ki ti entertainments.  Ozordi 
entertainment  i diferan.  ‘72 
avyon i komans vin Sesel.  Avan 
ti annan zis bato.   
 So, la ou kapab parey 
Onorab Leader Lopozisyon in 
dir, anmenn en ran  group. Me 
sa  ou capture li anba en Lalwa 
pli modern.  Mersi Mr Speaker. 
 
MR SPEAKER 
Mersi, thank you.  Nou a 
bezwen -  Dernyen pwen  
Onorab Pillay. 
 
HON SEBASTIEN PILLAY 
Mersi  Mr Chairman. Mon 
realize bann lezot Manm in 
pran parti dan sa size ki mon’n 
souleve.  Mon krwar mon 
bezwen fer kler en baz.  Mon’n 
vwar panel vin very defensive lo 
letan mon’n lev sa pwen. 
 Mwan mon pa pe atak 
repeal sa Lalwa ki en vye Lalwa.  
That’s not the issue.  The issue i 

se ki mon pe sey fer zot konpran 
ki zot pe al met sa provizyon 
anba en lenstitisyon ki li mars 
parey  en masin e ki li ler i vini 
i vin rod son larzan, tou sa 
dimoun ki konnen mannyer 
SRC  i marse i konn tre byen. E 
ki nou pa oule demann dan nou 
pe fer  sa bann keksoz napa en 
prosedir ki capture. Se sa ki 
mon pe rode Mr Speaker.   
 So, vi ki nou napa bann 
transitional, provisions, 
eksetera, parey AG  in eksplik 
nou, se sa  ki mon pe rode.  Mon 
pa konnen akoz  nou’n al dan 
sa lespri, konmsi sa i en 
largiman kont kanmarad.  Me 
nou pe plito sey fer sa pou ed 
bann dimoun an deor.   

E zis pou remind  ou Mr 
Speaker, si nou a rapel byen ler 
bann peser ti komans ganny 
demande pou ranpli bann 
formiler  kot SRC, ti devlop en 
bon pe problenm.  E VP  akoz 
bann peser ti pe  ganny 
demande par SRC  pou koz lo 

tax ki zot drwa 3an pase, ti 
annan en bann leksplikasyon ki 
ti bezwen ganny fer.  E ti kree 
en kantite fristrasyon ki parfwa 
pa neseser ganny kree si nou 
preempt serten keksoz.  Se sa ki 
mon pe met devan Lasanble.  
Mersi Mr Speaker. 
 
MR SPEAKER 

Thank you.  Bon zot a permet 
mwan move on.  Mon krwar AG  
in eksplike poudir i annan lezot 
fason ki bann artis lokal ki pa 
ariv  lo sa threshold zot pou still 
kapab benefisye atraver zot 
aktivite san ki VAT  i afekte zot 
bokou.   
 Alors, Onorab Andre ou 
ti’n ariv lo part 6.  Eski ou 
annan ankor pwen lo la.  Go 
ahead please. 
 
HON CLIFFORD ANDRE 
Wi  Mr Chair, i annan ankor  
enn.  Kot amendment to Section 
83, Clause 16.  I annan en 
propozisyon dan dezyenm laliny 
pou dir ‘and substituting 
therefore’.  Mon a lir i pou 
benefis piblik ki pe ekoute, 
Section 83 (9) of the principal Act 
is amended by repealing the 
words “(other than the Trade 
Tax Act and substituting’’ Akoz 
la i dir ‘substitute’.  And 
substituting therefore the words 
“(other than the Customs 
Management Act)”.  
 
MR SPEAKER 
Ok, thank you.  So, substituting 
substitution olye substitute.  
Panel? Agreed.   
 
HON CLIFFORD ANDRE 
E sa ti dernyen ki nou ti’n 
propoze. 

MR SPEAKER 
Thank you very much.  Si napa 
lot kestyon, klarifikasyon nou a 
kapab terminen avek sa.  Avek 
Third Reading.   
 Ki mannyer nou fer?  Nou 
retourn dan Lasanble pou Third 
Reading Sargeant.  Nou a ganny 
Motion pou Third Reading 
silvouple, si ou’n apre Chief 
Whip. 
 
HON SANDY ARISSOL 
Mersi Mr Speaker.  Bonn apre 
midi ankor enn fwa.  Mr 
Speaker, anba  Order 76(1) mon 
move ki Bill Statue Law 
Miscellaneous Amendment) Bill, 
2022 as amended i ganny lir en 
Trwazyenm Fwa.  Mersi. 
 
MR SPEAKER 
Mersi.  Nou a ganny 
segonnman.  Yes, Onorab 
Henrie. 
 
HON GERVAIS HENRIE 
Motion for Third Reading 
seconded, Mr Speaker. 
 
MR SPEAKER 
Thank you.  Manm ki an faver 
lev lanmen silvouple.  Mersi, 
Manm ki kont.  Thank you. 
 Lo Mosyon pou Third 
Reading of the Statute Law 
Revision (Miscellaneous 
Amendment) 2022 as amended, 
17 Manm in vot pour, 0 kont   e 

8 abstansyon.  Bill in pase lo 
Third Reading e Madanm 
Deputy Clerk i a fer Formal 
Third Reading Please. 
 
MADAM DEPUTY CLERK 
Mersi Mr Speaker.  This Act may 
be cited as the Statute Law 
Revision (Miscellaneous 
Amendment) Act, 2022. 
 
MR SPEAKER 
Thank you.  Donk Bill in 
aprouve par Lasanble. 
 Avek sa mon a remersye 
VP avek Attorney General pou 
zot partisipasyon e mon a swet  
zot bon depar e bonn restan 
apre midi.  Mersi. 
 Ok, i 3er 12.  So mon 
sipoze nou kapab kontinyen 
avek komansman en Mosyon.  
Mosyon ki lo Order Paper i donn 
Onorab Gervais Henrie priye.  
Nou a pran en break avan  e 
nou a re zwenn 3er 45 e  nou a 
kontinyen avek en Mosyon.  
Mersi. 
 

(BREAK) 
 
MR SPEAKER 

Bon nou pou komans ek 
bann Mosyon ki lo Order Paper.  
E avek Mosyon Onorab Gervais 
Henrie.   

Onorab Henrie mon ti a 
prefere ou prezant ou Mosyon, 
les li ganny segonde, apre ou a 

adrese.  Mon krwar i pli annord.  
Onorab Henrie ou annan 
laparol. 
 
HON GERVAIS HENRIE 

Mersi Mr Speaker.  Bonn 
apre midi tou dimoun.  Mr 
Speaker Mosyon ki devan 
Lasanble i lir koumsa;   

Anvi ki an 2023 pou fer 
30an depi ki Sesel ti organiz 
premye Jeux des Iles Losean 
Endyen, sa Lasanble pe 
demann Minister Lafanmir, 
Lazenes avek Spor pou organiz 
en gran manifestasyon lazenes, 
lanmitye avek spor lannen 
prosen, pou ede promouvwar 
bann valer pozitiv, patriyotik e 
pou anmenn Lepep Seselwa 
ansanm.   

E mon ti ava kontan 
prezant sa Mosyon avek 
Lasanble.  Mersi. 
 
MR SPEAKER 
Mersi, nou a ganny en 
segonnman pou sa Mosyon 
silvouple.  Onorab Samynadin. 
 
HON KELLY SAMYNADIN 

Mersi Mr Speaker.  I en 
plezir pou mwan segonn sa 
Mosyon, e mon ti a swete osi 
entervenir lo la apre.  Mersi. 
 
MR SPEAKER 

Mersi Onorab Samynadin.  
Onorab Henrie ou ava adres ou 
Mosyon silvouple. 
 
HON GERVAIS HENRIE 

Mersi Mr Speaker.  Ankor 
enn fwa bonn apre midi tou 
dimoun, sirtou bann zabitan 
distrik Mont Buxton ki alors en 
zour ti en gran distrik sportif e 
se la kot sa term (MBU) Mont 
Buxton United i sorti.   

E mon salye tou bann 
dimoun ki’n tre aktiv dan sport 
dan sa distrik ziska konmela.  
Mr Speaker i annan en 
zenerasyon lazenes ki pa rapel 
ditou letan ki Sesel ti organiz 
katriyenm Jeux des Iles de 
l'Océan Indien an 1993.  

 I ti premye fwa ki sa zwe 
ki regroup tou bann zil rezyon 
Losean Endyen, dan en gran 
manifestasyon sportif e en 
loportinite pou bann zenn aze 
ant 14 e 17 an demontre zot 
talan artistik e aprann lezot 
kiltir ti fer isi.  

Sa i ti osi katriyenm fwa ki 
sa zwe ti organize dan son 
listwar.  Sa i vedir ki tou bann 
zenn ozordi ki aze ant 18 a 
30an, ant 18 a 30an, napa en 
sou re koleksyon sa gran 
moman dan listwar nou pei.   

Ki ti osi mark 
konstriksyon plizyer 
Lenfrastriktir Sportif enportan, 
par egzanp Complex Sportif 

Roche Caiman, avek led detrwa 
pei zanmi, evidaman tel ki La 
France.   

I vre ki serten zot a rapel 
Jeux des Iles 2011.  Me pwen 
referans sa Mosyon, i lo 
lanniverser katriyenm zwe, ki 
lannen prosen pou fer 30an, 
depi ki Sesel ti organiz li.   

Alor parey tou lanniverser 
enportan, sa Mosyon pe 
demande ki nou servi sa 
lokazyon ankor enn fwa koman 
en loportinite pou bann zenn 
devlop zot lentere e lanbisyon 
sportif.  

 Mosyon pe demande ki 
pei anba, direksyon minister 
Lafanmir, Lazenes avek Spor i 
organiz en gran manifestasyon 
lazenes, lanmitye avek spor pou 
mark sa lanniverser.   

Mr Speaker, napa en lot 
keksoz ki pli ini nou koman en 
nasyon, koman Seselwa ki spor. 

  Pou tou sa letan ki mon 
pe viv lo later Sesel, mon pa’n 
vwar en lot keksoz ki konparab 
koman sa pon ki konble bann 
lespas ki egziste antre nou 
nasyon.  

 Ozordi Sesel, parey i le ka 
dan bokou lezot kwen nou 
planet, i annan bann felir ki 
vizib egzakteman parey nou 
vwar lo en miray ki ilistre bann 
divizyon dan nou sosyete antre 
nou.   

An menm tan, lemonn pe 
eksperyans en pandemik, e 
konmsi sa pa ti ase, en kriz 
ekonomik koze par lager dan 
diferan kwen nou planet i rann 
sityasyon ankor pli pir.  

 Alor ki mannyer nou 
koman setyenm Lasanble 
Nasyonal, nou kapab ofer nou 
pep, sirtou nou lazenes, en 
zimaz larmoni.  Donn zot en pei 
kot lape avek stabilite i 
rennyen.   

En pei ki angaze pou batir 
en sosyete ki for e ki pare pou 
envestir dan son lazenes parey 
Manifesto LDS pou eleksyon 
zeneral 2020 i promet lo paz 3.  
Nou drwa nou lekor sa 
posibilite osi zwaye.   

Nou konnen ki spor pa 
selman kontribye pou anmenn 
devlopman fizik e mantal pou 
bann pratik li.  Me i osi amelyor 
zot lavi toulezour, e fer zot viv 
en lavi disiplinen.   

En sosyete osi i fonksyonn 
dan lape letan tou endividi i 
annan en lokipasyon, en pastan 
e zot napa letan pou 
vagabonnen.   

Sa bann dernyen letan Mr 
Speaker, nou bann zenn in 
vwar zot pe grandi dan en 
lanvironnman menase par 
diferan defi, enkli vyolans, 
delenkan, mank lanplwa, labi 
drog avek lalkol.   

Tou zenn i annan en 
latasman avek son 
lanvironnman.  Sa bann defi 
sosyal i kapab met retar tou 
zefor pou elev valer e 
laspirasyon nou lazenes e abes 
bann retonbe sportif ki spor in 
anmennen ziska la.   

Tou sa bann sityasyon i 
konsern mwan bokou e mon 
swete i konsern ou e i konsern 
nou tou.   

Mon vwar dan distrik ki 
mon reprezante isi anndan, sa 
bann keksoz ki mon’n koz lo la 
ziska la Mr Speaker.  Mon per 
ki i pe e kapab konpromi lavenir 
nou bann zenn e lavenir nou 
pei.   

Alor mon’n demann mwan 
lekor ki mon kapab fer, ki led 
mon kapab gannyen avek mon 
bann koekipye setyenm 
Lasanble Nasyonal.   

Kwa an plis nou kapab fer 
ansanm pou nou lev nou Sesel?  
Mon persyade Mr Speaker, ki 
nou tou ansanm, ou menm 
koman en ansyen zwer squash, 
nou partaz sa preokipasyon e 
lopinyon ki spor i kapab sov 
nou lazenes ki pe drive.   

Sa Mosyon pe anvizaz 
promosyon bann valer pozitiv, 
patriyotik e linite nou pep.  Se 
sa bann zengredyen nou 
bezwen pou anforsi bann fabrik 
sosyal, kiltirel, moral e valer 
spirityel nou pep.   

Dan parol ansyen 
Prezidan Sidafriken, defen 
Nelson Mandela, e mon site.   

‘’Spor i annan pouvwar 
pou sanz lemonn. I annan 
pouvwar pou enspire, i annan 
pouvwar pou ini dimoun dan en 
fason ki fer, ki tre pe lezot 
keksoz i kapab fer.  I koz avek 
lazenes dan en langaz ki zot 
konpran.   

Spor i kree lespwar kot ti 
annan zis dezespwar.’’ Fen 
sitasyon.  Spor i enstri lazenes, 
bann kalite pou dirize, pou viv 
an bonn sante, pou travay 
koman lekip, pou zwe byen 
avek kanmarad dan lespri fair 
play.   

Pou kont lo ou prop zefor 
endividyel e pou kontinyen 
progrese amelyore.  Pli 
enportan dan tousala Mr 
Speaker, bann leson ki nou 
aprann dan spor i reste avek 
nou pou lavi diran.   

Sa ki nou pe demande se 
ki Minister konsernen i aksepte 
demann ki koman en pep 
lazenes Seselwa i bezwen sa 
kalite progranm.  

 Nou pa pe koz sanpyon 
atletik, enter skoler la.  Nou pa 
pe koz Festival Spor Rezyonal, 
organize par Unit Sport Pou Tou 
dan NSC la.   

Nou pa pe koz aktivite 
NRA ki organize dan vakans.  

Nou pa pe koz lo Olympic 
Holiday Club organize par NSC. 

  Me nou pe koz lo en 
progranm Nasyonal, avek 
lobzektif lonterm, pou kree en 
group atlet sorti lo nivo 
grassroots ki kapab ganny 
ankouraze, idantifye e donnen 
loportinite pou al lwen.   

E lo sa not Mr Speaker, 
mon rekonnet ki depi 2014 
ziska 2018 ti annan en zwe ki ti 
fer tou le mwan Out pou bann 
zenn ki ti  apel Zwe Lespwar. 

  2018 sa i ti dernyen fwa 
ki sa zwe ti organize Sesel.  E i 
diferan avek CJSOI li i regroup 
bann pei e zot al zwe dan 
diferan pei enkli Sesel in host sa 

zwe.  Me Zwe Lespwar li i ti pou 
bann zanfan, ki ti fer isi.   

Alor sa ki mon pe propoze, 
se ki sa zwe i kapab ganny 
revwar e revamp.  E petet olye 
fer li tou le-z-an i kapab vin en 
levennman byennal  son 
premye edisyon i a vin 2023 
apre 2025, 2027 i ava ale 
koumsa.   

E mon kapab donn 
legzanp serten pei kot in annan 
bann nide parey.  Me sa ki 
enportan ek sa bann pei se 
konsistan.  Ler zot in komanse, 
zot pa’n les tonbe.   

Dernyen Zwe Lespwar ki 
mon’n dir an 2018, 2019 pa’n 
fer, apre 2020 COVID in antre.  
Donk nou si nou pran sa 

langazman koman en pei, nou 
bezwen tonm dakor ki nou pou 
serye avek.   

Legzanp ki mon oule donn 
zot koman Lasanble e piblik ki 
pe ekoute dan serten pei, 
Nigeria par egzanp i annan en 
byenal Sports Fiesta.   

E sa lannen l2022 zot pe 
selebre zot 21enm edisyon.  Sri 
Lanka, mon swete zot a kapab 
fer sa lannen, akoz bann troub 
ki pe annan dan zot pei.   

I annan sa ki zot apel en 
National Youth Sports Festival.  
E lannen pase zot ti selebre son 
33enm lanniverser. 

  Zis mazinen 3 mil atlet, 
bann zenn i partisip dan sa 
levennman e zot ganny bann pri 
lavi.  Si ou ganny medya lor 
R150mil Sri Lankais.  Dezyenm 
pozisyon meday larzan, 100mil 
e trwazyenm R75 mil.   

La Zambie i annan en 
Sports Festival ki lannen pase 
zot ti fer son 5enm edisyon.  E 
an mwayenn 600 atlet i partisip 
ladan tou le-z-an.   

Sud Corée, i annan en 
tournwa ki li i fer tou le Oktob, 
20mil atlet i partisipe, sorti dan 
16 lavil ouswa provens, partisip 
dan omwen 40 disiplin sportif e 
i ti komanse an 1920, ki fer ki 
zot pe al selebre son 102enm 
lanniverser.  

 Japon i annan National 
Sports Festival komanse an 

1946 e se bann zenn ziska laz 
18an, ki annan drwa partisipe. 

  United Arab Emirates 
lanmenm o bor nou, zot annan 
sa ki apel BITS Pilani Sports 
Festival, mil etidyan sorti dan 
23 liniversite atraver tou le 7 
Emirates, e an 2021 zot ti 
selebre son 18enm episode. 

  E Lerop, i annan the 
European Youth Olympic 
Festival.  Li i en levennman 
byennal, ki fer tou le 2an 
setadir.   

Kot 50 pei ouswa 
lasosyasyon i partisipe.  Ti 
komanse an 1991 e zot partisip 
dan plis ki 12 sports 135 
levennman e 3900 atlet i 
partisipe.   

E tou sa bann festival ki 
mon’n mansyonnen zot annan 
3 pilye ki zot promouvwar, se 
ekselans, respe avek lanmitye.  
Alor mon pa vwar nanryen mal 
pou en pti pei parey Sesel osi 
adopte en tel levennman.   

Sa Lasanble Mr Speaker i 
rekonnet zefor Minister Spor, 
NSC, bann Federasyon, bann 
klib sportif i tim distrik.  E tou 
lekol pou tou sa ki zot in fer 
avek resours limite.   

Me pli enportan avek zot 
devosyon pou anmenn sports 
kot i ete dan nou pei, ziska 
ozordi.   

Me dan s a 
transformasyon ki nou pei 

Sesel pe pas ladan, anba en 
nouvo ladministrasyon, annou 
annan lodas reve pou fer ankor 
pli byen.   

Le 20 Out 2020, Mrs 
Malika Jivan ti ekrir en lartik 
dan zournal NASYON, kot i ti dir 
‘’Annou fer spor marse pou 
lazenes !’’  

 Sete sa son pledwari.  I ti 
eksplik 4 pwen ki pe retard 
progre dan spor ozordi an gran 
parti gras a defayans bann 
lasosyasyon e Federasyon.  
Apre i ti donn 7 pwen.   

Pou NSC travay avek bann 
lasosyasyon e Federasyon ki 
ava ede avans devlopman spor.  
Lobzektif sa lartik sete pou 
eksplor spor dan progranm 
ledikasyon e reform zesyon spor 
lo nivo nasyonal pou benefis 
lazenes.   

Pou donn zot direksyon e 
anpes propagasyon bann 
problenm parey lobezite, labi 
sibstans e problenm mantal. 

  Konklizyon son lartik i 
rapel nou ki spor i 
responsabilite diferan Minister, 
depi Lasante, Lazenes, 
Ledikasyon e Lafanmir.   

Nou pe zwenn avek li 
ozordi e tou lezot Seselwa ki 
anvi vwar sa transformasyon 
pou en Sesel meyer e dir nou 
anvi travay avek lazenes an 
servi spor koman sa veikil. 

  Sekre nou lanbisyon 
meday olenpik i kapab pa ankor 
ganny dekouver la letan mon pe 
koze an 2022.  Akoz petet i 
annan zis 12an, ouswa 14an. 

  Me an 2022 i pou annan 
18an ouswa 20 e i pou’n pare 
pou Los Angeles Leta-z-Ini.  Wi 
sa demann i bezwen annan en 
konponan bidzeter.   

Demann ki sa Mosyon pe 
fer i bezwen annan en 
konponan bidzeter.  Nou swete 
bann Lotorite konsernen pe 
port en latansyon dan sa 
konversasyon e deba ki a swiv 
ozordi.   

E ki alor nou demann a 
ganny reflekte dan Bidze 2023,  
ki la ler nou pe koze, 
preparasyon in komanse.   

Me kestyon ki mon 
demann mon lekor, i eski, si 
nou p avwar sa propozisyon 
reflekte dan Bidze lannen 
prosen, eski nou a pare pou dir 
avek Minister Finans, nou pou 
koup tel bor e permet sa larzan 
ganny servi par Minister Spor 
pou sa progranm spesifikman? 

  Eski nou pare pou al osi 
lwen e montre nou langazman?  
An konklizyon Mr Speaker, lide 
ki mon pe propoze i senp, 
propozisyon i pou organiz en 
gran manifestasyon lazenes, 
lanmitye spor dan, ki dan 
plizyer pei parey mon’n montre, 

zot apel li en National Sports 
Festival.   

I en levennman ki kapab 
fer tou le 2an, pou donn lespas 
pou preparasyon, 
lorganizasyon e mobilizasyon 
volonter, partisipan, me pli 
enportan finansman.   

Nou drwa lazenes, nou 
lazenes sa.  Akoz zot nou 
lafyerte, lespwar nou nasyon, 
nou annan konfidans dan zot.   

Nou konnen ler nou donn 
zot tou loportinite, zot esey e 
donn zot mye.  E nou bezwen en 
senbol pou reini nou lazenes e 
pep Seselwa an zeneral antour 
en sel koz.   

Spor pa zis konsern 
ranport laviktwar, i osi konsern 
konstri bann kominote ki pli 
for, pli an bonn sante, zwaye, 
sen e sof.   

Anfet spor i sitan enportan 
ki Nasyon-z Ini in deklar li 
koman en drwa imen.  E Mr 
Speaker, si mon lir en 
deklarasyon ki Nasyon-z Ini in 
deza pibliye.  I dir,  

‘’The practice of sport is a 
human right.  Every individual 
must have the possibility of 
practicing sport without 
discrimination of any kind and 
in the Olympic spirit which 
requires mutual understanding 
with the spirit of friendship, 
solidarity and fair play.’’   

Alor si nou anvi nou 
sosyete i enn an bonn sante e 
dinamik, e ki nou lazenes pa 
plonz dan plis problenm sosyal,   
annou donn zot loportinite fer 
byen koman endividi ouswa 
lekip atraver linisyativ ki pe 
ganny propoze ozordi.  Mersi Mr 
Speaker. 

 
MR SPEAKER 
Mersi Onorab Henrie.  Onorab 
Samynadin ou ti a kontan 
entervenir a se pwen? 
 
HON KELLY SAMYNADIN 

Mersi Mr Speaker.  Mr 
Speaker, an 1993 letan ki Sesel 
ti organiz katriyenm Jeux des 
Iles de l'Océan Indien mon ti en 
zenn pti fiy 4an.   

E byensir mon pa ti 
neseserman okouran ki ti pe 
arive.  Me an grandisan mon 
mazin bann zimaz tre kler lo 
televizyon, kot sa levennman ti 
pe ganny reviv ase frekaman 
pou lentere popilasyon.   

E ozordi mon vwar mwan 
29an, apre koman en Manm 
Parlman pe anmenn mon 
kontribisyon pou demann 
Gouvernman, pli presizeman, 
Minister Lafanmir, Lazenes 
avek Spor pou organiz en gran 
manifestasyon lazenes, 
lanmitye avek spor lannen 
prosen,  pou ede promouvwar 
bann valer pozitiv, patriyotik e 

pou anmenn Lepep Seselwa 
ansanm.   

Mr Speaker, orizinalman 
apele Jeux l'Océan 
Indien premye disan sa zwe ti 
ganny organize le 25 Out 1979 
par La Reunion, swivi par 
Maurice le 24 Out 1985. 

  Answit par Madagascar 
le 24 Out 1990.  E Sesel ti 
ganny loner pou organiz son 
katriyenm edisyon le 20 Out 
1993 lo Mahé zil prensipal nou 
Larsipel.   

Mon konnen ki sa letan 
organizasyon sa zwe ti annan 
en gran signifikan pou nou pei, 
anvi ki sa ti pou anmenn bokou 
benefis, sirtou dan en 
perspektiv ekonomik e 
touristik.   

E sa ti pou atir en gran 
norm viziter, bann fanatik 
sportif enkli bann gran 
delegasyon, bann diferan pei 
partisipan.   

Pli enportan Mr Speaker, 
nou bann atlet tre talante ti pou 
ganny sa sans pou la premye 
fwa, pou partisip dan en tel 
levennman, demontre zot 
abilite dan zot domenn sportif 
respektif devan nou prop piblik 
dan zot pei natal.   

I enportan osi pou note, ki 
dan sa konpetisyon, Sesel ti 
sorti dan katriyenm pozisyon 
avek 75 meday ki konpri 19 lor, 
24 larzan e 32 bronz.   

Sesel ti konfirm son 
partisipasyon dan diferan spor, 
tel ki basketball, volleyball, 
football, atletik, badminton, 
siklizm, natasyon, judo, karate, 
laboks, ensidswit.   

Pandan ki mon ti pe 
prepar mon lentervansyon lo sa 
Mosyon, mon ti ganny en 
antretyen avek enn bann ve de 
tre koni nasyonalman dan spor 
a sa letan, e en zabitan mon 
distrik Au Cap,  sa se pa lot ki 
Mr Rival Payet mye konnen 
koman Rival Cadeau a sa letan.  
E pou kwa pa voyaz avek mwan 
atraver letan travers an son 
parkour. 

  Rival ti enn parmi 3 lezot 
bokser renonmen ki ti fer 
tranble ring laboks dan Victoria 
Gym sa lepok.  An 1993 Rival ti 
aze 28an e pa ti fer premye fwa 
ki i ti partisip dan en tel zwe. 

  Me pou li le 20 Out 1993 
i en dat ki ti pe antisipe avek 
bokou lemosyon e leksitasyon, 
akoz i ti pou pe konteste dan 
son prop pei dan en levennman 
tre o nivo.   

Fodre note ki a sa lepok 
laboks Sesel ti en spor tre 
prominent e en lafors dan 
Losean Endyen.   

E letan ou ti tann nonm 
Rival Cadeau, Roland Raforme 
e Gerry Legras, tou dimoun ti pe 
ekspekte bon rezilta.   

Dan nou pti antretyen, 
Rival ti enform mwan ki pou li 
meday lor ti pou inevitab.  Akoz 
nivo ki i ti’n arive e preparasyon 
ki i ti’n fer, i pa ti pe ekspekte 
okenn baryer dan son semen. 

  En pti anecdote ki i ti 
partaz avek mwan, ti annan 
enn son zanmi ki ti pe desann 
Sesel pou li, pou vin get li 
perform.   

Me i pa ti ganny sans arive 
zwenn li.  Akoz by the time ki i 

ti poz lipye Sesel, match ti’n 
terminen par knock-out.  Mr 
Speaker, fodre osi note ki sa 
letan emansipasyon tou atlet ti 
tre evidan.   

Akoz zot ti kapab vwar sa 
leksitasyon e lantouzyazm lo 
zot figir.  Tou sportif ti santi zot 
zwaye, akoz zot ti’n plizoumwen 
pare pou compete dan sa gran 
konpetisyon, ki nou kapab apel 
en nespes Olenpik Losean 
Endyen.   

Ti annan en 
lakontantman lo figir Rival, 
letan kot i ti pe rakont mwan, ki 
kantite sipor zot ti annan sa 
letan.   

Sa ki pli enportan, se ki sa 
lespri linite e fraternite ti vivan 
parmi atlet e spektater osi.  
Menm son manman ki ti aze 
76an, ti desann pou vin siport 
sa zour, ki ti pe zwe final.   

Kot i ti kapab rakle meday 
lor Jeux des Ile.  Fer rezonnen 

Lim Nasyonal Sesel e fer flote 
nou paviyon tre, tre o.  Rival ti 
annan en bi, i ti travay pou son 
bi e i ti attend, son bi - meday 
lor.   

En kestyon pertinan ki 
mon ti demann li, sete si i santi 
ki aktyelman i pe vwar 
sifizaman lankourazman 
oubyen louvertir, pou ankadre 
nou bann zenn dan laboks 
oubyen dan nenport ki sport 
Sesel ?   

I ti reponn mwan par dir ki 
Sesel in fer en gro fot dan 
lepase.  Sa meday Olenpik ki 
nou pe koz lo la ozordi pa ti 
devret ankor en rev, me ti devret 
en fetakonpli.   

Fodre note ki an 1996 
Rival ti partisip dan Jeux 
Olympic an Atlanta e i ti sorti 
katriyenm mondyal.   

E Roland Raforme ti 
ganny eliminen dan kar final 
Jeux Olympic anba Barcelona 
an 1992.   

Dan sa ka, si nou bann 
atlet ti’n ganny sa lankadreman 
neseser e sipor kontinyel ki zot 
ti merite, pa zot ti’n ariv pli lwen 
ki sa ozordi? Pa nou ti avan 
konkerir sa meday Olenpik?  

 Bokou promes dan 
diferan form in ganny fer, me ki 
kantite ki’n ganny akonpli?  Mr 
Speaker, lide pou en tel 
manifestasyon i enn ki neseser 
e long overdue.   

Akoz i demontre ki 
Gouvernman aktyel i anvi 
rekonnet zefor e lakonplisman 
ki nou bann atlet a sa letan ti 
pe anmenn dan sport Sesel.  

 I enportan pou nou koz lo 
valer pozitiv, patriyotizm e 
linite.  Akoz se sa ki pou 
anmenn plis disiplin dan sport 
e anmenn li lo en lot nivo.   

Me pou nou kapab arive 
fer sa, letan nou pe koz lo 
lankadreman, nou bezwen asire 
ki striktir ki annan plas i lo 
standar modern e sifizan pou 
zwenn demann aktyel. 

  Gouvernman i bezwen 
asire ki lenfrastriktir ki an plas 
i azour, an sekirite, izyenik e ki 
i annan lekipman neseser pou 
nou bann sportif kapab ganny 
akse avek.   

E mon santi Mr Speaker, 
ki nou ankor annan en kantite 
travay pou fer dan sa 
direksyon.   

De lot kote, mon santi ki 
nou pa pe fer ase pou rekonnet 
nou bann ansyen atlet, sirtou 
bann ki’n pran zot retret, me ki 
i ankor annan kapasite pou 
transmet zot lekspertiz, 
leksperyans e konesans avek 
bann zenn ki annan lentere 
talan dan spor.   

Se zot sa bann dimoun 
ki’n fer flote nou paviyon.  
Konmdir Rival, lekel group 
dimoun apard ki en Prezidan ki 

kapab fer Lim Nasyonal son pei 
ganny sante avek lafyerte e fer 
flote nou paviyon, si pa lot ki 
nou bann sportsmen?  

 Pou en refleksyon Mr 
Speaker, ti pou en bon 
linisyativ pou propoze ki dan sa 
manifestasyon en Mize 
Nasyonal pou Spor i ganny 
ouver.   

Ki fer mwan mazin parol 
Rival, laplipar pei lemonn pa zet 
zot bann ansyen atlet.  Me nou 
Sesel nou pa pe fer sa.   

Dan sa ka, avek bi pou 
demontre avek nou bann zenn, 
ki zot annan bann model, ki zot 
kapab aspire pou vin parey ou 
fer pli byen ki zot.   

I ava osi en mwayen pou 
showcase bann diferan 
lakonplisman, relev bann atlet 
ki’n retrete ou desede.   

Me ki zot osi zot in aport 
en kantite dan zot bann diferan 
disiplin e i ava an priyorite, en 
form lankourazman pou nou 
bann zenn ki pe leve pou zot osi 
en zour, arive fer zot non ganny 
ekrir dan liv listwar sport Sesel. 

  An konklizyon Mr 
Speaker, mon pou afirmen ki 
sports i enn bann pli bon 
mwayen pou promot lespri ou 
prensip nasyonalizm.   

Kot en dimoun i idantifye 
son lekor avek son prop nasyon 
e siport son lentere, 
espesyalman kan i santi ki son 

pei pe ganny ekskli oubyen 
ganny menase pou ganny detri 
a lentere lezot nasyon.   

Jeux des Iles i enn bann 
manifestasyon ki’n ede 
promouvwar en tel lespri, akoz i 
ede konstri e definir karakter 
sak Nasyon partisipan, ede 
promouvwar gidans pou nou 
lazenes dan en direksyon prop 
e onnet.   

Ede dan konstriksyon 
bann lenfrastriktir sportif.  E in 
osi pri mondyalman ede dan 
kreasyon en kominote global,  
kot lespri fraternel iniversel i 
lapartenans i ganny promote. 

  Si nou arive kapab 
transmet sa mesaz pou 
promosyon en tel 
manifestasyon, mon pa vwar 
rezon akoz i pa devret pe ganny 
organize.   

Avek sa Mr Speaker, mon 
pe afirm mon sipor total pou sa 
Mosyon.  Mersi. 

 
MR SPEAKER 
Mersi Onorab Samynadin.  Mon 
annan Onorab Porice ki pou 
entervenir. 
 
HON DOYACE PORICE 

Mersi Mr Speaker.  Bonn 
apre midi tou mon bann koleg 
MNAs e osi tou dimoun ki a 
lekout.  Mosyon anmennen par 
Onorab Henrie, pou mwan i 
vreman enteresan.   

Akoz i en aktivite ki’n 
anmenn lamas Seselwa kot i 
konsern spor e kiltir, sirtou ler i 
fer lo later Sesel.   

Nou bann zenn in vreman 
aktiv ladan, e bokou 
preparasyon in ganny fer, ki lo 
nivo Nasyonal oubyen 
enternasyonal.   

Sa Mosyon pe demann 
Minister Lafanmir, Lazenes 
avek Spor pou organiz en gran 
manifestasyon lazenes, 
lanmitye avek spor pou lannen 
2023.   

Kot i pou fer 30 ki Sesel ti 
organiz premye Jeux des Iles.  
Spor i en aktivite ki tir nou zenn 
dan bann move lenfliyans e i 
anmenn zot dan en bon disiplin 
pandan zot parkour lavi dan 
lafanmir e osi an deor.   

I en aktivite konpetitiv kot 
i anmenn nou sportivman 
avanse lo nivo Nasyonal e osi 
enternasyonal.   

Apard ki premye Jeux des 
Iles an 93 ki Sesel in organize, 
in osi annan lezot lannen ankor 
ki Sesel in organiz Jeux des Iles. 

  Sirtou ler mon mazin 
2011, lannen 2011 kot ti pli 
eksitan, kot atlet Sesel ti’n 
vreman pare pou montre ki zot 
kapab fer devan zot piblik.   

La kot nou Seselwa ti sorti 
an gran norm pou siport zot 
atlet e nou rev ti vin vre, kot nou 
ti sorti dezyenm lo latab meday, 

nou ti perdi premye plas par zis 
en meday lor pli mwens ki La 
Reunion.   

Me kantmenm sa nou 
Seselwa ti manifeste 
enormeman.  I fer mon rapel ler 
volleyball zonm ek fanm ti 
ganny meday lor e sa zour mon 
ti form par official pou volleyball 
e osi trezorye Federasyon. 

  Kot nou ti ranpli sa, nou 
ti ranpli Palais des Sports pou 
siport nou tim.  Ti osi annan 
plizyer atlet endividyel e osi 
lekip ki ti ganny meday zot osi. 

  E sa ti anmenn Seselwa 
ansanm, me sa letan spor ti 
ganny bokou sipor atraver 
Gouvernman, bann sponsors, lo 

nivo Nasyonal e osi 
enternasyonal.   

Mon santi ki si Minister i 
aksepte pou organiz sa tel 
aktivite parey, sa tel aktivite 
parey nou pou anmenn sa sipor 
pou nou bann atlet. E nou pou 
pous, nou pou pouse, nou pou 
pous zot pou fer pli byen ankor 
pou Jeux des Iles.  Avek sa 2 mo 
mon pou siport sa Mosyon.  
Mersi. 

 
MR SPEAKER 
Mersi Onorab.  Mon ava apel 
Onorab Bastienne. 
 
HON DESHEILA BASTIENNE 

Mersi Mr Speaker.  Bonn 
apre midi Mr Speaker.  Bonn 

apre midi tou koleg Onorab e 
bonn apre midi tou dimoun a 
lekout.   

Mr Speaker sa Mosyon pe 
demande ki Minister Lafanmir, 
Lazenes ek Spor i organiz en 
gran manifestasyon sport pou 
nou relev nou listwar dan 
premye Jeux des Iles ki ti ganny 
organize dan nou pei.   

E osi pou nou reviv e 
rekonnet nou bann zonm ek 
bann fanm a sa tre zenn-az sa 
letan.  Ki ti fer krake nou Lim 
Nasyonal e osi fer monte 
paviyon nou pei dan preski tou 
disiplin sportif sa letan.   

Mr Speaker 1993 apre ki 
Sesel ti organiz son premye 
Jeux des Iles swivi par son 
dezyenm an 2011, in reste 
touzour en moman inoubliyab 
dan nou lespri sirtou sak fwa 
kan sa bann tel dat i arive.   

Pou bokou nou bann atlet, 
malgre zot ankor pe rekonnet sa 
bann bon souvenir an silans, 
menm ki serten pa ti arive 
resevwar okenn meday, pou zot 
in touzour en loner ki zot in 
form par en tel levennman ki’n 
pran plas dan nou pei Sesel. 

  Tan ka nou bann atlet ki 
sak fwa zot pas o bor zot bann 
trophy ki zot in touzour byen 
mentenir, byen poli e byen 
ekspoze dan en plas kot tou sa 
ki rantre dan zot lakaz i vwar e 
realiz rezilta zot sikse, sa in ed 

zot gard zot lafyerte e lanvi pou 
al pli devan.   

Mr Speaker, atraver sa 
Mosyon, i lokazyon pou nou 
reviv sa komitman anver nou 
bann atlet.   

Ki swivi, e osi en fason pou 
nou montre nou rekonesans 
antre zot avek anver zot.   

Ki nou fer pou nou redonn 
nou bann atlet ki’n tonbe e ki’n 
ganny kit deryer zot dinyite?  
Apre tou bann promes parti 
promes sa letan, kwa ki zot in 
vreman gannyen?   

Mr Speaker i enportan 
pou nou pou fer nou atlet santi 
sa valer e pa zis ganny met dan 
en liv lo en shelve kot personn 
pa pe pase pou nou ouver sa 
paz pou gete lekel non ki’n ekrir 
ladan.   

Mr Speaker dan tou 
distrik dan Sesel i annan 
sportsmen e sportswomen ki 
annan son prop talan.   

Kestyon se ki mannyer 
nou siport zot pou kontinyen 
elev sa talan, e ki nou fer dan 
nou distrik pou ankouraz zot 
kontinyen?  Devlop zot talan 
ouswa menm ankouraz zot 
pous sa bann tel talan avek nou 
bann zenn ki pe leve.   

Mr Speaker tou dimoun a 
dakor avek mwan, ki nou 
bezwen fasilite, lenfrastriktir e 
landrwa konvenab e byen okipe 
partou dan distrik.   

I osi en lavantaz letan 
bann atlet i annan bann bon 
fasilite dan son prop distrik, 
pou ankouraz li pas plis letan 
dan son lantrennman, profite 
servi tou bann pti lokazyon 
posib pou fer li, pou li fer son 
lantrennman.   

E an menm tan ankouraz 
lezot zenn, lanmenm la dan nou 
distrik, pou zwenn avek zot.  E 
sa i a fer ki zot pa pou bezwen 
ganny sa konstrent transpor 
ouswa rod fason ki mannyer 
pou ariv kot lakour apre bann 
bon lantrennman tar aswar.   

Mr Speaker letan nou pe 
regard sa Mosyon, i kler ki i 
demann en manifestasyon 
lazenes pou anmenn sa 
lanmitye, pou ede promouvwar 
bann bon valer pozitiv, 
patriyotik e pou anmenn Lepep 
Seselwa ansanm.   

Wi Mr Speaker, sport se 
lanmitye e i anmenn bokou 
leksitasyon ek lazwa parmi nou 
zenn.  Mr Speaker, dan mon 
distrik dan Perseverance i 
annan en listwar inoubliyab. 

  Zot a rapel ki Ile 
Perseverance ti ganny servi pou 
abiy tou bann atlet ki ti partisip 
dan dezyenm Jeux des iles ki ti 
ganny fer isi Sesel an 2011.   

E ozordi Mr Speaker Jeux 
des iles in kit en memwar dan 
nou distrik.   

Sa bann bon memwar, se 
sa bann atlet ki ti partisip dan 
sa zwe, e ki ankor pe reste dan 
Perseverance, tel ki Simone 
Asba pou basketball.   

Mr Dixie pou weightlifting.  
Percy Riaze volleyball.  Keddy 
Agnes pou laboks e osi plizyer 
lezot sportsmen ankor ki ti 
komans dan Perseverance, 
malgre ozordi zot in sanz 
distrik.   

Mr Speaker nou osi annan 
plizyer lezot atlet ki’n menm zot 
pa’n partisip dan Jeux des Iles, 
me zot in fer byen dan lezot 
konpetisyon lokal e osi 
enternasyonal.   

Mr Speaker sa i fer mon 
mazin Ziad Mekdachi ki annan 
en meday lor dan bodybuilding 
e in menm ganny son kart 
koman premye Seselwa 
profesyonnel dan bodybuilding.   

Steven Baccus lev pwa.  
Ricky Vale volleyball.  Mon osi 
mazin Leeroy Henriette atletik.  
Randolph Labrosse foutbol.  E 
bokou lezot ankor.   

Mr Speaker, preski tou sa 
bann atlet ki mon pe nonmen 
dan Perseverance zot in 
anmenn meday lor.   

Zot ti kontribye a kote 
lezot atlet pou fer Sesel sorti 
dezyenm avek 52 meday lor, zis 
1an mwens par deryer La 
Reunion.   

E la Mr Speaker mon pe 
demann en kestyon, oli zot sa 
bann atlet?  Eski nou pe 
rekonnet zot, rekonnet zot 
partisipasyon, zot zefor ek 
sakrifis ki zot in fer pou arive 
flot nou paviyon pli o posib?   

Mr Speaker i enportan ki 
nou pa zet nou bann sportsmen, 
malgre zot in nepli kapab.   

E mon asire Mr Speaker ki 
i annan keksoz ki zot kapab fer 
pou anmenn la relev dan nou 
pei.  Atraver sa Mosyon, la i nou 
sans pou nou re anmas nou 
bann atlet ki’n anmenn laglwar 
pou pei.   

Anmenn zot devan, valoriz 
zot, donn zot lespwar ek lanvi 
refer sport krake dan Sesel e osi 
dan zot distrik respektif.   

E la Mr Speaker mon pou 
salye sa zenn tim foutbol dan 
Perseverance ki tre aktiv e byen 
ankourazan anba gidans Mr St 
Ange, Coach David Dorby, 
Marius Esparon, Dajules e tou 
lezot manm dan sa tim ki pe fer 
en bon travay.   

Malgre mwan mon pa pe 
asiste zot match, me mon pe 
swiv zot de pre atraver medya.  
Mon pe swete ki lezot tim sportif 
a lanse dan Perseverance e ki 
nou lo kote, e ki nou Lotorite 
Distrik nou pou kontinyen 
pouse pou zenn dan 
Perseverance ganny fasilite 
sportif dan zot distrik.   

Kot zot a ganny sa 
loportinite fer konpetisyon avek 
lezot distrik e demontre zot 
talan, anmenn lakoup e diferan 
lezot pri dan zot distrik.   

Mr Speaker mon pou 
siport sa Mosyon anmennen 
par Onorab Henrie.   

Pou ki sa manifestasyon 
sportif i vin en realite, kot nou 
ava releve tou nou disiplin spor, 
donn plas nou bann sportsmEn 
pou kontribye dan nenport ki 
fason ki zot kapab.   

E anmenn sa zwa de viv, 
lanmitye e promouvwar valer 
pozitiv dan tou distrik e dan 
Sesel antye.  Mersi. 
 
MR SPEAKER 
Mersi, mersi Onorab.  Mon apel 
Onorab Michel Roucou. 
 
HON MICHEL ROUCOU 

Mersi Mr Speaker.  Bonn 
apre midi a tous, espesyalman 
bann zabitan Mont Fleuri.  Mr 
Speaker Mosyon anmennen par 
Onorab Henrie, i en Mosyon ki 
mon pran li vreman ek 
motivasyon, determinasyon Mr 
Speaker.   

Akoz Mont Fleuri i en 
distrik kot tou dimoun pou 
dakor avek mwan,  ki ler zot 
pase apre 4er, zot pou war 
poudir nou bann fasilite spor i 
plen.   

Akoz nou en distrik, ki 
malgre nou osi nou annan nou 
problenm sosyal, be i annan 
lespwar kot nou war poudir i 
annan bann zenn ki zot ankor 
angaze dan sport.   

Mr Speaker mon distrik 
osi parey Onorab Desheila in 
dir, se ki nou osi nou annan 
bokou bann atlet ki’n fer nou 
paviyon flote tel ki parey Nigel 
Ah Kon, Tracy Moustache, Lisa 
Labiche ek lezot ankor.   

Mont Fleuri ler mon get 
son bann tim sport Mr Speaker, 
i en distrik ki nou annan tou,  
depi tim foutbol, volleyball, 
basketball, menm karate, 
handball, nou la dan tou.   

Me detrwa semenn pase, 
ler mon ti pe get nouvel Mr 
Speaker, mon ti war lekol Les 
Mamelles Lakres si mon pa 
tronpe, ti fer en pti Olympic 
Sport dan sa lakres la.   

Kot nou ti war menm bann 
teacher ek bann paran, ek bann 
zanfan pe pran par.  Sa ti 
vreman enteresan.   

Akoz nou ti vwar poudir se 
ki nou bezwen konmans boner 
avek nou bann zenn pou nou 
kapab sov zot, pou anpes zot al 
tonm dan bann keksoz negativ.   

E mon swete ki bann 
larestan lekol petet lo nivo 
Minister Ledikasyon zot ti 
kapab pran sa linisyativ pou zot 

anmenn sa dan bann larestan 
lekol.   

Mr Speaker loter Mosyon 
osi tou in demande ki i annan 
en manifestasyon lazenes lo 
kote sport ki Minister Lafanmir 
pe ganny demande pou zot 
anmennen.   

Sa i en bon nide vreman 
formidab.  Akoz sa i pou ede 
demen kot nou pou relev bann 
distrik.   

Mont Fleuri nou le 29 
Mars sa lannen, bann tim sport 
dan nou distrik nou ti elekte en 
komite, ki la ki in ganny son 
Chairman, son Vis Chairman, 
son trezorye.   

Sa komite i pou ede kot 
nou relev sport dan nou distrik, 
kot nou refer li vin vivan.  Akoz 
nou war poudir se ki 
souvandfwa bann zenn petet, 
bann zenn zot menm zot, zot 
war zot kot zot tonm dan bann 
move frekantasyon.   

Akoz zot war petet napa 
bokou sa aktivite sport dan 
distrik.  E la sa Komite li i pou 
ede, i pou ed Gouvernman osi 
tou, Minister Lafanmir, pou zot 
kapab re-mobilize nou bann 
zenn e Lotorite Distrik pou 
anmenn bann aktivite.   

E menm desantraliz bann 
aktivite sport dan distrik.  Kot 
nou kapab anmenn sa dan 
bann kanton.  Kot i kapab 

annan bann match basketball, 
3 kont 3.   

Petet domino menm e osi 
lezot.  Menm nou annan en 
basen dan leo dan nou distrik 
ki baliz avek distrik Plaisance, 
ki apel Basen Larme.   

Petet anmenn 
konpetisyon laba lo nivo naze 
pou ed nou bann zenn zot 
menm zot montre zot skill.  Nou 
annan bokou zenn la deor Mr 
Speaker, ki zot annan sa talan 
avek zot.   

Mon zis get dan mon 
Housing Estate kot mon reste, i 
annan en pti laplenn, kot nou 
war tanzantan i annan en group 
zenn la, bann Darius, enn de 
zot ankor, kot zot groupe la, zot 
zwe foutbol.   

Sa i vreman formidab, 
akoz sa i montre ki bann zenn 
zot still annan sa lentere pou 
zot antre dan sport.   

Be aprezan nou, nou pe 
demann avek Gouvernman li 
menm li, pou zot vini, anvoy sa 
lanmen, met en pti pe plis 
ankor pou nou kapab met plis 
zefor avek sa sport.   

Mr Speaker, annefe Sesel 
ler in pran par dan bann diferan 
Jeux des Iles ki’n, ki’n ganny 
organize dan lepase, nou pa’n 
tro mal fer.   

Annefe dernyen Jeux des 
Iles ki ti ganny fer, nou ti annan 
nou apepre 147 zonm ki ti al 

pran par dan Jeux des IIes, 81 
madanm avek 97 zofisye ki ti 
ale.   

E laba Mr Speaker, nou ti 
desann nou avek 110 meday.  
28 lor, 32 silver avek 50 bronz, 
ki sa ti fer nou sorti katriyenm, 
par deryer bann larestan pei.   

E nou annefe fodre ki nou 
kontinyen met sa zefor, pou 
nou kontinyen ankouraz nou 
bann sport.   

Mr Speaker, pa tou bann 
sport, bann dimoun ki pratik 
sport Sesel ki ganny en saler 
dan sa domenn.  Seselwa bokou 
nou, nou fer sport akoz nou 
annan lanmour pou nou 
partisip dan sport.   

E nou, nou’n ariv lo en 
nivo la, mon panse poudir se ki 
nou bezwen kontinyen 
ankouraz nou bann atlet, 
montre zot sa lapresyasyon 
parey ki’n ganny dir, bann ki’n 
la oparavan, annou re rod zot.   

E la mon pou tir sa pwa 
avek Sir Jerrice, Sir Jerrice 
Clarice Mr Speaker, malgre ki 
in ariv lo en laz, bokou dimoun 
ler pou pase pou war li avek tim 
Mont Fleuri.   

Sir Jerrice Cesar sorry.  Ki 
bokou dimoun ler zot pase, zot 
pou war li lo laplenn avek tim 
foutbol Mont Fleuri, kot i pe 
donn en koudmen.   

E ozordi tim foutbol Mont 
Fleuri pe lager pou zot mont 

dan premye divizyon.  Akoz zot 
pe bat bokou bann lezot tim.   

E osi pa bliye, nou annan 
nou tim Foresters, ki osi pe fer 
sitan byen, kot pe fer bann gro, 
gro tim, ki zot non ti pli o in fer 
zot tonbe.   

Mr Speaker mwan mon 
vreman apresye, akoz 
souvandfwa mon ganny sans 
pou mon pas kot bann tim, 
ganny en pti dyalog ek zot e gete 
ki mannyer nou menm nou, 
nou kapab sey lev nou sport 
dan nou distrik.   

E osi mwan mon anvi 
petet anvoy en lanons avek 
NSC, mon konnen poudir i 
annan bokou pe ganny fer avek 
bann zefor ki pe ganny mete 
ansanm.   

Pou nou kapab bouz en pti 
pe pli vit.  Ki sa i ava kapab 
kontinyen ankouraz bann zenn 
ouswa bann larestan sportsmen 
pou zot kontinyen. 

Akoz ler nou pe gete dan 
lepase, nou bann fasilite sport 
pa ti ganny maintain byen.  E la 
nou war la, ki aprezan nou pe 
sey bouze pou nou kapab relev 
li, remet li lo sa standar.   

Mr Speaker Mont Fleuri li 
i en distrik ki ou kapab dir nou 
sanse, nou sanse, akoz nou 
bann fasilite spor.   

Nou annan nou en gran 
laplenn, malgre ki i annan 
bokou maintenance pou ganny 

fer, i annan nou court 
basketball.   

E osi Mont Fleuri i ti en 
landrwa kot ti annan en gran 
court tennis.   

Malerezman kot Lekol 
Primer in ganny fer la, be 
selman nou still annan Mr 
Steven la, ki desann i al donn 
en koudmen lo kote spor, lo 
kote tenis pou li kapab leve.   

Mr Speaker mwan sa 
Mosyon mon war li ki i vreman 
enportan.  I enportan, mon 
swete ki minister pou Lafanmir 
Sport zot pe ekout nou ozordi. 

  Akoz ler ou get bann 
zenn ozordi, sirtou ler ou pase 
dan semen Mont Fleuri ou war 
laplenn i plen tanzantan, e 
menm dan wikenn ou pase, ou 
war en pti group pe, la pe tay, 
taye lo laplenn.   

I vreman ankouraz ou.  E 
pou Jeux des Iles ki pe vini, 
mon annan lespwar ki nou 
paviyon pou mont pli o.  Akoz 
nou’n vwar poudir nou bann 
tim zot la, be selman zot bezwen 
en pti pe plis sipor.   

Zot bezwen plis, ou kapab 
dir, plis anmennen, pouse pou 
nou kapab vin ek sa 
determinasyon, pou nou 
kontinyen prezerv e desann 
avek plis meday.   

Mr Speaker mwan mon 
pou donn mon sipor sa Mosyon.  
E mon dir mersi.  Mon oule dir 

mersi bann zenn, bann tim 
sport, bann ki’n arete, be 
selman zot ankor pe donn en 
koudmen, nou pe dir zot pa les 
lebra tonbe, kontinyen vini pou 
nou kapab lev, kontinyen lev 
nou paviyon pli o.  Mersi. 
 
MR SPEAKER 
Mersi Onorab.  Mon apel 
Onorab Naddy Zialor. 
 
HON NADDY ZIALOR 

Mersi Mr Speaker, bonn 
apre midi.  Ler i egzakteman 4er 
35 ler Sesel e mon pou sey mon 
mye pou mon pa fer mon 
lentervansyon long apre midi.   

I toultan en plezir a sak 
fwa ki mon fer lentervansyon lo 
en Mosyon, pou mwan pran li 
koman en dyalog e en 
konversasyon konman en 
Lasanble e avek Lepep Seselwa. 

  Mon mazinen letan ki 
nou pe nonm Jeux des Iles 93, 
92 parey Onorab Kelly in dir, 
mon osi mon ti enn sa zanfan 
3an, 4an.   

E par kont dan mon 
memwar mon pe mazin Per 
Kobe si mon pa tronpe.  E mon 
mazinen letan zot pe nonm 
bann non bann atlet ki’n fer 
Sesel fyer a sa lepok.   

Zot pe fer reviv sa bann 
memwar, reviv sa letan kot tou 
Seselwa ti desann e ti ranpli tou 

bann stad ki i annan letan ti 
annan sa manifestasyon.   

Alors mon mazinen, a mon 
avis koman en zenn, i en 
moman pou nou reviv sa bann 
moman.   

Be sa ki pli enportan dan 
sa Mosyon ki mwan mon’n sezi, 
se ki lazenes, lanmitye, 
patriyotizm e pozitiv.  I en 
moman pou nou anmenn nou 
nasyon ansanm.   

Parske listwar in montre 
nou ki sport i en moman kot 
nou re inifye en pep, re inifye en 
nasyon, re inifye lemonn.   

So atraver ou Mosyon 
Onorab Henrie, mon’n santi ki i 
en moman ideal pou ki Sesel i 
vreman prepare, prepare pou ki 
nou, nou re anmenn Seselwa lo 
sa laplenn, dan sa Palais des 
Sports, dan sa Stad Linite, dan 
sa Stad Popiler kot vreman nou 
re anmenn sa lafyerte sportif ki 
Sesel dayer in touzour annan. 

  Me mon anvi al en pti pe 
pli lwen dan sa Mosyon.  Ou 
konnen, letan nou koz sport, ler 
nou koz sport, e Mr Speaker si 
ou permet mon, dan letan ki 
mon’n asiz isi dan sa Lasanble, 
in annan plizyer kestyon, 
konsernan bann lenfrastriktir 
sportif Sesel.   

E loter Mosyon in fer 
resorti ki bann premye 
letablisman, bann premye 
lenfrastriktir ti ganny inogire 

serten zisteman pou 
preparasyon Jeux des Iles.   

E mon mazinen in napa 
zis Lanmerik, in annan osi La 
Chine, plizyer pei ki’n kontribye.   

E dernyerman la, isi 
menm dan nou Lasanble, in 
annan bokou kestyon ki’n 
ganny demande konsernan 
leta, sa bann lenfrastriktir, sa 
bann fasilite sportif.  E zis la, 
mon realize ki i annan serten 
fasilite ki aze 30an.   

So atraver ou Mosyon, i 
ava osi en moman ideal pou 
nou osi regard en pti gin nou 
bann fasilite pandan ki nou pe 
al manifeste pou fer sir ki nou 
met nou bann fasilite lo en 
standar enternasyonal.   

Parske si nou anvi 
zisteman, nou’n koz lo meday 
olenpik, lo meday 
Commonwealth.   

Me pou nou ariv, fer sa 
standar nou bezwen fer sir ki 
nou bann sportsmen, nou bann 
sportswomen zot vreman pe 
ganny bann fasilite ki zot kapab 
vreman santi zot lo sa standar 
enternasyonal ki nou bezwen. 

  Atraver sa Mosyon mon 
osi pe mazin bann atlet spesyal, 
ki zot osi a plizyer repriz zot in 
fer Sesel fyer, annefe tre fyer.  
Mon mazin special Olympic. 

  Mon mazin osi zisteman 
Paralympic ki zot osi in annan 
serten mouvman pou kree sa 

mouvman Paralympic, pou met 
nou bann atlet spesyal lo en 
standar, lo en nivo Olympic, me 
atraver Paralympic.   

So pou mwan en 
manifestasyon parfwa i pa zis 
en moman lanmizman.  Savedir 
zisteman nou pe dir 
manifestasyon lazenes.   

Mon mazinen tou sa bann 
non ki zot in nonmen dan 
listwar Sesel domenn sport, i 
ava en moman pou nou 
idantifye la relev.   

Pou nou, pou ki sa bann ki 
ankor la, i partaz zot 
leksperyans avek lazenes 
Seselwa.  E en manifestasyon 
pou vreman montre sa kote 
pozitiv Sesel, sa kote pozitiv 
lazenes.   

Parske tre souvan, mwan i 
bles mon leker letan nou menm 
nou, nou pei Sesel, nou toultan 
annan en move lapentir pou 
penn lo lazenes.   

Me nou tou ki la anndan, 
nou konnen ki nou annan en 
kantite zenn avek en kantite 
potansyel, en kantite potansyel.   

Sa ki zenn pe demande se 
sa loportinite pou zot devlop sa 
potansyel.   

So i annan en kantite zenn 
mon konnen ki i annan en 
lanmour eksepsyonnel pou 
sport e zot anvi, avek COVID in 
anmar en pti gin zot lanmen, 
zot anvi vreman ganny sa 

loportinite pou zot zisteman 
manifeste. 

  Napa keksoz fer ou pli 
fyer, atraver ou Mr Speaker, 
Onorab Desheila Bastienne in 
mansyonn sa.   

Napa keksoz ki pli fyer 
letan ou tann enn ou frer 
oubyen ser Seselwa pe sant ou 
Lim Nasyonal lo en nivo 
enternasyonal.  I fer ou fyer.   

Me pou sa arive, fodre 
sakenn nou isi dan sa Lasanble 
nou donn sa lankourazman.  
Alors la nou 2022, e 30an i pou 
2023.   

Mon santi ki Minister 
Responsab, Minister 
Responsab i ava annan ase 
letan pou zisteman ekout nou 
bann Leaders, bann Community 
Leaders, ekout bann nide ki 
pou ganny fer resorti e komans 
prepar Sesel pou sa 
manifestasyon.   

En manifestasyon kot nou 
anvi vwar Seselwa ini ansanm 
koman en Nasyon atraver sport.  
Lazenes ki souvandfwa nou 
tann dir, i dan drog, i pa travay 
and so on and so forth, in leve, 
in manifeste, i montre Sesel son 
potansyel.   

Me pli enportan nou 
prepare pou ki nou kontinyen 
fer nou paviyon Sesel mont pli.  
Mersi Mr Speaker. 
 
MR SPEAKER 

Mersi Onorab Zialor.  Mon 
aprezan apel Onorab Ernesta 
pou son entervansyon. 
 
HON PAUL ERNESTA  
Mersi Mr Speaker. Mr Speaker, 
nou bann koleg Onorab e tou 
dimoun a lekout, bonn apre 
midi. Mr Speaker ozordi, mon 
santi mwan ase touse, letan 
mon tann en tel Mosyon, 
anmennen par Onorab Henrie.  
 E dayer ki i osi Sekreter 
Zeneral parti LDS.  Mon’n note, 
e Mr Speaker, ki apre tou sa 
letan, apre tou sa letan ki LDS, 
in fer krwar ek sa pep ki napa 
nanryen ki'n ariv pandan sa 
30an.  

Me ozordi, nou vwar zot, 
pe onor, pe demann popilasyon, 
pou onor en keksoz ki sa, ki nou 
Gouvernman in fer. E ki nou'n 
zwir e ki nou'n benefisye. Be 
mon kontan, mon krwar i 
annan bann zenn Onorab, ki'n 
koz lo zot leksperyans ki zot in 
tande, e ki mannyer keksoz ti 
ete sa letan.  

E ki dayer i malere ki nou 
vwar bokou nou bann zenn, in 
ganny perdi, avek zot bann 
negativite. Sa Mosyon li menm, 
letan mon ekout li, i annan de 
keksoz ki, ki mwan mon touse 
avek, i pros ek mon leker.  

Premyerman i lazenes. 
Bokou ki konn mwan, konnen 
ki lazenes i sa landrwa kot 

mon’n komanse dan mon 
karyer, ziske mon’n ariv la 
ozordi.   

E menm si mon la dan sa 
Lasanble ozordi, mon ankor pe 
konsider mwan, koman en 
travayer lazenes. Akoz mwan 
otan, ki annan keksoz ki 
konsern lazenes. Mon pare pou 
touzour pou la, pou donn mon 
sipor.  

Akoz mon anvi war ki sa 
zenerasyon demen, zot ki 
kontinyen avek larelev, si oule 
fer pli byen. Ki nou, ki nou 
nou'n fer, i annan   bokou 
keksoz pozitiv parey Onorab 
ki’n koze avan mwan in ganny 
dir. Bokou fwa, nou vwar kot 
nou trenn lazenes ek bokou 
negativite. Kan i annan en gran 
group mazorite, nou bann zenn 
pe fer bokou keksoz ki byen la 
ater.  

Apre dezyenmman, en lot 
keksoz ki'n koz lo la, sa se 
sport. Dan mon letan lanfans, 
dan mon letan zenn tan. En 
keksoz, ki mon ti fer byen. Mon 
ti kontan fer sport, mon’n   ti 
involve dan tim volleyball. E 
keksoz mon ti pli for lo la. Se 
atletik. La letan mon koz 
atletik, mon rapel, menm si zot 
in tande sa bann leksperyans ki 
annan.  

Be mwan mon’n viv sa 
leksperyans ‘93. Sa bann letan 
mon ti ankor NYS, kot toulezour 

pou nou, tou le weekends, trwa 
fwa par semenn annefe. Nou pe 
sorti lo vilaz, pou nou desann, 
pou nou al train.  

Sa latmosfer ki ti annan 
dan bis, ti en latmosfer vreman 
enteresan, kot ti gou. E letan 
nou ariv lo laplenn, la nou 
zwenn ansanm avek nou bann 
senior. La mon pe koz parey 
Souffe, e Souffe dayer li menm 
li dimoun ki ti anmenn premye 
meday pou Zwe De Zil ‘93. Sa ti 
sorti dan atletik. Allen Souffe 
yah.  

Apre i annan Gamatis, 
nou annan defen Danny 
Beauchamp, nou annan 
Vigonia li i ti the famous one.  Ti 

fer shot put sorti La Digue. 
Vigonia Ah-Kong. E menm 
Onorab, in fer mansyon ti 
annan menm en zenn fiy, avek 
son dezabilite.  

Me ti fer byen sa ptimimi. 
Mon pa konnen ozordi, oli li. I ti 
annan problenm tande, me 
solman i en fiy ki ti annan en ta 
potansyel. I ti involve, i ti form 
parti lekip Zwe De Zil sa letan.  

E keksoz ankor ki'n fer 
resorti, i sa letan sa nivo 
patriotism ki ti annan, kot 
premye fwa dan listwar Zwe De 
Zil pou Sesel. Nou sorti parey 
Onorab in dir, nou ti sorti 
dezyenm. Ti annan zis en 
meday ki ti separ nou. Me sa 
pozisyon ki nou'n sorti, i pa 

akoz en keksoz ki'n sorti anler 
in bat ater.  

I sorti depi son nivo 
preparasyon, sa komitman ki ti 
annan parmi bann Manm, 
parmi bann staff, bann 
volonter. Akoz ti annan, i ti 
involve bokou bann volonter 
dan sa zwe. E ziska son bann 
atlet li menm. E popilasyon ti 
par deryer, nou bann atlet.  

So Mr Speaker, i montre ki 
si oule fer keksoz ansanm, nou 
pou kapab fer li ansanm.  Me en 
keksoz letan mwan, mon’n koz 
avek serten zenn, demann zot, 
zot lopinyon lo sa size. Zot in dir 
mwan, sa lespri, nou kapab fer 
li dan en lot fason. Sityasyon ki 
pei, i ladan ozordi, zot, zot pa 
krwar i sa moman i ideal. Pou 
nou fer tel aktivite. Nou kapab 
invest sa larzan, dan bann 
progranm lazenes li menm.  

Akoz sa i vreman en 
problenm kot letan nou pei, nou 
pe demann dimoun pou 
sakrifye, dimoun pe fer en ta 
privatizasyon. Pe priv zot lekor, 
e nou pe vini, nou pe vin fer en 
gran manifestasyon kot nou pe 
vin depans larzan, kot nou 
bann dimoun la ater pe soufer.     

En keksoz ki osi enportan 
letan nou pe koz dan invest dan 
devlopman lazenes. Boner 
nou'n koz, lo lankadreman. Si 
nou anvi en bon manifestasyon, 
nou anvi zenn reini zwenn 

ansanm. Nou bezwen fer sir, ki 
lankadreman zenn i enportan.  

E la letan nou pe koz 
lankadreman zenn, mon pe koz 
lo travayer lazenes. Ozordi nou 
bann travayer lazenes, kot 
Minister konsernen, 
Departman Lazenes, pe fer fas 
ek pa mal defi.  

Ozordi nou pe annan 
travayer lazenes, kot pe travay 
avek 7 distrik. 7 distrik ki 
mannyer i kapab, annan letan 
pou li donn son konsantrasyon 
avek en distrik, kan i annan 7 
pou li responsab? Bann 
progranm li menm, li i fer li 
difisil pou li kapab enplimante.  

E nou annan zis 4, zis 4 
weekend dan en mwan. E kot li 
son lavi personnel, i perdi Mr 
Speaker.    Ladan menm, letan 
nou koz lo kote finansman, lo 
kote saler, sa bann pov travayer 
lazenes, zot avek sa 7 sa 8 
distrik anba zot responsabilite. 
Zot pe ganny zot zis enn pti 
saler R6300. 

 Avek enn pti alawenns 
R1000, Mr Speaker. Ki 
mannyer sa bann travayer zot 
menm, zot pe kapab motive, 
pou zot kapab fer zot travay 
byen. E delivre baze lo 
ekspektasyon ki pe demann zot. 
Kan zot menm zot, pa byen 
ganny reminere.  

I sa bann keksoz kot nou 
bezwen travay ansanm pou nou 

kapab fer sir, pou nou kapab 
anmenn sa motivasyon dan nou 
bann, dan nou bann travayer. 
Pou zot kapab prezan delivre, 
anmenn sa lo kote nou bann 
zenn.  

Savedir si nou napa sa 
lankadreman neseser anver 
nou bann zenn, nou pou perdi 
Mr Speaker.    

En lot kote letan nou gete, 
annou get kot sport osi. Sport 
ozordi, letan mon’n koze, mon’n 
koz dan atletik. En landrwa kot 
mon’n fer, bokou mon letan sa 
se, lo Stad Popiler. Sa bann 
letan, dan preparasyon pou 
Zwe De Zil, nou ti vwar ki ti 
annan ase progranm, bann 
keksoz ki ti nou bann atlet nou 
ti gannyen.  

La ozordi sityasyon mon 
krwar, bokou zot, zot in koz lo 
la. Sityasyon bann fasilite 
sportif, pe deteryore. Akoz 
pandan sa 2an, nou'n vwar ki 
napa, travay ki'n ganny fer lo la. 
E menm Minis resaman ti vini 
in ti dir, ki zot pa'n fer okenn 
gran keksoz lo la.  
 

(Off-Mic) 
 
MR SPEAKER 
Silvouple, silvouple!  
 
HON PAUL ERNESTA  
E la ozordi, sityasyon pe 
deteryore. Ok, e si zot anvi 

anmenn sa rezilta avek nou 
bann avek nou bann atlet, nou 
bezwen kapab invest.  Si nou pa 
pe kapab invest dan 
maintenance. E anmenn, bann 
resours imen neseser, nou pa 
pou gannyen sa rezilta ki nou 
pe espere.  

Ozordi kot NSC, bokou 
bann dimoun eksperyanse 
kalifye, in ganny fer resign. In 
ganny fer arete, be ki mannyer 
nou, nou'n train dimoun pou fer 
serten travay spesifik. Me 
ozordi nou bann dimoun, 
sanmenm sa bann dimoun ki'n 
ganny train pou zot anmenn sa 
bann travay ek sa bann rezilta 
neseser.  

Li i se li, swa li pe fer en lot 
louvraz. I bann keksoz kot nou 
bezwen, revwar sa lapros pou 
nou kapab fer sir, i sanze.  

Lo Stad Popiler, ozordi 
napa lentere ki pe ganny mete 
avek sa bann atlet. Dan bann 
landrwa kot en atlet pe train, pe 
fer javelin. Ou vwar en group 

dimoun pe pase, pe fer keep fit.   
Letan atlet pe koze, pe 

demann kestyon, Zot ganny fer 
sourdorey lo la. I bann keksoz 
ki nou bezwen aranze si nou 
vreman anvi anmenn sa rezilta 
neseser ki nou, nou pe koz lo la. 
Parey mon’n dir pli boner, pou 
nou kapab anmenn sa 
inifikasyon sport. 

 Akoz sa de keksoz i mars 
ansanm sport ek lazenes, i de 
keksoz ki kapab anmenn pei, e 
anmenn nou pli devan. Akoz si 
napa en zenes an bonn sante, 
byensir nou napa en pei ki osi, 
an bonn sante, Mr Speaker.  

En keksoz ki mon pa 
konnen si in ganny omit par 
ekspre, letan nou pe koz bann 
selebrasyon, si oule bann 
manifestasyon, ki Sesel in 
achieve pandan sa, pandan sa 
30an. Sa nou tou konnen 
lannen prosenn, i osi i fer ki 
30an, ki 30an nou Konstitisyon 
ki nou, koman bann Manm 
Lasanble e osi nou uphold lo ki 
nou bezwen kapab travay lo la.  

E la dan sa laliny en 
keksoz, ki nou kapab osi 
demande, ki avek bann diferan 
manifestasyon ki zot pe propoze 
pou fer. Nou kapab osi, retourn 
sa proze, fer dimoun konsyan 
nou Konstitisyon. Depi komans 
anler kot, State House anler.  

Akoz si nou vwar nou 
Prezidan i dir dimoun napa 
drwa dan Konstitisyon, be kote 
nou pe ale? I bann keksoz kot 
nou kapab re-enstrir nou bann 
dimoun. E fer nou bann 
dimoun konpran, ki wi ou 
annan ou drwa dan 
Konstitisyon.   

E Prezidan li menm li i 
bezwen konnen ki dimoun i 
annan son drwa. Unless i anvi 

abiz drwa tou bann dimoun, 
prezan i dir ou napa drwa. E sa 
en bann keksoz kot nou bezwen 
re-konsidere lo la Mr Speaker.  

Apre letan ou'n koz, 
Onorab in koz osi lo sa 
manifestasyon. I annan en 
keksoz, ki tou-le-z-an - Tou-le-
z-an Departman Lazenes i 
abitye fer, sa se Festival 
Lazenes. I sa moman, kot i 
annan bann gran 
manifestasyon, kot diferan 
progranm lazenes i ganny fer. 
Olye kot nou pou vwar nou 
parey mon’n dir pli boner, al tir 
larzan, pou al fer lot 
manifestasyon sport avek 
lazenes.  

Nou kapab invest enn pti 
pe plis dan bann, dan bann 
aktivite lazenes, pandan sa 
letan, kot la, nou ava kapab 
achieve sa ki nou anvi achieve. 
Akoz egzakteman rol, lobzektiv 
Festival Lazenes, se anmenn 
nou bann zenn ansanm. Ladan 
ou fer aktivite sportif, ou fer 
aktivite kiltirel. Name it kalite, 
ou fer bann talk, mon konnen ki 
enn nou Onorab ki ozordi i 
Chief Whip, i ti ganny dekouver, 
dan bann progranm lazenes.  

Akoz i en dimoun ki koze 
parey, i ankor ete ozordi, i bann 
keksoz ki ti sorti ladan, Mr 
Speaker.  E so, nou kapab pe 
kontinyen vwar bann keksoz ki 
deza la. Annou anbelir li, dan 

plas pou nou al re-envant 
larout, al re-depans larzan ki 
nou pep pe deor pe soufer. Nou 
kapab ganny keksoz, kapab fer 
byen pou sa pep.  

So avek sa bann, sizesyon 
mon a dir ou mersi e mon 
swete, ki mover Mosyon i 
konsider serten pwen, ki mon’n 
bouz devan.   Mersi Mr Speaker.    

   
MR SPEAKER 
Mersi. Onorab Cosgrow.  
 
HON WALLACE COSGROW 
Bonn apre midi tou dimoun. 
preski 5er. Mr Speaker Onorab 
ki’n koz avan mwan, mon krwar 
in dir. In fer lesansyel in dir 
bokou keksoz ki mon osi, mon 
ti anvi kontribye ozordi. Me 
dabor, mon ti a kontan osi 
ranforsi enn pti pe bann keksoz 
ki'n ganny dir.  
 ‘93, ler premye Zwe De Zil 
ti fer   Sesel. Mon ti annan 
15an, e mon rapel vivman, mon 
rapel tre byen. Zwe De Zil ‘93, 
mon rapel sirtou final volleyball 
dan Palais des Sports. Sak fwa 
Sesel i met boul ater, mannyer 
Palais des Sports ti tranble.  

E i ti en moman lazwa, en 
moman inoubliyab pour bokou 
bann dimoun ki'n viv sa letan. 
Ki'n pas sa Zwe De Zil’ 93. I en 
keksoz ki nou pa pou, nou pa 
pou bliye. An dizan sa Mr 
Speaker, nou pou pran en lot 

angle ek sa, sa deba ozordi. Ki   
mon santi, bann Manm lot kote 
latab i kapab. Letan zot in fer 
zot lentervansyon, zot pa'n 
neseserman koz lo la, zot pa 
neseserman fer zistis sa angle. 

E i annan de keksoz dabor 
mon ti a kontan dir. Ou konnen 
pandan sa dernyen 18mwan, 
dan Lasanble Nasyonal   isi, 
nou'n koz en kantite lo 43an, 
43an isi, 43an laba. Me zanmen 
enn ant zot, in koz sitan byen 
parey zot in koze ozordi. Lo en 
keksoz, ki'n arive pandan 43an.  

Zot tou ki la mon’n ekout 
zot tre byen.    Zot in eksplike 
mannyer, Zwe De Zil ti gou, 
mannyer ti annan sport, 
mannyer ti isi, mannyer ti laba. 

 Me ti 43an sa.  At least 
omwen nou'n fer keksoz, byen 
dan 43an. Mersi pou rekonnet. 
En! ler Prezidan i vini i dir Sesel 
ti en kales kase. E sa ki zot in 
dekrir la, pa en senbol en kales 
kase sa. Zot in dekrir en keksoz 
ki'n pas byen pandan sa 43an.  

Dezyenm sa i en lipokrizi 
Mr Speaker, dezyenm lipokrizi 
nou'n ganny dir ki poudir, sa 
manifestasyon pou anmenn 
dimoun ansanm, pou isi, pou 
laba. Be pandan sa dernyen 
5an lekel ki'n fer dimoun 
separe? Lekel ki’n fer dimoun 
separe? Avek zot mantalite ‘pil 
lo li’ depi 2015. Ziske dernyen 
er la, la zot in arete pile la.  

En ler ou gete zot tou la, 
zot ti dan bann laplenn, lo bann 
podium partou pe pile.  Enn ler 
ou a krwar pile ti en sport, 
mannyer zot ti pe pile. So, 
annou pa ipokrit, pou vini pou 
vin dir, fer reini pep ansanm, 
kan zot menm zot, zot tipe 
separ sa pep, avek sa mantalite 
‘’pile,’’ ‘’pile,’’ ‘’pile’’ tou 
lazournen.  

So sa i de lipokrizi Mr 
Speaker, ki mon ti anvi adrese 
o komansman. E ki pep i 
bezwen, i bezwen realize. Zot 
bezwen vwar, zot bezwen vwar 
kote zot pe vini. Bann zenn, 
parey sirtou bann ki ti annan 
4an sa letan, Onorab 
Samynadin, zot pa'n vreman viv 
sa letan.   

Me solman avek sa bann 
temwannyaz ozordi zot in fer, 
bann zenn at least, ankor zot a 
realize poudir 43an ti annan 
keksoz gou dan sa pei.   

Mr Speaker, nou tou nou 
rekonnet e nou dakor ki lavenir, 
zenn, zenn se lavenir nou pei. E 
nou bezwen fer tou, pou nou 
donn loportinite tou keksoz 
posib pour ki nou bann zenn i 
kapab reisir, pou lavenir nou 
pei.  

Akoz se zot ki pou take 
over, se zot ki pou evantyelman 
run sa pei.  Me menm si nou 
rekonnet sa, i kontinyelman 
annan persepsyon. E Onorab 

Zialor, in mansyonnen taler, 
Onorab Ernesta in 
mansyonnen. I kontinyen 
annan persepsyon dan   Sesel, 
ki mazorite zenn i dan bann 
lenfliyans negativ. Dabor i pa'n 
dir sa, me dabor loter Mosyon, 
dan son lentrodiksyon in tant 
pou al ver sa. Kot i annan en 
kantite negativite isi laba.  

Me i annan en kantite 
zenn deor la. Ki pozitiv, e ki pe 
fer en kantite keksoz. Zot pa 
dan sport. Me zot dan bann 
lezot domenn, zot dan 
lanvironnman, zot dan biznes, 
zot pe travay, zot pe sey fer de 
bout zwenn.  En kantite zenn la 
deor pe fer en kantite keksoz.      

Mon dakor nou bezwen 
annan bann progranm, bann 
keksoz pou nou anmas sa bann 
ki'n tonbe. Napa nanryen mal 
ek sa, sa i byen. Me solman 
annou pa zeneralize akoz i 
annan en kantite zenn deor, ki 
fatige avek sa label, ki zenn i 
dan negativite.   

Mr Speaker ozordi, an 
2022, e mwan mon pou, mon 
pou go as far as dir ki mon santi 
ki sa Mosyon i en pe ensansib 
avek sityasyon lazenes ozordi, 
sityasyon pei an zeneral. I 
ensansib, dan le sans ki 2022, 
zenn pe fer fas avek en kantite 
problenm, en kantite issues.  

Kou lavi, problenm 
lanplwa, difikilte pou ganny 

lanplwa. Dabor statistik i 
montre ki mazorite dimoun ki 
unemployed, se bann zenn ki 
dan serten kategori.  

Diferan kalite problenm 
zenn pe fer fas avek. E nou 
koman en Lasanble, nou 
bezwen rod bann diferan 
solisyon, pour nou kapab fer sir 
ki nou amelyor lavi sa zenn ki 
nou pe dir i lavenir nou pei.  

Nou bezwen fer sir. Ki nou 
kapab rod sa bann solisyon. E 
ler, nou vin avek e Mosyon   
comme tel, sirtou dan sa 
moman kot nou ete la, kot 
Minis Finans fek dir, nou a 
konsidere si pou donn en 
logmantasyon saler. Solman 
nou vini, nou demande nou dir, 
nou pou press Minister    
Finans, pou donn larzan pou fer 
manifestasyon, fer aktivite.  

Ou konpran, i montre de 
koneksyon ant nou avek 
larealite deor.    Larealite i se ki 
tou keksoz i monte, difikilte 
lafanmir, difikilte zenn. Me nou, 
nou pe mazin en lot keksoz nou 
pe mazin fete. Ou konpran 
mwan?  

So nou bezwen 
synchronize nou lapros, nou 
travay ki nou fer dan Lasanble. 
nou bezwen sansib, avek sa ki 
pe arive deor avek pep Seselwa.  
Nou bezwen sansib avek sa ki 
pe arive. E mwan, ler loter 
Mosyon pe demande ki nou 

zwenn dan prosesis Bidze, pou 
demann larzan. Mon dir ou wi, 
mon pare pou zwenn mwan. Me 
si ou pe demann pou met plis 
larzan, dan bann diferan Bidze 
lasosyasyon sport. Ki pe 
struggle. 

Donn zot Bidze, zot a 
kapab travay, zot a kapab fer 
zot sport parey zot anvi, ki a 
kapab devlop sa bann zenn pou 
kapab vin sa bann dimoun ki 
nou ti, ki parey Onorab 
Samynadin in fer resorti, parey 
Onorab Ernesta in fer sorti. 
Rival Payet, bann diferan lezot 
sport, sportsmen.  

So met larzan laba, mon 
apre pou zwenn avek li si i pou 
demann Minister Finans, Mr 
Speaker, plis larzan pou met 
dan bann progranm zenn, bann 
progranm zenn ek bann 
travayer lazenes. Bann ki pe 
travay ek 7 distrik. Rod plis 
travayer lazenes. Met plis 
larzan dan progranm zenn.  

Sa osi, i pou epanouir 
zenn.  Sa osi i pou ed nou zenn 
kapab antre byen dan sport, 
dan diferan keksoz. Mon pare 
pou siport li si i demande, i dir 
nou pou demann Minister 
Finans pou met plis larzan, dan 
devlopman sport a nivo distrik. 
Pa problenm. Zot a devlop sport 
laba dan grassroot kot i ete.  

Mon menm pare pou 
siport li.  Si i dir annou met 

larzan plis dan Departman 
Lafanmir, Bidze Departman 
Lafanmir, pou ankadre 
lafanmir, pou anmas lafanmir. 
Anmas lazenes dan lafanmir, 
pou zot kapab bouz devan. So 
mon pare pou fer sa.  

Me selman mon pa krwar 
an se moman, 2022 kot nou ete 
Sesel la, avek tou sa bann 
difikilte. Dabor zot 
Gouvernman in dir, i annan 
difikilte. Ki nou bezwen al antre 
an 2023, dan en manifestasyon 
sport.  

Annou plan parey ou'n 
dir, i annan bann diferan pei ki 
fer, sa bann zwe by annually, 
ouswa zot fer sa bann zwe. I 
annan listwar. Annou plan, ki 
ler pei i ava vin enn pti pe pli ok, 
nou ava kapab annan en 
progranm pou sa bann zwe. 
Dabor met larzan dan Minister 
Sport, pou li kapab plan e fer 
sa.  

So an se moman la Mr 
Speaker, mon vwar difikilte 
konpran, mon vwar, mon pa 
vwar sa konneksyon ant nou 
Lasanble ek larealite si nou pe, 
si nou pe pas en Mosyon 
koumsa. Mon pa vwar sa 
koneksyon, akoz i difisil, i difisil 
konpran ler dimoun deor, 
fanmir deor pe ganny difikilte. 

 Bomaten nou'n tande bil 
sepa konbyen, ou'n trouve STC 

i fer monte pri lo komodite 
esansyel i fer desann lo lezot.    

   So i annan en pake 
difikilte deor. Annou asize 
annou mazin nou bann 
difikilte. Annou rode kot nou 
pou met sa pti larzan ki nou 
annan, Bidze i annan la, annou 
rode kot nou pou pran sa, nou 
pou met dan bann progranm ki 
pou pli efektiv. So avek sa de mo 
Mr Speaker, mon a remersi ou, 
e mon aret la. Mersi.    

 
MR SPEAKER 
Mersi. Mersi Onorab Cosgrow. 
Mon annan swivan Onorab   
Gabriel.  
 
HON CONRAD GABRIEL   
Mersi Mr Speaker. Bonn apre 
midi, tou dimoun a lekout. En 
manifestasyon lazenes. Ki 
direksyon, e ki bi sa 
manifestasyon? Mon de koleg, e 
Onorab Ernesta ek Onorab 
Cosgrow, in demann serten 
kestyon pertinan.  

Akoz ki Gouvernman dan 
sa moman difisil, pe demann 
Minister Lafanmir Lazenes ek 
Sport, pou organiz en gran 
manifestasyon lazenes an 
2023? Mr Speaker, lazenes i 
deza pe pas dan bokou difikilte, 
kot zot pe struggle pou fer de 
bout zwenn. E zot pou bezwen 
esper 2023, pou reini e fer 
manifestasyon.    

Mon panse, ki sa Mosyon 
ti pou fer plis lenpak si nou rod 
fason pou rekonpans, sa bann 
atlet ki'n fer byen pandan sa 
30an.  I annan atlet, ki'n 
partisip dan Zwe De Zil, e ki'n 
fer lafyerte Sesel.  E ozordi, i 
san en lanplwa.  Zot ankor 
zenn, e pa kalifye pou en 
pansyon.  

E la mon mazin, Mr Justin 
Marie, dan mon distrik.  I ti 
goalkeeper pour Lekip Sesel. E 
an ‘90 Madagascar      Sesel   i 
ti dekros en meday bronz. E 
answit a ‘93 isi lo nou later, nou 
sorti katriyenm, apre perdi kont 
La Reunion.     

 E byensir Pointe Larue i 
annan bokou lezot atlet ki'n fer 
byen, pou nou pei.  La i moman 
pou Gouvernman renouvle son 
langazman e rekonpans sa 
bann atlet ki'n fer nou fyer.  
Regroup sa bann atlet, ek sa 
bann lantrener. Bann ki ankor 
kapab byensir, e zot a donn 
nide ki mannyer nou pou 
dekros nou premye meday 
Olympic ki Minis in dir,  it’s 
coming home.   

Mr Speaker atraver ou, 
loter Mosyon in donn legzanp 
bann pei, kot zot bann zenn i 
ganny rekonpanse pou zot 
zefor. Mon ti a kontan loter 
Mosyon, eski Sesel i anvizaz-e 
bouz dan sa direksyon?  

Akoz pou lemoman, napa 
gran incentive, dan sport. E sa 
in ganny dir a plizyer repriz.  
Avek sa de mo Mr Speaker, mon 
a dir ou mersi.  

 
MR SPEAKER 
Mersi. Mon pou pran en 
entervenan. Mon pou bezwen 
aret sa deba ase boner. Akoz 
nou pa'n fer laranzman avek 
transpor staff, bann keksoz 
koumsa. Nou a kapab 
kontinyen demen. Me nou a 
ekout - Onorab Woodcock. 
 
HON WAVEL WOODCOCK  
Mersi Mr Speaker. Bonn apre 
midi, tou dimoun a lekout. Mr 
Speaker i annan en saying an 
Angle ki dir koumsa. ‘’Negativity 
is like an infectious disease. It 
draws misfortune and bridge 
misery. Negativity breeds 
negativity.’’ 
 Ou konnen Mr Speaker, 
Onorab Henrie in anmenn en 
Mosyon ozordi, pou anmenn en 
pe lankourazman, pou nou 
bann zenn dan nou pei.  E sa 
Mosyon   i dir klerman, ki 
annefe Mosyon i lir koumsa. 

 Sa Mosyon pe demann 
Minister Lafanmir, Lazenes 
avek Spor pou organiz en gran 
manifestasyon lazenes, 
lanmitye avek spor. E i pe 
demann sa pou lannen prosenn 
pou promouvwar bann valer 

pozitiv, patriyotik pou anmenn 
Lepep Seselwa ansanm. 

Mr Speaker nou pei, in fer 
fas avek en kriz serye. En kriz 
lasante, en kriz ekonomik. E 
ozordi nou vwar ki mannyer 
nou pei pe recover. E annefe 
Sesel ozordi, nou the highest 
growth domestic, nou annan the 
highest growth product GDP per 
capita Lafrik.  

 E menm apre plizyer 
bann kritik, ki lot kote latab zot 
in fer dan lepase. Nou'n tann 
zot koz lo ki, napa laliberte 
lapres. Nou pe rekile. Me 
selman partou kot ou gete, ou 
vwar ki nou pei pe improve, nou 
pe bouz devan. Menm zisteman, 
resaman nou'n fek aprann ki 
Sesel lo World Press Freedom 
Index, nou'n sorti 52enm. 
Nou'n mont 13enm.  

Me nou tou nou konnen 
ki'n arive, bann dekadans dan 
lepase menm pre-COVID. Menm 
dan Gouvernman avan, nou'n 
vwar en dekalaz. Dan plizyer 
sekter Gouvernman. E sport i 
en area, menm si 30an pase, ti 
annan sa manifestasyon bann 
atlet dan nou pei. Zwe De Zil, 
Losean Endyen ki ti organize 
Sesel, 30an pase.  

Me ki nou'n vwar, nou'n 
vwar en degradasyon dan sport 
dan nou pei. En gran 
degradasyon Mr Speaker.  
Annefe sa i reflekte atraver 

bann lenfrastriktir sportif, ki 
ozordi nou vwar ki leta in arive.  

E mwan mon lo Komite 
Medya e Lazenes avek Kiltir ki 
annan de Manm lo kote latab, 
ki lo la. Malerezman zot pa, 
Onorab Ernesta fek antre lo sa 
komite. E Onorab Loze, i pa’n 
zanmen al bann vizit - preski 
okenn vizit ki nou'n fer, depi ler 
sa komite in ganny inogire.   
Pou sizyenm Lasanble 
Nasyonal.  

E Mr Speaker i annan 
bokou bann konsern, bann 
issues ki'n toultan ganny 
souleve. E nou bann vizit ki 
nou'n fer, ou konnen ozordi zot 
pe koz - Dan en kriz ekonomik 
ki nou ladan ozordi, nou'n tann 
en bann pe koz lo, ogmant sa ler 
bann youth worker, envestir 
dan sport.  

Me ler nou pa ti dan kriz 
ekonomik, kot zot ti ete sa bann 
letan? Akoz ou pa'n vwar ki ti 
annan sa bann, envestisman 
dan nou zenn, dan nou bann 
atlet. Annou rekonnet nou 
bann atlet lepase, i pa'n 
neseserman ganny fer dan 
lepase.  

E apre ki nou pei, i sorti 
dan en kriz lasante ekonomik, 
ozordi nou dir, in ariv sa letan 
pou nou fer en manifestasyon, 
pou nou bann zenn. Pou 
anmenn nou pep ansanm, pou 
ankouraz sport.  Pou elev sport 

dan nou pei. Akoz, i desann Mr 
Speaker. 2an nou pa'n tro, tro 
fer bann aktivite sportif. E 
menm, despite tou sa bann 
defayans sa bann difikilte.  
Sesel in nobou anmenn bann 
rezilta pozitiv.  

Ki ankouraz nou pep, ki 
ankouraz lazenes.   Dan Four 
Nation Tournament Sri Lanka, 
Sesel ti sorti premye. Nou still 
annan bann bokser ki pe 
rankont meday lo nivo Lafrik. E 
la i fer mwan mazin Keddy 
Agnes.  

Mr Speaker despite tou 
bann difikilte ozordi, nou le 
anmenn pozitivite dan sa pei. E 
lo lot kote latab zot pa enterese 
avek nanryen pozitiv. Tou sa ki 
zot dir Mr Speaker, i negativ. 
Ou konnen i enportan pou nou 
soulaz nou pep.  

Nou pep in soufer en 
kantite. E annou pa get, wi nou 
pe sey ed nou pei pou refer 
ekonomikman. Me nou bezwen 
osi donn nou bann zenn sa 
loportinite pou zot eksprim zot 
lekor. Atraver bann aktivite 
pozitiv. Parey sport, parey bann 
aktivite kiltirel.   

E mwan zisteman lo kote 
sa manifestasyon Mr Speaker, 
mwan mon pe dir ler nou fer sa 
manifestasyon lazenes, annou 
marye lazenes avek kiltir. 
Annou realize bann aktivite ki 
pou met lazwa, ki pou met. Ou 

konnen nou pa kapab toultan 
zis mazin, sa ki mal. Nou 
bezwen ennler, ou konnen nou 
Gouvernman pe preempt ki pe 
mazin lefitir li.   

Kot nou ti ete avan an 
2020, ler Gouvernman ti pran 
pei. Avek reouvertir nou Erport 
an 2021, an Mars 2021. Menm 
IMF pe dir, i vreman 
enpresyonnen avek lafason 
pace ki nou pei pe recover. Nou 
Mr Speaker, nou pe get devan 
nou, nou pe get lannen prosen 
ki nou pei, nou zenn, nou 
Nasyon pe bouz ver progresyon. 
Pa regresyon, parey nou'n 
regrese, anba sa Gouvernman 
ki ti la avan. Nou pe vwar nou 
pei bouz devan. 

E lannen prosenn, nou pe 
mazinen poudir nou pou fer 
byen. Tou nou lespwar, se ki sa 
lannen nou pa pou dan en 
defisit. Ki sa lannen, nou pou 
annan en sirplis, ki nou pou 
kapab envestir dan nou lazenes 
lannen prosenn.    

Nou pa fer parey zot nou, 
pa 2025 ki nou pou ouver tiyo. 
Nou oule ouver tiyo lannen 
prosenn, pou nou donn en pe - 
Ed en pe sa pep ki'n soufer Mr 
Speaker.  

 
(APPLAUSE)   
    

HON WAVEL WOODCOCK 

Zot tou bann manifestasyon, 
tou zot bann aktivite ki zot fer. 
I 1an avan eleksyon. Mr 
Speaker, ozordi nou pei pe fer 
en kantite zefor pou nou sorti 
dan sa kriz ekonomik. Nou pei, 
nou Gouvernman i anvi met 
divan dan lezel nou zenn.  

Despite tou bann 
challenge ki nou fer fas avek, a 
nou mazinen lo kote ledikasyon 
nou vwar envestisman ki nou 
Gouvernman pe fer. 2 Cohort in 
ganny anvoy Scholarship. Apre 
en lannen ki nou pa ti kapab, 
finans nou bann zenn pou al 
deor.  

E la ozordi tou nou bann 
zenn, ki ganny scholarship, 
ozordi Mr Speaker pe etidye 
deor.  Nou bezwen, ed nou 
zenn. Mon bann frer ek ser lot 
kote latab, zot konnen. Konmsi 
annou pa vini tou lazournen 
avek bann negativite. Annou 
ankouraz sa pep silvouple. 
Annou ed sa pep, annou ed nou 
bann frer ek ser la deor.  

Mr Speaker mon sagren, 
mon sagren ler mon tann zot lo 
kote latab pe. 
 

(Off-Mic) 
 
MR SPEAKER 
Silvouple nou ava aret en pe 
bann komanter off-mic please.  
Silvouple.     
 

HON WAVEL WOODCOCK 
Mr Speaker.  
 
MR SPEAKER 
Onorab   wi.  
 
HON WAVEL WOODCOCK 
Nou annan en Manm ki'n dan 
Gouvernman avan. I konn tre 
byen mannyer keksoz ti 
deroule. Me selman mon pa'n 
tro, tro kapab ekout li. Akoz par 
dan enn son bann 
lentervansyon ki i ti fer, pa 
bokou letan pase, ti dir sepa 
disel ariv R10. E la ozordi nou 
annan nou 69 komodite, ozordi 
Mr Speaker ki nou pe donn 
subsidy rediksyon lo la.  
 Zot, zot ti kapab donn zis 
14. Pa progresyon sa Mr 
Speaker? 

 
(APPLAUSE)   

 
HON WAVEL WOODCOCK 
Nou'n sorti, nou le sorti dan sa 
regresyon ki nou'n ladan. 
Despite kriz ekonomik, nou pa 
kapab zis mazin negativ. Nou 
bezwen get devan pou lavenir 
nou lazenes. E mwan ler mon 
get dan mon distrik, konnen 
despite tou sa bann difikilte 

finansyel, mon praise, e mon 
admir bann dimoun ki'n leve 
pou fer keksoz, pou ed nou 
distrik Grand'Anse   Praslin. 
Mon mazin Sir Nioze coach 

Nioze, ki nobou kapab met 
ansanm e group zenn.  

En group zenn Praslin 
boys. En tim basketball ek 
bann boug parey Jackson. 
Bann dimoun parey Spear, 
Jeannvole ki nobou kapab sey 
kree en Lakademi Foutbol pou 
anmas nou bann zenn ankadre 
nou bann zenn.  

Bann zenn parey 
Bertrand, bann zenn parey 
Jean Marc Lablache ki'n nobou 
kapab ansanm organiz dan 
lepase. Bann konpetisyon Inner 
Island, kot manrmay anba 
16an pe fer Mahé   Praslin.  

Mr Speaker nou bezwen 
sorti dan sa mindset negativite. 

Lot kote latab zot in pri dan 
negativite Mr Speaker.  Ozordi 
nou vwar skydiving pe deroul- 

Dan letan COVID, nou'n nobou 
anmenn skydiving Sesel.  

 
(APPLAUSE)   

 
HON WAVEL WOODCOCK 
Nou'n nobou kapab anmenn 
weight fall   Sesel. Nou'n nobou 
kapab fer kite surfing Mahé/ 
Praslin   Sesel. Nou pe koz lo 
sport tourism, nou pe koz lo 
manifestasyon zenn. Moutya in 
vin en patrimwann mondyal. E 
nou anvi marye lazenes, lazenes 
avek kiltir pou nou ed, nou 
kiltir epanouir, pou nou ed nou 
zenn epanouir. Pou nou 

envestir dan nou zanfan, dan 
nou zenn.  

Lot kote latab Mr Speaker 
zanmen. Mr Speaker depi ler 
nou'n komans, zot in antre dan 
Lopozisyon, zot in pas par 
lafnet, zot in tonm dan 
Lopozisyon Mr Speaker.   
Zanmen lot kote latab zot 
anmenn okenn propozisyon, 
okenn nanryen pozitiv. Zis zot 
kritike, zot kraze.    

Mon bann frer annou sanz 
sa mindset akoz si nou pa sanz 
sa mindset, si zot pa sanz sa 
mindset Mr Speaker, zot pou 
disparet dan sa pei.   

 
(Interruption off-mic) 

 
HON WAVEL WOODCOCK 
Mr Speaker, pou fini -     Zot 
parti pou disparet. Zot pa pou 
disparet, zot parti ki pou 
disparet.     
 

(Interruption) 
(Disruption)  

 
MR SPEAKER 
Order!  
 
HON WAVEL WOODCOCK 
E Mr Speaker …  
 

(Interruption) 
(Disruption)  

MR SPEAKER 
Onorab Pillay. Dan lord 
silvouple. 
 
HON WAVEL WOODCOCK 
En?  
   

(Interruption) 
(Disruption)  

 
MR SPEAKER 
Dan lord! Dan lord silvouple. 
Silvouple. 
 
HON WAVEL WOODCOCK 
Mr Speaker -  
 

(Off-Mic) 
 
MR SPEAKER 
Mwan. Ok mon konpran. Sa mo 
fer disparet i kapab annan en 
kantite-  
 
HON WAVEL WOODCOCK 
Wi, Mr Speaker.  
 
MR SPEAKER 
I innuendo. Onorab Woodcock, 
reviz sa.  
 
HON WAVEL WOODCOCK 
Yes, Mr Speaker.  
 
MR SPEAKER 
Pou, mon pa'n konpran li an 
mal mwan.  
 
HON WAVEL WOODCOCK 

Wi.  
 
MR SPEAKER 
Selman obviously.  
 

(Interruption) 
(Disruption)  

 
MR SPEAKER 
Selman obviously avek politik, 
avek politik i annan diferan 
enterpretasyon. Alor evite, 
kontinyen avek ou diskour.  
 
HON WAVEL WOODCOCK 
Wi Mr Speaker ok. Mr Speaker 
si ou vwar en parti, i mank 
respe pou son prop siporter, i 
fer zot met lenz zannimo e 
danse. Dans sa sanson 
zannimo Mr Speaker, i montre 
poudir, parey zot napa si zot 
napa respe pou zot siporter, zot 
osi napa respe pou lazenes.  

Sanmenm sa ki ozordi Mr 
Speaker, ou vwar zot negativ lo 
en Mosyon, ki pou ed nou zenn 
Seselwa epanouir. Avek sa de 
mo Mr Speaker, mwan Wavel 
Woodcock, Onorab elekte pou 
Grand’Anse Praslin, mon pou 
siport sa Mosyon anmennen 
par Onorab Henrie. Mersi 
bokou.   
 
MR SPEAKER 
Byen, nou ava aret la. Nou ava 
aret la.  

(Interruption) 
(Disruption)  

 
MR SPEAKER 
Onorab Pillay! En enstan 
espere. Onorab Pillay mon pe 
demann ou pou gard lord. Ok! 
Aret kriye ou'n fer ou pwen, 
mon’n konpran ou pwen.  
 Onorab Woodcock, sa mo 
‘disparet’ in ganny mal 
konpran. Mon le zis pou fer le 
pwen, ou eksplike poudir ou 
napa okenn lentansyon dir, 
poudir ou pe fer dimoun 
disparet dan en sans kriminel.  
 Well, ou a klarifye sa 
silvouple.  
 
HON WAVEL WOODCOCK  
Mr Speaker, mon pa Albert 
Rene mwan. Mon pa fer okenn 
dimoun disparet. Sa ki mon ti 
pe dir, se ki… 
 

(Interruption) 
(Disruption)  

 
MR SPEAKER 
Ale, ki ou'n dir Onorab 
Woodcock? 
 
HON WAVEL WOODCOCK  
Mon dir mwan, mon pa Albert 
Rene mwan. Mon pa'n zanmen 
fer okenn dimoun disparet. E 
mon napa lentansyon.  
 
MR SPEAKER 

Non, non, non, non. Onorab.  
 
HON WAVEL WOODCOCK  
Ok. 
 
MR SPEAKER 
Onorab Woodcock. 
 
HON WAVEL WOODCOCK  
Ki mon pe mean.  
 
MR SPEAKER 
Mon’n demann ou. Zis klarifye 
ou mo, poudir ou pa pe fer 
dimoun disparet dan en sans 
perdi zot lavi.  
 
HON WAVEL WOODCOCK  
Mr Speaker, mon dir zot parti 
pou disparet akoz zot aksyon 
negativite, zot bann speech 
negativite, zot fason negativ. Sa 
ki pou fer zot parti disparet. 
Nou, nou pa fer okenn dimoun 
disparet. Sa zot lo lot kote latab 
ki'n fer dan lepase! Mersi Mr 
Speaker.  
 
MR SPEAKER 
Mersi. Bon nou ava aret la. Nou 
ava adjourn pou ozordi. Nou ava 
adjourn pou ozordi. Ou non in 
ganny mansyonnen. Mon pa'n 
sezi. Yes, ale Onorab Loze.   
Avek respe silvouple. 
 
HON JOHAN LOZE  
Mersi Mr Speaker. Mon pa 
konnen akfer ou bezwen prefas 

sa ek respe. Akoz mon pa pou 
mank respe. Mr Speaker dan 
lespri pozitivite, mon krwar 
okouran ki mon’n fer en long 
konze maladi. Letan ki Komite 
Medya, in vizit bann fasilite 
sportif, in tonm dan mon 
moman konze maladi.  
 In annan en vizit kot SBC, 
ki zot in fer kot mon ti annan en 
randevou spesyalis. Mon pa 
vwar, akoz mon non i devret 
ganny mansyonnen dan sa 
fason negativ, ki Onorab 
Woodcock in fer ozordi. Mersi 
Mr Speaker.   
 
MR SPEAKER 
Ok mersi. Wi prezan mon rapel 
ki referans avek ou non. Bon 
ou'n eksplike. Mersi bokou. 
Onorab Pillay. Yes. Wi. Ki  
annan Onorab Pillay?  
 
HON SEBASTIEN PILLAY  
Mersi Mr Speaker. Mon konn 
byen sa bann teknik, mwan osi. 
Ou konnen ki mon oule dir Mr 
Speaker, nou pa anvi mank 
respe pou personn nou. E mon 
pa krwar, i byen pou nou servi 
bann term.  
 Ler nou le fer nou speech, 
ki en kote in dir en fason. Ou 
atak sa ki in dir. E ou dir sa ki 
pou ou. Be selman pa neseser 
ki nou servi sa bann term. E 
mwan, mon pou koz an defans 
Onorab Loze. Akoz i pa ti 

neseser fer sa bann kalite 
statement. Personn lo sa kote 
latab, pa'n al personnel avek 
okenn Manm. E sa toultan i 
arive avek lot kote latab.    
 E mwan mon, mon 
senserman swete ki, nou kapab 
fer en deba, e nou kapab annan 
diferan lopinyon, lo la. E mon ti 
a kontan remind Onorab, ler in 
nonm Albert Rene. In koz Zwe 
De Zil, ‘93. Be se Albert Rene ki 
arsitek Zwe De Zil, ‘93. So 
annan respe pou sa msye mon 
frer.  
 
MR SPEAKER 
Byen.  
 
HON SEBASTIEN PILLAY  
Aret maltret le mor. Mersi Mr 
Speaker.      
 
MR SPEAKER 
Ale ou'n fer ou pwen. Mersi. 
Mersi.  Mon espere, ki zot a 
pran kont, diferan keksoz. 
Konsekans parol, e osi annan 
respe pou kanmarad letan 
kanmarad pe eksprim zot lekor. 
Bann ki'n lev zot lanmen pou 
koze, zot a ganny sans koze. E 
zot ava eksprim zot lekor, lo sa 
Mosyon. 

Mersi bokou, nou ava aret 
la, e nou a repran demen matin 

9er. Adjourn.  
 

(ADJOURNMENT)  

